
وێنەی راستەقینەی سەرۆك لە ئاسمانی 
تەمومژاویی رۆژە سەختەكاندا

ئەدای سەركردەی دەوڵەتمەدار 
لەو كاتەی شەڕ و تەنگژە بەرۆكی 

نەتەوە دەگرێت

ـی
ســ
ـــا
سـیـ

ژمارە )1023(  42015/4/27



ـی
ســ
ـــا
سـیـ

5 ژمارە )1023(  2015/4/27

ـی
ســ
ـــا
سـیـ

5 ژمارە )1023(  2015/4/27



ـی
ســ
ـــا
سـیـ

ژمارە )1023(  62015/4/27

ئەو بڕیارە جۆرێكە لە زۆرانبازی لەگەڵ ناو و پێگەی 
خۆی لە ناو مێ������ژووی نەتەوەكەیدا، لەمەش زیاتر لەو 
راس������تییەش ئاگادارە ئەو وەك سەرۆك كەسی یەكەمە 
و دەبێت بەرپرس������یاریەتی ئاكامی خراپ������ی ئەو بڕیارە 
هەڵبگرێت و ئەگەر خوانەخواس������تە سەركەوتوو نەبوو، 
دەبێت خۆی پێش هەمووان راستگۆیانە شكستەكەی بە 
نەتەوەی خۆی رابگەیەنێت، ئەمەش لە پێناوی ئەوەیە 
سەرۆك پیش������انی بدات كە ئەو سەرۆكێكی راستگۆیە 
لەگەڵ گەلەكەی، هەروەك چۆن لە كاتی سەركەوتندا 

گەلەكەی راستگۆیە لەگەڵ سەرۆكەكەی.
كەواتە دانپێدانان بە س������ەركەوتن، یان شكستی سەرۆك 
لە قۆناخ������ی نالەباری مێژووی نەت������ەوەدا، چاوەڕێی 
ئەوە ناكات مێژوونووس������ان بینووس������نەوە، یان هەوڵبدەن 
بیڕازێننەوە، یان پاكان������ە و بڕوبیانووی بۆ بدۆزرێتەوە، 
بەڵكو ئ������ەوە ویژدانی هەر تاكێكی نەتەوەیە كە ئەدای 
س������ەرۆك لەناو وردەكارییەكان و سەختیەكانی تەنگژە و 
ش������ەڕەكاندا دەكاتە چیرۆكی س������ەر زاران و ئەزموونێك 
ب������ۆ نەوەكان������ی داهاتوو، ئەم������ەش ل������ەو بنەمایانەوە 

 مامەڵەكردن لەگەڵ تەنگژە و
داڕشتنی بڕیاری قورس

زۆر لە پسپۆڕان و تۆێژەرانی بواری مێژووی سیاسەت، 
ئەو تەنگژە و كارەس������ات و ش������ەڕانەی لە قۆناخێكی 
مێژووییدا رووبەڕووی نەت������ەوە دەبنەوە، بە پەنجەرەیەك 
بۆ پیشاندانی وێنەی راستەقینەی سەرۆكی نەتەوە لە 
قۆناخێكی مێژوویی دیاریكراودا دەزانن. ئەم وێنەیەش 
لەبەر ئەوەی بەرهەمێكی خۆڕس������كی نێو رووداوەكانی 
نێو ئەو تەنگژەیە، یان ئەو شەڕەیە كە یەخەی نەتەوەی 
گرت������ووە، ئەوا لە ناخی هەر تاكێكدا دەبێتە پۆس������تەرە 
چیرۆكێك و لە میانەی گێڕانەوەی زارەكیی تاكەكانەوە 
لەگەڵ هەموو گێڕانەوەیەكدا وێنا و س������یمای سەرۆك 
لەو قۆناخەدا بەرجەس������تە دەكات������ەوە. هەر بۆیە هەموو 
سەرۆكێك كە هەست بە بەرپرسیاریەتی مێژوویی بكات، 
لە كاتی تەنگژە و ش������ەڕدا دەزانێت مامەڵە لەگەڵ چ 
واقیعێك دەكات و دەش������زانێت ئەو بڕیارەی وەریدەگرێت، 
ئەوجا چ بڕیاری راگەیاندنی ش������ەڕ بێت، یان بڕیاری 
راگەیاندنی ئاشتی، بڕیارێكی ئاسان نییە. واتە دەزانێت 

»تەنگژە و س���ەرۆك، دوو توخمی كارلێكەری نێو مێژووی نەتەوەن. ئەزموونی 
گەلان لە گێڕانەوەی هەڕەشە و مەترس���ییەكان چیرۆكی سەرزاری خەڵكن، هەر 
بۆیە كە بارودۆخی ترس���ناك هاتەپێش���ەوە، پێویس���تی بە وەرگرتنی بڕیار و 
رێوش���وێنی بەپەلە هەیە. لە بارودۆخی لەم جۆرەدا هەموو چاوەكان لەس���ەر 
سەرۆكن و چاوەڕێ دەكرێت هەتا بزانرێت چۆن هەنگاو هەڵدەگرێت و چۆن بڕیار 
دەدات، هەر بۆیە لە كاتێكدا س���ەرۆك دەتوانێت بڕیار بدات و گوشار و سەختی 
لە س���ەر نەتەوە كەم بكاتەوە و بارودۆخەكە بۆ باری ئاسایی بگێڕێتەوە، ئەوا 
لە چاوی گەلدا وەك سەرۆكێكی راستەقینە سەیر دەكرێت و متمانەی پێدەدرێت. 
ئەدای سەركەوتوو لە كاتی تەنگژە و 
رۆژە سەختەكانی نەتەوە، سەرۆك 
دەكاتە دەوڵەتمەدار، بەڵام كە ئەدای 
س���ەرۆك خراپ بوو، یان نەیتوانی 
ل���ە كاتی تەنگژەدا فری���ای نەتەوە 
بكەوێت، ئەوا خودی سەرۆك خۆی 

دەبێتە قوربانی لەو تەنگژەیەدا«.

 ئەرجین بۆین و پاول هارت
 توێژینەوەی  سەركردەی جەماوەری لە كاتی تەنگژەدا: ئەركە مەحاڵەكان؟

س������ەرچاوە دەگرێت، ب������ەوەی چۆن س������ەرۆك مامەڵە 
لەگەڵ تەحەددی و هەڕەش������ەكان دەكات و چۆن توانا 
و ئیمكانیەتی گەلەك������ەی رێكدەخات، بۆ ئەوەی ئەو 
بارە نالەبار و سەختە لە سەر ژیانی نەتەوە بڕەوێنێتەوە. 
ئەو رۆڵەی س������ەرۆك لەو قۆناخە مێژووییە دەیگێڕێت، 
راس������تە ناوی ئەو دەكاتە ئەس������تێرەیەكی پرشنگدار لە 
مێ������ژووی نەتەوەكەیدا، بەڵام ل������ە هەمانكاتدا ئیرادەی 
نەتەوەكەش������ی دەبێتە نموونەی ئی������رادەی نەتەوەیەكی 
ئازادیخواز و نەبەرد لە نێو هەموو نەتەوەكانی جیهاندا. 
ئەمەش مانای ئەوەیە سەرۆك لەناو نەتەوەكەی خۆی 
دەبێتە كەس������ایەتییەكی كاریزم������ای جیاواز و جێگەی 
متمان������ەی هەر تاكێكی نەتەوەكەی لەس������ەر ئاس������تی 
ناوخۆی نەتەوەكەی، بەڵام لەس������ەر ئاستی فراوانتر و 
پێگەی نەتەوەكەی لە ناو نەتەوەكانی جیهاندا، سەرۆك 
خۆیشی دەبێتەوە تاكێكی نەتەوە و شانازی بە ئیرادەی 

نەتەوەكەی خۆیەوە دەكات.
ئەم ئاڕاس������تەیە ئەوەمان پێدەڵێت: هیچ نەتەوەیەك بێ 
ئیرادە نییە، بەڵكو دەش������ێت لە قۆناخێكی دیاریكراودا 
بێ س������ەرۆكێكی لێهاتوو بێت، بەڵام كاتێك سەرۆكێكی 
لێهاتوو ل������ە قۆناخێكی مێژووی نەتەوەدا هەڵدەكەوێت، 
لەو كاتەش������دا ئیرادەی نەتەوە وەك ئەوەی هەر تاكێكی 
نەتەوە ئومێ������دی بۆ دەخوازێ������ت، دەردەكەوێت و لەنێو 
نەتەوەكان������ی دیكەدا رێ������ز لە ئیرادەك������ەی دەگیرێت. 
ئەمە مانای ئەوەیە س������ەرۆك هەموو پشت و پەنایەكی 
ئیرادەی نەتەوەكەیەتی و ب������ە بێ ئیرادەی نەتەوەكەی 
هیچ توانایەكی نییە و هیچ بڕیارێكیشی پێ نادرێت، 
بەڵام جیاوازیی س������ەرۆكی لێهاتوو ئەوەیە كە چۆن لە 
كاتی ش������ەڕ و تەنگژە و كارەساتدا، شێوازێكی تایبەت 
دەدۆزێتەوە ب������ۆ ئەوەی توانا و ئیمكانیەتی نەتەوەكەی 
ب������ۆ رووبەڕووبوون������ەوەی تەح������ەددی و هەڕەش������ەكان 
رێكبخات و مەترس������ی و گوشارەكان لەسەر نەتەوەكەی 
دوور بخات������ەوە. هەر بۆ نموونە: كاتێك هێزی نازییەكان 
پاریسیان داگیركرد، ئەمە مانای ئەوە نییە كە خەڵكی 
فەرەنس������ا توان������ای مقاوەمەتیان نیی������ە و چۆكیان بۆ 
داگیرك������ەر داداوە، بەڵكو مانای ئەوەیە لەو كاتەی كە 
نازییەكان پاریسیان داگیركرد، سەرۆكێكی وەك دیگۆل 
بوونی نەبووە، كە س������ەرۆكێكی وەك دیگۆل دەركەوت، 
فەرەنس������ا جارێكی دیكە لە ن������او هاوپەیمانان پێگەی 
خۆی دۆزییەوە و گەلی فەرەنس������اش پیشانیاندا چۆن 
فەرەنسا لە دەس������تی‌ نازییەكان ئازاد دەكەنەوە. دیسان 
ئەگەر س������ەیری قۆناخی دوای ئازادكردنی فەرەنسا لە 
ماوەی ساڵانی 1946-1958 بكەین، كە جارێكی دیكە 
دیگۆل دووركەوتەوە، دەبینین جارێكی دیكە فەرەنس������ا 

كەوتەوە قۆناخێكی زەلیلی و تەنانەت لە ساڵی 1956 
دوای هێرشە س������ێ قۆڵییەكەی فەرەنسا و بەریتانیا و 
ئیسڕائیل بۆ سەر میسر، یەكێتی سۆڤیەت هەڕەشەی 
ئەوەی لە فەرەنس������ا كرد، ئەگەر پاشەكشە نەكەن، ئاوا 
پاریس دەس������ووتێنێت! بۆیە گەلی فەرەنس������ا لە 1958 
جارێكی دیكە متمانەیان بە دیگۆل دایەوە و كۆتاییان 
بە كۆم������اری چ������وارەم هێنا و كۆم������اری پێنجەمیان 
راگەیاند.، ئەوجا وەنەبێت فەرەنسا لە سەردەمی دیگۆل 
رووبەڕووی تەنگژەی گەورە و مەترسیی زۆر ترسناك 
نەبووبێتەوە، هەر بۆ نموونە لە ئایاری ‌س������اڵی 1968، 
دیگۆل رووب������ەڕووی گەورەترین راپەڕین و یاخیبوونی 
چەكداری بووەوە و تەنانەت كار گەیش������تە ئەوەی سوپا 
دەس������تێوەردان بكات، بەڵام لەبەر ئ������ەوەی دیگۆل ئەو 
سەرۆكە بوو كە دەیتوانی لەكاتی خۆیدا بڕیاری قورس 
بدات، توانی لە س������اڵی 1968یش ئەو كێشە گەورەیە 
چارەسەر بكات و دووبارە سەقامگیری و ژیانی ئاسایی 
بۆ وڵاتەكەی بگێڕێتەوە. هەر بۆیە ئەو فەرەنس������ایەی 
ئەمڕۆ دەیبینین كە لە بری هەموو رۆژئاوا و ئەمریكا 
بڕیار دەدات، ئەو فەرەنس������ایەیە كە دیگۆل لە س������اڵی 
1958 بناخەی بۆ داڕش������تووە، نەك ئەو فەرەنسایەی 
پێش دیگۆل داگیر دەكرا و هەڕەش������ەی س������ووتاندنی 
س������ەركەوتوویی  روویەكی  ئەم������ە  لێدەكرا.  پاریس������ی 
بڕیاری قورس������ی سەرۆكەكانە، بەڵام روویەكی دیكەی 
شكستی بڕیاری سەرۆكەكانیش هەیە. هەر بۆ نموونە: 
جەمال عەبدولناس������ر لە ساڵی 1956 بە خۆماڵیكردنی 
كەنداوی سویس و پاشان بەرپەرچدانەوەی هێرشە سێ 
قۆڵییەكەی )فەرەنس������ا و بەریتانیا و ئیسڕائیل( نەك 
هەر بووە سەرۆكێكی متمانەپێكراوی ناو میسر، بەڵكو 
گەیش������تە پلەی رابەری نەتەوەی عەرەبی و بیرۆكەی 
ئەوە هاتە پێشەوە كە چەند وڵاتێكی عەرەبیش لەگەڵ 
میس������ر لە چوارچێوەیەی یەكێتییەكدا یەكبگرن، بەڵام 
لە س������اڵی 1967 دوای ئەوەی لە ش������ەڕی 6 رۆژەدا 
س������وپای میسر لە بەرامبەر س������وپای ئیسڕائیل شكا، 
ئەوە بوو عەبدولناس������ر خۆی هاتە س������ەر تەلەفزیۆن و 
بەرپرس������یاریەتی شكستەكەی خستە ئەستۆی خۆی و 
داوای كرد دەست لەكار بكێشێتەوە، بەڵام هاووڵاتیانی 
میس������ر لێیان قبووڵ نەك������رد. نموونەیەك������ی دیكەی 
شكستی بڕیاری س������ەرۆكەكان، ماوەی سەرۆكایەتی 
)جیمی كارتەر(ـ������ە ل������ە 1977-1981، دیارە جیمی 
كارتەر بە ئیمزاكردن������ی رێككەوتنامەی كامپ دیڤید 
لە نێوان میس������ر و ئیس������ڕائیل، گەورەترین سەركەوتنی 
لە مێژووی پارت������ی دیموكراتی ئەمریكی تۆمار كرد. 
ئ������ەم س������ەركەوتنەی كارتەر زۆر لە س������ەركەوتنەكەی 

مستەفا بارزانی هەموو كات 
هەوڵیداوە هاوسەنگی و 

یەكڕیزی و یەكهەڵوێستی 
نەتەوەیی بپارێزێت و تەنانەت 
ئەگەر لە قۆناخێكیشدا درزێك 

كەوتبێتە ناو ئەو یەكڕیزی 
و یەكهەڵوێستییە، بارزانی 
ئەو درزەی پڕكردۆتەوە و 
نەیهێشتووە بگاتە ئەوەی 

ریزەكانی نێوماڵی كوردستان 
پارچە پارچە و پەرتەوازە ببێت

هەموو شتێك لەسەر لێواری 
گۆڕانكاری گەورەدایە. لەم 
بارودۆخەدا بوونی سەرۆك 

بارزانی وەك هێزێكی كاریزمایی 
بۆ راگرتنی هاوسەنگی لەنێوان 
هێزە سیاسییەكان و نەتەوە و 

ئایینە جیاوازەكانی كوردستان، 
پێداویستیی سەرەكیی ئەم 

قۆناخەیە

شەڕی دژی تیرۆریستانی داعش 
رەهەندێكی نەتەوەیی لە 

دەرەوەی سنووری كوردستانی 
باشوور وەرگرتووە و جۆرێك لە 

هەماهەنگی و هاوكاری لە نێوان 
تەواوی هێزەكانی كوردستانیدا 

دروستكردووە

1971ی نیكس������ۆن گەورەتر بوو، كە توانی كۆماری 
چینی میللی بگێڕێتەوە بۆ ناو نەتەوە یەكگرتووەكان، 
بەڵام دوای رووخانی ش������ای ئێران و هاتنی كۆماری 
باڵیۆزخانەی  بارمتەكانی  نەیتوانی  كارتەر  ئیسلامی، 
ئەمریكا لە تاران ئازاد بكات، ئەوە بوو نەك هەر خۆی 
لە بەردەمی )رۆناڵد ریگن(ـی كۆماری شكستی هێنا، 
بەڵكو حزبەكەشی بۆ ماوەی سێ خولی لەسەر یەك لە 
حوكمڕانی دووركەوتەوە. ئەم نموونانە و زۆری دیكەش 
ك������ە لێ������رەدا ناتواندرێت ئاماژە ب������ە هەموویان بكرێت، 
ئەوەمان فێ������ر دەكات، هەموو س������ەرۆكێك لە قۆناخی 
س������ەخت و دژواردا ناچارە بڕیاری قورس بدات، بەڵام 
خودی بڕیارەكەش موجازەفەیەكی گەورەیە لەسەر ناو و 

پێگە و شكۆی خۆی لە مێژووی نەتەوەكەیدا.
 ئەركی مەحاڵی سەرۆك و

سوودوەرگرتن لە مێژووی نەتەوە
)باراك ئۆباما(ـی سەرۆكی ئێستای ئەمریكا، لە خولی 
یەكەمی سەرۆكایەتییەكەیدا و لە رێوڕەسمی وەرگرتنی 
ئەو پۆس������تەدا، وتی: »كاتێك بڕیار دەدەین پێویس������تە 
بگەڕێین������ەوە بۆ مێ������ژووی گەلی ئەمری������كا و بزانین 
باوكانی دامەزرێنەری ئەم كۆمارە لە رۆژە س������ەخت و 
ئاڵۆزەكاندا چۆن مامەڵەیان ك������ردووە و چۆن بڕیاریان 
داوە«. ئەم قس������ەیەی ئۆبام������ا ئاماژەیە بۆ ئەوەی كە 
مێ������ژووی نەتەوەكان بریتییە لە مێ������ژووی بڕیاردان بۆ 
گەیش������تن بە ئازادی و رەتكردنەوەی زوڵم و زۆرداری 
و بەگژداچوون������ەوەی ئەو دوژم������ن و داگیركەرانەی 
كە دەبنە هەڕەش������ە بۆ س������ەر ئازادیی نەتەوە، ئەمەش 
راش������كاوانە مان������ای ئەوەیە بڕیاردان بۆ گەیش������تن بە 
ئازادی و بڕیاردان بۆ پاراس������تنی ئازادی، دوو بڕیاری 
زۆر قورس������ن و هەموو س������ەرۆكێك ئەو توانایەی نییە 
لە بارودۆخە س������ەختەكاندا ئەو بڕیارانە بدات. هەر بۆ 
نموونە: پێش ئەوەی ئەبراهام لنكۆڵن بڕیاری ش������ەڕی 
دژی كۆیلەت������ی بدات، كۆیلەیەتی لە ئیدارەكانی پێش 
)لنكۆڵن(یش������دا بوونی هەبووە. تەنانەت كۆنگرێس������ی 
ئەمری������كا ئەو كۆیلایەتییەی قبووڵ بووە، لەبەر ئەوەی 
كاتێ������ك لنكۆڵن بڕیاریدا ئەو ش������ەڕە بكات، كۆنگرێس 
پش������تگیری نەكرد، بەڵام چونكە بڕیارەكەی لنكۆڵن، 
بڕیارێك بوو بۆ پاراستنی ئازادی و داكۆكیكردن بوو لە 
بەیانی س������ەربەخۆیی ئەمریكا و ناوەڕۆكی دەستووری 
ئەمری������كا، ئەوەتا هەتا ئێس������تاش لنكۆڵن وەك میراتی 
ئازادی سەیر دەكرێت، بەڵام سەرۆكانی پێش خۆی ئەو 
ناوەیان نییە، ئەمەش مانای ئەوەیە ئۆباما دەیەوێت ئەوە 
بە گەلی ئەمری������كا بڵێت، چۆن لنكۆڵن بۆ بڕیاردانی 
قورس گەڕایەوە بۆ باوكانی دامەزرێنەر، ئەوا ئێستاش 

ئەمری������كا پێویس������تی بەوە هەیە بە هەمان ش������ێوە و بە 
گەڕانەوە و س������وودوەرگرتن لە باوكان������ی دامەزرێنەر، 

بڕیاری قورس بۆ ئایندە بدات.
ئەگەر لەم چوارچێوەیە سەیری شۆڕشەكانی كوردستان 
وەك زنجیرەیەكی پێكەوەگرێدراو بكەین، هەست دەكەین 
ئەو س������ەرۆكانە توانیویانە گۆڕانكاری گەورە دروست 
بكەن و توانیویانە سوود لە ئەزموونی سەركردەكانی پێش 
خۆیان وەربگرن و ئەو ئەڵقەیە زیاتر پێكەوە گرێبدەنەوە. 
ئەم������ەش زیاتر لە قۆناخی خەباتی مس������تەفا بارزانی 
رەنگی داوەتەوە، لەبەر ئەوەی لە مێژووی شۆڕشەكانی 
كوردس������تاندا، قۆناخی خەباتی بارزانی مستەفا پێش 
دەستپێكردنی شۆڕش و دوای دەستپێكردنی شۆڕشیش، 
قۆناخێك ب������ووە تایبەتمەندی خ������ۆی هەبووە، هەروەها 
ماوەی خەباتی بارزانی بە بەراورد بە س������ەركردەكانی 
دیكەی شۆڕش������ەكانی كوردس������تان زیاتر بووە، لەمەش 
زیاتر مس������تەفا بارزانی سەركردەكانی پێش خۆی وەك 
سەرۆك و س������ەركردەی خۆی حیساب كردووە. هەر بۆ 
نموونە زۆر جار لە بنەماڵەی ش������ێخ مەحمودی حەفید 
گوێبیستی ئەوە بووین، مس������تەفا بارزانی بە ئاستێك 
رێ������ز و تەقدیری بۆ ش������ێخ مەحم������ود و بنەماڵەكەی 
هەبووە، كە وەك مەلیكی كوردس������تان سەیری كردوون 
و رێزی لێگرتوون. هەروەها لە بەرامبەر پێش������ەوا قازی 
محەمەد بەهەمان ش������ێوە بووە. بەڕێز موحسین دزەیی 
لە وتارێكیدا كە ئەمس������اڵ لە ی������ادی بارزانی نەمر لە 
گوڵان بڵاوی كردەوە، راش������كاوانە هەڵوەستەی لەسەر 
ئەوە كردبوو كە كاتێك باس������ی پێش������ەوا دەكرا، بارزانی 
نەمر دەیگوت: ئێمە یەك پێش������ەوامان هەبووە، ئەویش 
ق������ازی محەمەد ب������ووە. بە دیوێك������ی دیكە و لەگەڵ 
س������ەركردە و حزبەكانی س������ەردەمی خۆیشی، مستەفا 
بارزانی هەموو كات هەوڵیداوە هاوسەنگی و یەكڕیزی 
و یەكهەڵوێس������تی نەتەوەیی بپارێزێت و تەنانەت ئەگەر 
لە قۆناخێكیش������دا درزێك كەوتبێتە ن������او ئەو یەكڕیزی 
و یەكهەڵوێس������تییە، بارزانی ئەو درزەی پركردۆتەوە و 
نەیهێشتووە بگاتە ئەوەی ریزەكانی نێوماڵی كوردستان 
پارچە پارچە و پەرت������ەوازە ببێت، بۆیە هەر بڕیارێكی 
دابێت و لەهەر بارودۆخێكدا بووبێت، گەلی كوردس������تان 
هەمووی پش������تگیرییان كردووە. )شۆڕش������ی ئەیلوول(یش 
تەنها شۆڕش������ە لە مێ������ژووی كوردس������تاندا كە توانی 
دكیۆمێنتێكی مێژوویی لەگەڵ حكومەتی عێراق مۆر 
بكات و نەخشەڕێگە بۆ چارەسەركردنی كێشەی كورد 
لە عێراقدا دابڕێژێت. تەنانەت دوای ئەوەی شۆڕش������ی 
ئەیلوولیش بە پیلانێكی نێودەوڵەتی نس������كۆی بەسەردا 
ه������ات و لە دوای 1975 بارودۆخێكی دیكە هاتەئاراوە 

سەرۆك بارزانی لە بارێكی 
نائاساییدا ئەو بڕیارە 
قورسەی شەڕی مان و نەمانی 
داوە، ئێستا ئێمەی كورد و 
كوردستانییەكان لە هەڕەشەی 
نەمان رزگارمان بووە، بەڵام 
گرنگە بوون و ئایندەمان وەك 
گەل و نەتەوەیەكی ئازاد 
هەنگاو هەڵگرتن بێت بەرەو 
ئایندەیەكی پرشنگداری ئەوتۆ 
كە شایستەی قوربانیدانی 
نەتەوەكەمان بێت،‌ گەیشتن بەم 
ئامانجەش پێویستی بە چەتر و 
لۆژیكی بارزانی هەیە

بڕیاری شەڕی سەرتاسەری 
مان و نەمان، دژی چەكدارانی 
تیرۆریستانی داعش، بڕیارێك 
و موجازەفەیەكی ناچاری 
بوو، شەڕێك بوو یەخەی 
نەتەوەكەمانی گرتبوو، 
هەڕەشەی لەسەر هەر تاكێكی 
كوردستان درووستكردبوو

سەرۆك بارزانی وەك تەنها 
سەرۆكێك كە دەوڵەتی 
سەربەخۆی نییە، بە فەرمی و 
راستەوخۆ بانگهێشتی كۆنگرەی 
میونیخ بۆ ئاسایش كرا بۆ 
ئەوەی وەك سەرۆكێكی مەیدانی 
لە تێكشكانی تیرۆریستانی 
داعش گوێی لێبگرن و سوود لە 
ئەزموونەكانی وەربگرن

و ژیانی سیاس������ی لە كوردس������تان گۆڕا بۆ فرەلایەنی 
و خەباتی بەرەیی، بەڵام هەموو حزبەكانی كوردس������تان 
ل������ە میانەی وتووێژەكانیان لەگ������ەڵ حكومەتی بەغدا، 
گەڕانەوە بووە بۆ رێككەوتنی ئاداری نێوان شۆڕش������ی 
كوردستان و حكومەتی بەغدا. ئەم واقیعە پێش ئەوەی 
وەك مێژوو سەیر بكرێت، چیرۆكی سەرزاری خەڵكانی 
كوردس������تان ب������ووە و خەڵك خۆی ئەو راس������تییانەی لە 
شێوازی س������ەركردایەتیی مستەفا بارزانی بینیوە. بۆیە 
هەموو ئەو مێژووە پێكەوە كۆبكەینەوە لە یەك ئامانجدا 
خۆی بەرجەستە دەكات، ئەویش ئەوەیە كە هەموو بڕیارە 
قورسەكانی مس������تەفا بارزانی بۆ گەیشتن بە ئازادی 
و س������ەرفرازیی كوردس������تان بووە، بۆیە لەم راستەوە هەر 
سەرۆكێك بیەوێت بڕیاری بۆ ئازادی و پاراستنی ئازادی 
بدات، دەبێت بگەڕێتەوە بۆ ئەو شێواز و بنەمایانەی كە 

بارزانیی مستەفا بڕیاری قورسی لەسەر دەركردووە. 
 مسعود بارزانی و بڕیاردانی قورس

داعش وەك نموونە
لە مێژووی خەباتی پێش������مەرگایەتی )سەرۆك مسعود 
بارزان������ی(دا، بڕیاری ش������ەڕی م������ان و نەمان لە دژی 
تیرۆریس������تانی داعش، یەكەم بڕیاری ق������ورس نییە لە 
مێژووی ش������ۆڕش و خەبات������ی نەتەوەكەماندا، بەڵكو لە 
چەندین وێستگەی جیاوازی قۆناخ و رۆژە سەختەكانی 
نەتەوە، مسعود بارزانی بڕیاری سەخت و قورسی داوە و 
هەموو یەكێك لەو بڕیارانەش وەرچەرخانێكی لە قۆناخی 
خەبات و مێژووی نەتەوەكەمان دروس������تكردووە. لەوانە: 
)بڕیاری بەردەوامبوون لەسەر شۆڕش و مقاوەمەت دوای 
ئەنف������ال و كیمیاباران لە خواك������ورك، بڕیاری مقاوەمەت 
دوای كۆڕەوەكەی بەه������اری 1991، كردنەوەی ئاگری 

شۆڕشی ئەیلوول تەنها شۆڕشە 
لە مێژووی كوردستاندا كە توانی 

دكیۆمێنتێكی مێژوویی لەگەڵ 
حكومەتی عێراق مۆر بكات و 

نەخشەڕێگە بۆ چارەسەركردنی 
كێشەی كورد لە عێراقدا 

دابڕێژێت

نەورۆز لە 21ی مارتی 2003 لەس������ەر قەڵای هەولێر، 
ئەمە لە كاتێكدا بوو تەنها 48 كاتژمێر بوو ئۆپەراسێۆنی 
ئازادیی عێراق دەس������تی پێكردب������وو. بڕیاری مانەوەی 
هێزی پێش������مەرگە وەك هێزی پارێزەری كوردس������تان و 
سەپاندنی ئەوەی دەبێت پێشمەرگە وەك هێزێكی نیزامی 
هەژمار بكرێت و لە چوارچێوەی سیس������تمی بەرگریی 
عێ������راق بمێنێتەوە. رەتكردنەوەی س������ەرلەبەری راپۆرتی 
دیراسەتی عێراق ناس������راو بە راپۆرتی بیكەر هاملتۆن، 
رەتكردنەوەی داوەتی س������ەرۆكی ئەمریكا لەسەر ئەوەی 
پارتی دیموكراتی كوردس������تان و یەكێتیی نیشتمانی لە 
لیس������تی رەش تۆماركراون، ...تاد. ئەم بڕیارانە لەگەڵ 
ئ������ەوەی هەموویان بڕی������اری قورس و چارەنووسس������از 
بوون، بڕیاری ش������ەڕی مان و نەم������ان دژی داعش لە 
مانگ������ی ئابی 2014، بڕیارێكی دیكەی قورس بوو لە 
هەمانكاتدا بڕیارێكی جیاوازیش بوو، ئەمەش لەبەر ئەوە 
بوو، ئەم بڕیارە راگەیاندنی شەڕێك بوو دژ بە دەوڵەتێكی 
تیرۆریس������تی كە تەنها لە عێراقدا بڕی 25 ملیار دۆلار 
چەكی تازەی دەس������تكەوتبوو، لە سووریاش بە هەزاران 
پارچ������ە چەك و بە دەیان ك������ۆگای چەك و تەقەمەنیی 
سوپای )رژێمی ئەسەد(ی بەر دەست كەوتبوو. هەروەها 
ل������ە كاتێكدا بوو كە بە دەیان ه������ەزار هاووڵاتی كوردی 
ئێزیدی لەس������ەر چیای شنگال ئاوارە بوون و لە هەرێمی 
كوردس������تان دابڕابوون، بە هەزاران ژن و پیاو كۆمەڵكوژ 
كراب������وون و بە هەزاران كچ و ژنی ئێزیدی برابوون و وەك 
كۆیلە مامەڵەیان پێوە دەكرا. هاوكات لە رووی سەربازییەوە 
چەكی دەس������تی پێش������مەرگە كەم و كۆن بوو، ماوەی 8 
مان������گ بوو حكومەتی بەغدا بودج������ە و مووچەی لە 
هەرێمی كوردس������تان بڕیبوو، كوردستان لەناو قەیرانێكی 
ئابووریی گەورەدا بوو. هەروەها لەگەڵ ئەوەی نزیكەی 
ماوەی دوومانگ بوو تیرۆریس������تانی داعش موسڵ و 
تكریت و بەشێك لە دیالە و ئەنباریان داگیركردبوو، بەڵام 
كۆمەڵگەی نێودەوڵەتی هیچ نیشانەیەكی بۆ هاوكاری 
هێزی پێش������مەرگە پیش������ان نەدابوو. تەنانەت پرۆسەی 
بڕیاردان دژی تیرۆریس������تانی داع������ش لەناو دەوڵەتانی 
رۆژئاوا بەگش������تی و ئەمریكا بەتایبەتی گەیش������تبووە 
بنبەس������ت. ئەمە بێجگە لە گوشاری ناوخۆیی كە تەنها 
ل������ە پارێزگای دهۆك زیاتر لە نیوملی������ۆن ئاوارە رووی 
تێكردبوو. بارودۆخێكی شڵەژاو و ناسەقامگیر سەرتاپای 
هەرێمی كوردستانی داپۆشیبوو. لەم بارودۆخە دژوارەدا 
مسعود بارزانی وەك س������ەركردەیەكی مێژوویی بڕیاری 
چارەنووسس������ازی »ش������ەڕی مان و نەمان«ـی دا، وەك 
خۆیش������ی لە چەن������د رۆژی رابردوو تەئكیدی لەس������ەر 
كردەوە، »یان ئەوەتا هەموو گەلی كوردستان بە جیاوازی 

ئایین و نەتەوەوە پێكەوە بە ئ������ازادی دەژین، یان ئەوەیە 
هەموومان پێكەوە دەمرین«. ئەم بڕیارە مێژووییەش ئەم 

گۆڕانكارییانەی بەدوای خۆیدا هێنا:
1. ل������ە ماوەی تەنها ش������ەش رۆژدا ل������ە 2-8ی ئاب، 
هێزی پێش������مەرگە بە سەرپەرشتی راستەوخۆی مسعود 
بارزانی نەك هەر توانی هێرش������ی تیرۆریستانی داعش 
بۆ سەر هەرێمی كوردس������تان رابگرێت، بەڵكو هێرشەكە 
پێچەوانە كرایەوە، چەندین ناوچە وەك مەخموور و گوێڕ 
و دەوروبەری ئازاد كرانەوە، بەمەش مەترس������ی لەس������ەر 

هەولێر دووركەوتەوە.
2. ئەم مقاوەمەتەی پێش������مەرگە ئی������دارەی ئەمریكای 
گەیاندە قەناعەت، كە بە هێزی ئاس������مانی پش������تگیری 
هێزی پێش������مەرگە ب������كات. ئەو پش������تگیرییە لەگەڵ 
ئەوەی جێگەی رێز و پێزانین������ە و هۆكارێكی باش بوو 
بۆ س������ەركەوتنەكانی پێش������مەرگە، بەڵام ئەگەر هێزی 
پێش������مەرگە ئ������ەو قارەمانیەتییەی پیش������ان نەدابا، ئەوا 
ئەمری������كا نەیدەتوانی بڕیار بدات. ه������ۆكاری ئەمەش 
لەبەر ئەوەیە پێش������تر هێزێكی هاوشێوەی پێشمەرگە لەو 
ناوچان������ە بوون������ی نەبوو كە داعش داگی������ری كردبوون، 
بۆیە هەتا ئەگەر بڕیاری هێرش������ی ئاس������مانیش بدرایە، 
هێرشەكان سوودی نەدەبوو، ئەمەش دانپێدانانی تەواوی 
ژەنڕاڵەكانی ئەمریكا و دەوڵەتانی هاوپەیمانانە، ئەگەر 
هێزی پێشمەرگە لە س������ەر زەوی شەڕی نەكردایە، ئەوا 

هاوپەیمانان نەیاندەتوانی بڕیار بدەن.
3. سەرپەرشتی و بەشداریی راستەوخۆی مسعود بارزانی 
لە بەرەكانی ش������ەڕ هاوشانی پێش������مەرگە، وەك حەمید 
ئەفەندی پێش������مەرگەی شۆڕشی ئەیلوول و گوڵان لە 
رووماڵێكی گوڵان لە بەرەكانی ش������ەڕ پێی راگەیاندین، 
هەمان ش������ێوازی مس������تەفا بارزانی دووبارە كردەوە كە 
چۆن لە شەڕەكاندا هاوش������انی پێشمەرگە سەرپەرشتی 
راستەوخۆی شەڕەكانی كردووە و سەركەوتنی گەورەی 
تۆماركردووە. ئەم سەركەوتنانەی پێشمەرگە بووە هۆكاری 
ئەوەی س������ەرلەنوێ هەموو گەلی كوردستان بە تەواوی 
ئایین و نەت������ەوە جیاوازەكانەوە متمانە و بڕوابەخۆبوونی 
سەرلەنوێ بۆ بژێتەوە. ئەم متمانە و بڕوا بەخۆبوونەش 
جۆرێك لە هاوسەنگی و یەكڕیزی و یەكهەڵوێستی لەناو 
س������ەرجەم لایەنە سیاسییەكانی كوردستان درووستكرد و 
زەمینەی داواكاری بۆ یەكخستنەوەی هێزی پێشمەرگەی 
كوردستانیش درووستكرد، هەموو ئەمانەش پێكەوە بوونە 
هۆكاری ئەوەی كە گوتاری سیاسیی كوردستان لەبەر 

رۆشنایی گۆڕانكارییە تازەكان دووبارە دابڕێژرێتەوە.
4. دوای س������ەركەوتنەكانی هێزی پێشمەرگە لە سەدی 
موس������ڵ و زوممار و ناوچەكانی دیكەی دەشتی نەینەوا 

مێژووی نەتەوەكان بریتییە لە 
مێژووی بڕیاردان بۆ گەیشتن بە 
ئازادی و رەتكردنەوەی زوڵم و 
زۆرداری و بەگژداچوونەوەی ئەو 
دوژمن و داگیركەرانەی كە دەبنە 
هەڕەشە بۆ سەر ئازادیی نەتەوە

هیچ نەتەوەیەك بێ ئیرادە 
نییە، بەڵكو دەشێت لە 
قۆناخێكی دیاریكراودا بێ 
سەرۆكێكی لێهاتوو بێت، بەڵام 
كاتێك سەرۆكێكی لێهاتوو لە 
قۆناخێكی مێژووی نەتەوەدا 
هەڵدەكەوێت، لەو كاتەشدا 
ئیرادەی نەتەوە وەك ئەوەی 
هەر تاكێكی نەتەوە ئومێدی بۆ 
دەخوازێت، دەردەكەوێت و لەنێو 
نەتەوەكانی دیكەدا رێز لە 
ئیرادەكەی دەگیرێت



ـی
ســ
ـــا
سـیـ

11 ژمارە )1023(  2015/4/27

و بەتاڵكردنەوەی ئەفس������انەی داعش بەوەی هێزێكە لە 
ش������كان نایەت، جیا ل������ەوەی ژەنڕاڵەكان������ی هاوپەیمانان 
كوردستانیان ناو لێنا ) ئەسپارتە(، ئەمەش بەو مانایەی 
چۆن جیهان رێزی لە وڵاتێكی بچووكی وەك ئەس������پارتە 
دەگرت لەبەر س������وپا ئازاكەی، بەهەمان ش������ێوە پێویستە 
جیهان رێز لە كوردس������تان بگرێت لەب������ەر قارەمانیەتی 
پێش������مەرگە، لەهەمانكاتدا بیرۆكەی ئ������ەوە هاتە ئاراوە 
بەوەی هاوپەیمانان هەوڵبدەن لە عەرەبی شیعە و عەرەبی 
س������وننە هێزێكی هاوشێوەی پێش������مەرگە دروست بكەن، 
بۆ ئەوەی بتوانن لەس������ەر زەوی تیرۆریس������تانی داعش 
تێكبش������كێنن، بەڵام لەم ئەركەیاندا سەركەوتوو نەبوون، 
بەتایبەتی لە پرۆس������ەی ئازادكردنی تكریت، جیا لەوەی 
ماوەی نزیكەی مانگێك نەیانتوانی بچنە ناو شارەكە، لە 
هەمانكاتدا ئەمریكا رایگەیاند، ئەگەر هاوكاریی هێزی 
ئاس������مانی ئەمریكا نەبوایە، ئێستاش حەشدی شەعبی 
نەیدەتوان������ی بچێتە ناو تكریت، كە چوونە ناو تكریتیش، 
وەك هەموو میدیاكانی جیهان بڵاویان كردووە، جۆرێك لە 
تۆڵەسەندنەوەی مەزهەبی پیادەكرا، ئەمەش لە بایەخی 
سەركەوتنەكەی كەم كردەوە و پیشانیدا، هێزی هاوشێوەی 

پێشمەرگە دروستكردنی ئەستەمە.
5. سەركردایەتیی بەڕێز مس������عود بارزانی لەم شەڕەدا، 
س������تراتیژیەتی دژەتیرۆری ب������ۆ هاوپەیمانانی دژەتیرۆر 
داڕشتەوە، لەدوای ئازادكردنی سەدی موسڵ و زوممار، 
پەرلەمان������ی ئەوروپا بەڕێز مس������رور بارزانی راوێژكاری 
ئەنجوومەنی ئاسایشی نیشتمانی كوردستانی بانگهێشت 
كرد بۆ ئەوەی لەناو پەرلەمانی ئەوروپا وتەیەك سەبارەت 
بە شەڕی داعش پێش������كەش بكات و پاشان راستەوخۆ 
پرس������یاری لێ بكەن. وەزیرانی بەرگ������ری و نوێنەرانی 
ئەركان������ی هاوپەیمان������ان هەموویان هاتنە كوردس������تان و 
راستەوخۆ لەگەڵ سەرۆك بارزانی و وەزیری پێشمەرگە 
و ئەنجوومەنی ئاسایشی نیشتمانی كوردستان كۆبوونەوە. 
لە مونت������ەدای داڤۆس كە س������ەرۆك بارزانی نەیتوانی 
ئامادە بێت، بەڕێز د.رۆژ نوری شاوەیس جێگری سەرۆك 
وەزیرانی عێراق وەك فەرماندەیەكی پێشمەرگە بانگهێشتی 
پەنێڵێك كرابوو، بۆ ئەوەی سوود لە ئەزموونی پێشمەرگە 
وەربگرن. لە سەرووی هەموو ئەمانەشەوە سەرۆك بارزانی 
وەك تەنها س������ەرۆكێك كە دەوڵەتی سەربەخۆی نییە، بە 
فەرمی و راس������تەوخۆ بانگهێشتی كۆنگرەی میونیخ بۆ 
ئاس������ایش كرا بۆ ئەوەی وەك س������ەرۆكێكی مەیدانی لە 
تیكشكانی تیرۆریستانی داعش گوێی لێبگرن و سوود 
لە ئەزموونەكان������ی وەربگرن، ئەمانە دانپێدانانی تەواوی 
دەوڵەتانی هاوپەیمانان بوو، بەو وەرچەرخانە گرنگەی كە 

بڕیارەكەی بارزانی دروستی كرد.

 لۆژیكی سەرۆك
بۆ تەواوكردنی ئەركە مەحاڵەكان

بڕیاری شەڕی سەرتاسەری مان و نەمان، دژی چەكدارانی 
تیرۆریستانی داعش، بڕیارێك و موجازەفەیەكی ناچاری 
بوو، شەڕێك بوو یەخەی نەتەوەكەمانی گرتبوو، هەڕەشەی 
لەسەر هەر تاكێكی كوردستان درووستكردبوو. ئەم شەڕە 
لەگەڵ ئەوەی ئێستاشی لەگەڵدا بێت، كۆتایی نەهاتووە 
و هەڕەش������ەكانی لەس������ەر كوردس������تان بەردەوامن، بەڵام 
سەركەوتنەكانی هێزی پێش������مەرگە لەم شەڕە داسەپاوە 
و شێوازی بەڕێوەبردنی بە شێوەیەكی حەكیمانە لەلایەن 
)س������ەرۆك بارزانی(یەوە وایكردووە، قۆناخێكی تازە بێتە 
پێشەوە و سەرلەنوێ هەموو هێزە سیاسییەكانی كوردستان 
و حكومەت و پەرلەمانیش بە پێویس������تی بزانن جۆرێك 
لە بەخۆداچوون������ەوە و هەنگاوهەڵگرتنی تازە هەبێت بۆ 
ئ������ەوەی ئەو واقیعە تازەیە زیاتر بەرەو پێش������ەوە بچێت و 
زیات������ر لە ئومێدە گەورەكان نزیك بینەوە، بەتایبەتیش كە 
ئێستا پرس������ی گرنگی وەك گێڕانەوەی خاك بە شێوەی 
یاسایی و دەستووری پرس������ێكی هەڵواسراوە و راستە لە 
ژێر كۆنتڕۆڵی هێزی پێش������مەرگەدایە بەڵام بە شێوەی 
دەستووری و یاسایی هێش������تا ناوچە كوردستانییەكانی 
دەرەوەی هەرێمی كوردس������تان نەبوونەتەوە بە بەش������ێك لە 
چوارچێوەی ئیدارەی حكومەتی هەرێمی كوردس������تان. 
لەلایەكی دیكەوە ش������ەڕی دژی تیرۆریس������تانی داعش 
رەهەندێكی نەتەوەیی لە دەرەوەی س������نووری كوردستانی 
باشوور وەرگرتووە و جۆرێك لە هەماهەنگی و هاوكاری 
لە نێوان تەواوی هێزەكانی كوردس������تانیدا دروستكردووە، 
ئەمە بێجگە لەوەی هەموو ئەم بارودۆخەش لە وڵاتێكدایە 
كە بەش������ێكە لە رۆژهەڵاتێكی ناسەقامگیر و لەبەریەك 

هەڵوەشاوە.
وەك دەڵێن: هەموو شتێك لەس������ەر لێواری گۆڕانكاری 
گەورەدایە. لەم بارودۆخەدا بوونی سەرۆك بارزانی وەك 
هێزێكی كاریزمایی بۆ راگرتنی هاوسەنگی لەنێوان هێزە 
سیاس������ییەكان و نەتەوە و ئایینە جیاوازەكانی كوردستان، 
پێداویس������تیی س������ەرەكیی ئەم قۆناخەیە. ئەم قۆناخە بۆ 
كوردس������تان تەنها بریتی نییە لە گێڕانەوەی دۆخەكە بۆ 
باری ئاسایی خۆی، ئەمەش لەبەر ئەوەیە سەرۆك بارزانی 
لە بارێكی نائاساییدا ئەو بڕیارە قورسەی شەڕی مان و 
نەمانی داوە، ئێس������تا ئێمەی كورد و كوردستانییەكان لە 
هەڕەش������ەی نەمان رزگارمان بووە، بەڵام گرنگە بوون و 
ئایندەمان وەك گەل و نەتەوەیەكی ئازاد هەنگاو هەڵگرتن 
بێت بەرەو ئایندەیەكی پرشنگداری ئەوتۆ كە شایستەی 
قوربانیدانی نەتەوەكەمان بێت،‌ گەیش������تن بەم ئامانجەش 

پێویستی بە چەتر و لۆژیكی بارزانی هەیە.

زۆر لە پسپۆڕان و تۆێژەرانی 
بواری مێژووی سیاسەت، ئەو 

تەنگژە و كارەسات و شەڕانەی 
لە قۆناخێكی مێژووییدا 

رووبەڕووی نەتەوە دەبنەوە، 
بە پەنجەرەیەك بۆ پیشاندانی 

وێنەی راستەقینەی سەرۆكی 
نەتەوە لە قۆناخێكی مێژوویی 

دیاریكراودا دەزانن

دانپێدانان بە سەركەوتن، 
یان شكستی سەرۆك لە 

قۆناخی نالەباری مێژووی 
نەتەوەدا، چاوەڕێی ئەوە ناكات 

مێژوونووسان بینووسنەوە، 
یان هەوڵبدەن بیڕازێننەوە، 

یان پاكانە و بڕوبیانووی 
بۆ بدۆزرێتەوە، بەڵكو ئەوە 

ویژدانی هەر تاكێكی نەتەوەیە 
كە ئەدای سەرۆك لەناو 

وردەكارییەكان و سەختیەكانی 
تەنگژە و شەڕەكاندا دەكاتە 

چیرۆكی سەر زاران و ئەزموونێك 
بۆ نەوەكانی داهاتوو



ـی
ســ
ـــا
سـیـ

ژمارە )1023(  122015/4/27

كورد دەوڵەتیان نییە
بەڵام دەوڵەتانی دنیایان 

ڕاكێشاوەتە بەر پێی هەولێر

پڕۆفیسۆر ژان ماركۆ، بەشێكی زۆری ژیانی لە نێوان وڵاتانی خاكی ئیسلام و شاری گرۆنۆبل لە فەرەنسادا 
بەس������ەر دەبات. قورسایی توێژینەوە زانستییەكانی لەسەر كۆمەڵگە ئیس���ل��امییەكان بەگشتی و ڕووبەرەكانی 
كارایی توركیا بەتایبەتی )سووریا، عێراق، ئێران، كوردستانەكان(، وایانلێكردووە كە هەردوو كێڵگەی سیاسی و 
میدیا وەك سەرچاوەیەكی قووڵ مامەڵەی لەگەڵدا بكەن و بەردەوام ڕاوێژی پێبكەن. ڕۆژنامەی لۆمۆند، كە 
ئەرزش������دارترین ڕۆژنامەی فەرەنسییە، هەموو دەرگاكانی بۆ پڕۆفیسۆر ژان ماركۆ كردووەتەوە و مامەڵەیەكی 

تایبەت لەگەڵ بابەتەكانیدا دەكات.
ئێمە چەندین جار، لە كۆنفڕانس������ە جیاوازەكاندا یەكتریمان بینیوە، بەڵام هەرگیز ڕێكنەكەوتووە كە پێكەوە و لە 
پانێلێكدا پێكەوە قس������ە بكەین. دواجار كۆنفڕانسێك لەس������ەر وڵاتانی كەنداو كۆیكردینەوە، بەڵام دیسان لە دوو 
پانێلی جیاوازدا قس������ەمان كرد. هەرئەمەش وایكرد كە ناوی بخەمە س������ەر لیستی ئەو پڕۆفیسۆر و بیرمەندە 

ئەوروپییانەی كە لە چوارچێوەی پڕۆژەی دیالۆگ لەگەڵ ئەوروپادا دەیاندوێنم.
مانگ������ی فێڤریوەری، بڕیار بوو ئێمە لە گرۆنۆبل یەكتری ببینین. كاتێك لەم ش������ارە جوانە فەرەنس������ییە نزیك 
بوومەوە، لەنێوان )لیۆن و گرۆنۆبل(دا، كە نزیكەی 600 كیلۆمەتر لە پاریسەوە دوورە، بەفر هەموو ڕێگەكانی 
لێگرت������ن، هەم ڕێگەی ش������ەمەندەفەڕ و هەم ڕێگەی ئۆتۆمۆبیل. ئیتر ئێم������ە ناچاربووین كە گفتوگۆكەمان 

بگوێزینەوە بۆ سەر یەكێك لەو مەیدانە ڤیرتیوێلانەی كە ئەنتەرنێت بۆمان پێشنیاردەكات.
تایبەتمەندی ئەم دیالۆگە لەگەڵ پڕۆفیسۆر ژان ماركۆدا لەوەدایە كە لە نزیكەوە دنیای ئێمە )ئێمەی كورد( 
دەناس������ێت، لەم چاوپێكەوتنەدا، ڕەنگە خوێنەر تێبین������ی هەندێك تێز بكات كە لەگەڵ تێزەكانی مندا لێكدژبن، 

ئەمە گرنگ نییە، گرنگ ئەوەیە خوێنەر خۆی بە فرەیی تێزەكان دەوڵەمەند بكات.

دیمانەی گوڵان لەگەڵ ژان ماركۆ
پڕۆفیسۆر لە پەیمانگای زانستە سیاسییەكانی )گرۆنۆبل(ـی فەرەنسا:

دیمانە : د. عادل باخەوان – پاریس

گوڵان: ئێس������تا لە هەموو كاتێك زیات������ر ڕۆژهەڵاتی 
ناوەڕاست لە بەردەم تەقینەوەی گەورەدایە. ڕاپەڕینەكان، 
ڕۆژهەڵات������ی  دروس������تبوونەوەكان،  هەڵوەش������انەوەكان، 
ناوەڕاس������ت بووە بە س������ەرزەمینی ئەو ڕووداوانەی كە 
تەواوی دنیایان بەخۆیانەوە سەرقاڵ كردووە. لەسەر ئەم 
ش������انۆیە كۆمەڵێك ئەكتەری بەهێزی نوێ دەركەوتوون. 
یەكێ������ك لەوانە بریتییە لە ك������ورد، كورد وەك گەورەترین 
نەتەوەی دنیا كە تا ئێس������تاش چوارچێوەیەكی دەوڵەتی 
نییە. توێژینەوە زانستییە فەرەنسییەكان لەسەر ڕووبەری 
كورد )توركیا، عێراق، س������ووریا، ئێران(، چەندین تێز و 
ئەنتی تێزیان لەسەر كارایی كورد لەسەر ئەم شانۆ نوێیە 
بەرهەمهێناوە. ئێوە وەك پڕۆفیس������ۆرێكی تایبەتمەند كە 
زیاتر لە بیس������ت ساڵە كار لەسەر ڕۆژهەڵاتی ناوەڕاست 
دەكەن، چ������ۆن كارایی ك������ورد لەس������ەر بیناكردنەوەی 

ڕۆژهەڵاتی ناوەڕاست دەبینن؟
ژان ماركۆ: سەرەتا با لەو بەڵگەنەویستەوە دەستپێبكەین 
كە پرس������ی كورد لە ئێس������تا و ئێرەدا بووە بە یەكێك لە 
بنەما باڵاكانی بیناكردنەوەی ڕۆژهەڵاتی ناوەڕاس������ت. 
ئەم بەڵگەنەویس������تە چەند ئاستێكی گرنگی هەیە، كە 

یەكەمیان بریتییە لەوە كە پرسی كورد ڕاستەوخۆ لكاوە 
بە دوو س������وپەر هێزی گ������ەورەی ناوچەكەوە كە بریتین 
ل������ە: ئێران و توركی������ا. لە زەمەنێكدا ك������ە ڕۆژهەڵاتی 
ناوەڕاس������ت بە چەندی������ن قەیرانی گ������ەورەدا تێپەڕی و 
تێدەپەڕێت، بەتایبەتی لە 2011 وە، هەر یەكێك لەم دوو 
دەوڵەتە، وەك دوو هێزی ڕێكخ������ەر و بیناكاری بونیادە 
سیاسییەكانی ناوچەكە دەردەكەون و بەبێ توركیا و ئێران 

هیچ پرسیارێك لە ڕۆژهەڵاتدا وەڵام نادرێتەوە.
ئ������ەوەی كە تایبەتمەندی و بایەخێكی یەكجار گەورە بە 
پرسی كورد دەبەخشێت، ئەوەیە كە لەم دوو وڵاتە جێگر و 
بەهێز و سەرەكییەدا، بەتایبەتی لە توركیادا، دەردەكەون 
و دێنە سەر شانۆكان و خۆیان نەك هەر بە ڕۆژهەڵات، 
بەڵكو بە جیهان دەناس������ێنن. لە توركیادا كورد توانیویانە 
خۆیان وەربگێڕنە س������ەر هێزێكی سیاسی كارا و ببن بە 
بەش������ێك لە سیس������تم، بە ڕادەیەك كە چیدی بێ ئەوان 
خودی سیستمەكە نەتوانێت بجووڵێت، چونكە هێزەكانی 
دیكە، هەر یەكەو بەشێوەیەك مامەڵەی لەگەڵدا دەكات 
و پێویس������تی پێیانە. بێگومان چیرۆكەكە لێرەدا كۆتایی 
پێنای������ەت؛ چونكە هێزی كورد ل������ە دوو وڵاتی دیكەدا 

لەم دنیا نوێیەدا كورد یەكێكن 
لەو ئەكتەرە هەرە ناوازانەی 

كە دەتوانن لە یەك كاتدا 
پشتیوانیی توركیا و ئێران و 
ڕووسیا و ئەوروپا و ئەمریكا 

بۆخۆیان بەدەست بێنن

)عێ������راق و س������ووریا( كە بە قەیرانی گ������ەورە و قووڵدا 
تێدەپ������ەڕن، كاریگەرتر لە توركی������ا دەردەكەوێت و خۆی 
بەسەر تەواوی هاوكێشەكاندا فەرزدەكات. كێ دەتوانێت 
داهات������ووی عێراق یان س������ووریا، بەبێ حیس������ابكردنی 
س������تراتیژییانە بۆ پێگەی كورد بخوێنێتەوە؟ لە عێراق 
و سووریادا كورد یەكێكن لەو ئەكتەرە سەرەكییانەی كە 
لە كۆتاییدا بڕیار لەسەر نووسینەوەی چیرۆكی دەوڵەت 

دەدەن.
جەنگ������ی كورد لە عێراق و س������ووریا دژ بە ڕێكخراوی 
ئەنتەرناسیۆنال  ئاس������تی  ئیس���ل��امی، لەسەر  دەوڵەتی 
ش������ەرعییەتێكی جیهانیی وای پێبەخشیون كە تەنانەت 
دوژمنە مێژووییەكانی كورد و كوردس������تانیش نەتوانن 

لەبەردەمیاندا بێدەنگ نەبن، یان بەئەژنۆدا نەیەن.
ل������ەم دنیا نوێیەدا، ك������ورد یەكێكن ل������ەو ئەكتەرە هەرە 
ناوازانەی كە دەتوانن لەیەك كاتدا پش������تیوانیی توركیا 
و ئێران و ڕووس������یا و ئەوروپا و ئەمریكا و ئیس������ڕائیل 
بۆخۆیان بەدەس������ت بێنن. كورد دەوڵەتی������ان نییە، بەڵام 

دەوڵەتەكانی دنیایان ڕاكێشاوەتە بەر پێی هەولێر.
گوڵان: بەڵام ل������ە هەلومەرجێكی ئ������اوادا كە كوردی 
بێدەوڵەت، دەوڵەتەكانی دنیا بەرەو كوردستان ڕادەكێشن، 
ئێوە چۆن ئیدارەی پانتایی كوردی دەبینن؟ بەشێك لە تێزە 
سەرەكییەكان باس لەوە دەكەن كە لە دنیای نوێدا لەبری 
بەریەككەوتنە خوێناویی������ەكان، دوو ئەكتەرە مەزنەكەی 
پانتایی كوردی )حكومەتی هەرێم و پارتی كرێكارانی 
كوردستان( پێكەوە و بەشێوەیەكی هاوئاهەنگ ئیدارەی 
كۆی پانتایی كوردی دەكەن. تا چەند ئێوە لەگەڵ ئەم 

تێزەدا هاوڕان؟
ژان ماركۆ: من بە ش������ێوەیەكی دیكە ئ������ەم داتا نوێیە 
دەخوێنمەوە. گومانی تیادا نییە كە لە ئێستادا جۆرێك 
لە ئیدارەكردنی هاوبەش������ی پانتایی ك������وردی لە نێوان 
حكومەتی هەرێم و پارتی كرێكاراندا هەیە. پرس������یاری 
س������ەرەكی لێرەدا بریتییە لەوەی كە ئای������ا ئەم ئیدارەی 
هاوبەشە دەرەنجامی جەنگیانە دژ بە ڕێكخراوی دەوڵەتی 
ئیس���ل��امی و دەرەنجامی دۆخێكی ستراتیژیی كاتییە، 
یاخود لكاوە بە عەقڵێكی قووڵی سیاسییەوە كە پێیوایە 
بێ پێكەوەكاركردن و پێكەوە ئیدارەكردن، پرس������ی كورد 
زیانی گەورەی پێدەگات؟ ڕاس������تە سەرەتای ئیدارەی 
هاوبەش������ی كوردی نێوان حكومەت������ی هەرێم و پارتی 
كرێكاران دەكرێت پەیوەندی بە قەیرانێكی هەنووكەییەوە 
هەبێت، بەڵام ئەوەش ڕاس������تە كە بەبێ بەستنەوەی ئەو 
عەقڵە قووڵە سیاس������ییە كە ئاماژەم پێكرد، سوودێكی 
ئەوتۆی نابێت و بە گۆڕینی هاوكێش������ەكان دەگۆڕێت. 
بەدیوێك������ی دیكەدا ئەم ئیدارەی هاوبەش������ە گرفتێكی 

لەلایەكەوە  لەبەردەمدای������ە.  ئایدیۆلۆژیش������ی  گەورەی 
ئێم������ە حكومەتێكی هەرێممان هەیە كە لەچەند حیزبێك 
پێكهاتووە و پڕۆژەیەكی سیاسیی كراوە كۆیان دەكاتەوە 
و لەس������ەر ئاس������تی ئابووریش بەس������ەر تەواوی جیهاندا 
كراوەت������ەوە. لەلایەكی ترەوە پارت������ی كرێكارانمان هەیە 
كە هەم لەس������ەر ئاس������تی ئایدیۆلۆژیا داخراوە، چونكە 
تائێس������تاش لە ژێر كارایی ئایدیۆلۆژیای )ماركسیست 
-لینینیس������ت(دایە، هەم لەسەر ئاستی ئابووریش بەسەر 
خۆیدا داخراوە. دەمەوێت بڵێم، ئیدارەی هاوبەش������ی ئەم 
دوو ئەكتەرە ش������تێكی خۆڕسك نییە، بەڵكو بە چەندین 
تونێلی تاریكدا تێدەپەڕێت. من پێموایە چەند پرۆسەی 
دان و س������تاندنی نێ������وان حكومەتی توركی������ا و پارتی 
كرێكاران س������ەربكەوێت، هێندەش ئاوێزانكردنی كوردانی 
توركیا بە سیس������تمی ناوچەكە سەردەكەوێت، چەند ئەم 
ئاوێزانكردنەش س������ەربكەوێت، هێندەش پارتی كرێكاران 
خۆی بەس������ەر گۆڕانكارییەكاندا دەكات������ەوە، چەندەش 
خ������ۆی بەس������ەر گۆڕانكارییەكاندا بكات������ەوە، هێندەش 
شانسی سەركەوتنی ئیدارەی هاوبەشی نێوان حكومەتی 
هەرێم و پارتی كرێكاران بەرزدەبێتەوە. لە هەلومەرجێكی 
ئ������اوادا، ئیدی پارتی كرێ������كاران دەبێت بە ئەكتەرێكی 
نەك  قبووڵك������راو،  لەگەڵداك������راوی  سیاس������ی مامەڵە 
هێزێكی تووڕەی یاخی نەفرەتلێكراو لەلایەن سیس������تمی 
ناوخۆیی و ناوچەیی و جیهانییەوە. ئەم ڕەگەزەش تای 
تەرازووی كێش������ەی كورد لە هەم������وو جیهاندا بەهێزتر 
دەكات. لەبیرمان نەچێت كە گەورەترین بەشی كورد لە 
توركیادایە و بەهێزترین خاڵی پاڵەپەستۆی دیمۆگرافی 

كوردی توركیان.
گوڵان: ئەم لێكدانەوانەی بەڕێزت دەمباتەوە س������ەر ئەو 
دەیبەیتەی كە لە كاتی كۆنفڕانس������ەكەی لیۆندا لەسەر 
پەیوەندییەكانی نێوان توركیا و حكومەتی هەرێم دروستبوو. 
كەواتە ئێوە لەنێو ئەم هاوكێش������ەیەدا، بەرژەوەندییەكانی 
توركی������ا لە كوێدا دەبینن؟ ئۆلێڤ������ەر ڕوا دەڵێت: توركیا 
بەدەس������تی خۆی دەوڵەتی س������ەربەخۆی كوردستان لە 
عێراقدا دروستدەكات و پێیوایە بەرژەوەندییەكانی توركیا 
لە دروستبوونی ئەم دەوڵەتەدایە. ئێوە ئەم تۆڕە ئاڵۆزانەی 

پەیوەندی نێوان توركیا و هەرێم چۆن دەخوێننەوە؟ 
ژان مارك������ۆ: ماوەیەك������ی درێ������ژ توركیا ه������ەر جۆرە 
پەیوەندییەكی لەگەڵ حكومەتی هەرێمدا ڕەتدەكردەوە و 
نەیدەویس������ت بە هیچ شێوەیەك دانی پیادا بنێت. توركیا 
پێیوابوو ك������ە هەرێم چوارچێوەیەك������ی دەوڵەتی نییە و 
نابێ������ت وەك دەزگای فەرمی مامەڵەی لەگەڵدا بكات. 
ئەم هەڵوێس������تە تەنها بڕیارێكی فەرمی نەبوو، بەڵكو 
پەیوەندی بە ئاستی ئایدیۆلۆژیای سیاسیی دەوڵەتیشەوە 

پرسی كورد لە ئێستا و 
ئێرەدا بووە بە یەكێك لە 
بنەما باڵاكانی بیناكردنەوەی 
ڕۆژهەڵاتی ناوەڕاست

گرفتێكی گەورەی دنیای عەرەبی 
بریتییە لە دابەشبوونی بەسەر 
هەردوو ڕەگەزی ئیتنی و 
تائیفیدا، كە ڕێگەنادات شتێك 
بە ناوی »هاووڵاتی« دروست 
ببێت و هەلومەرجی بیرۆكەی 
هاووڵاتیبوون ئامادە ناكات

هەبوو. بەپێی ئەم ئایدیۆلۆژیایە توركیا هیچ خواستێكی 
دەس������توەردانی لە كاروب������اری دەرەوەدا نەبوو، وەك چۆن 
نەیدەویس������ت كە كەس دەس������توەر بداتە كاروبارەكانیەوە، 
ئاواش دەس������تی وەرنەدەدایە كاروباری ئەوانی دیكەوە. 
لە 2007 دا ئەم هەڵوێس������تە، بە ش������ێوەیەكی ڕادیكاڵ 
دەگۆڕێت و دەوڵەتی توركیا ڕێگەی دیكە دەگرێتەبەر، 
بەتایبەت������ی كاتێك تێگەیش������ت لەوەی ك������ە لە عێراقی 
دراوس������ێیدا ش������تێك نەماوە بەناوی »دەوڵەتی نەتەوە« 
و گەلی عێراق و شوناس������ی عێراقییەوە. لەهەمانكاتدا 
توركیای دەوڵەت، لە پێناوی ئاس������ایش و سەقامگیری 
خۆیدا، پێویستی بەوەیە كە لەگەڵ دراوسێكانیدا مامەڵە 
بكات و بڕواتە نێو پرۆسێس������ی سەلماندن و گۆڕینەوە و 
ئاڵوگۆڕەوە. كە دەوڵەتی عێراقی هەڵوەشابێتەوە، ئیدی 
توركی������ا بەناچاری بە حوكم������ی جوگرافیا و ئابووری، 
ناچ������ارە بەوەی ك������ە لەگەڵ ئەو ئەكتەران������ەدا مامەڵە 
بكات كە لەودیو س������نوورەوە ئیدارەی خاكێك دەكەن كە 
لكاوە بە س������نوورەكانیەوە. ب������ۆ نەگبەتی توركیاش ئەو 
ئەكتەران������ە كوردەكان������ن. لەم قۆناغ������ەدا، توركیا بڕیار 
لەس������ەر س������تراتیژیەتی بیناكردنی پەیوەندی لە پلەی 
سفری كێشەدا لەگەڵ دراوسێكانیدا دەدات. واتە توركیا 
بڕیاردەدات كە هیچ كێش������ەیەكی لەگەڵ دراوسێكانیدا 
نەبێت، كێش������ەی س������فر، بە كوردس������تانی عێراقیشەوە. 
هەموو ئەمانە وایكرد كە پەیوەندییەكی ئابووریی بەهێز 
لەنێوان ئەنقەرە و هەولێردا دروست ببێت، بەشێوەیەك كە 
چیدی هیچ سیاسییەك زاتی ئەوە نەكات كە بەئاسانی 
پەیوەندییەكان������ی نێوان ئەنقەرە و هەولێ������ر بە بیانووی 
ئایدیۆلۆژییەوە ببڕێ������ت. لە هەلومەرجێكی ئاوادایە كە 
مامەڵەی توركیا لەگەڵ هەرێمی كوردستاندا، دروست 
وەك مامەڵ������ەی دەوڵەتێك لەگەڵ دەوڵەتێكی دیكەدایە. 
هەرچەند من پێموایە تائێس������تا، لەسەر ئاستی فەرمی، 
جۆرێك لە حەساس������ییەت بە دەوڵەتی ك������وردی، لەنێو 
خەیاڵدانی سیاسیی توركیدا هەرماوە، تائێستاش توركیا 
هەر دەترسێت لەوەی كە دروستبوونی دەوڵەتێكی كوردی 
لە عێراقدا، كارایی ڕاستەوخۆ، یان ناڕاستەوخۆ بەسەر 
كوردستانی توركیاوە دابنێت. بەڵام تازە شەمەندەفەڕەكە 

وێستگەكەی بەجێهێشتووە. 
گ������وڵان: بەڵام پێتوای������ە كە ئەم ش������ەمەندەفەرە بگاتە 
كوردستانی سووریاش؟ ئێوە گوێتان لە تێزەكانی من بوو 
لەس������ەر ئەم مەسەلەیە لە كۆنفڕانسەكەی لیۆندا، بەڵام 
بەداخەوە لەبەر نەبوونی كات، ئێوە لەس������ەر ئەم ڕووبەرە 
قسەتان نەكرد. پێمخۆش������ە بزانم لەمبارەیەوە چی دەڵێن 
و ت������ا چەند لە نێو تەفس������یرەكانی ئێوەدا حكومەتێكی 

هەرێمی دیكە لە سووریادا مومكینە درووست ببێت؟

ژان ماركۆ: فیكرەی »حكومەتی هەرێمی كوردستان«ی 
لە س������ووریادا دەگەڕێتەوە بۆ ساڵی 2012، كاتێك كە 
س������ووریا بە گۆشت و ئێس������قانەوە، پێدەنێتە نێو جەنگی 
ناوخۆ و ڕژێمی سووری ناچار دەبێت بەوەی كە هێزەكانی 
لە باكووری سووریا بكش������ێنێتەوە و ناوچە كوردییەكان 
ب������ۆ هەژموون������ی )P Y D( بەجێبێڵێ������ت. بێگومان 
هەلومەرجی كوردس������تانی عێراق و كوردستانی سووریا 
لە یەكتری جیان. لە عێراقدا ئێمە دەستوورێكمان هەیە 
كە بە فەرمی دان بە حكومەتی هەرێمی كوردس������تاندا 
دەنێت و لەس������ەر ئاس������تی جیهانیش ئ������ەم دانپیادانانە 
شەرعییەتی خۆی وەرگرتووە و لە 2007یشەوە توركیا 
هەم������وو دەرگاكانی خ������ۆی بۆ كردووەت������ەوە. بەڵام لە 
سووریایەكدا كە تائێس������تاش دیكتاتۆرێك لە دیمەشقە، 
جەنگی ناوخۆ هەموو لایەك دەستووتێنێت، دنیا سەرقاڵ 
بووە بە گرفتەكانی������ەوە، چەند ملیۆنێك ئاوارەی هەیە، 
بووە بە ناوەندی تیرۆریزمی جیهانی، لە س������ووریایەكدا 
كە بیرۆكەی فیدڕاڵی������زم، تەنانەت لامەركەزیش كەس 
بۆلای خۆی ڕاناكێشێت، زۆر ئەستەمە شتێك بە ناوی 

حكومەتی هەرێمی كوردستانەوە لەدایك ببێت.
فیكرەیەكی لەم جۆرە تەنه������ا لەكاتێكدا دەتوانێت ژیان 
بەخۆی ببەخشێت و خۆی بەدی بێنێت كە بتوانێت بەلای 
كەم������ەوە ئەكتەرە هەژمووندارەكانی ناوخۆ والێبكات كە 
ئیعترافی پێبك������ەن. ئەكتەرە هەژمووندارەكانیش بریتین 
لە ڕژێمی ئەس������ەد، داعش، ئۆپۆزیس������یۆنی سووریا و 
ل������ە دەرەوەش توركیا. هەر لەس������ەرەتاوە دەبێت داعش لە 
حیساباتەكان دەربێنین، چونكە هەرگیز دان بە كیانێكی 
وا دانانێت. لایەنەكانی دیكەش ڕاستە موستەحیل نییە 
كە دان بە ش������تێكی لەم جۆرەدا بنێن، بەڵام ڕێگەیەكی 
تەواو س������ەخت و ئاڵۆزە و گەر كوردەكانی س������ووریا لە 
چەكدار نەبن بە وش������یارییەكی ڕاقی سیاسی، تووشی 

گرفتی گەورە دەبن.
گ������وڵان: حكومەتی هەرێم لە عێراق، حكومەتی هەرێم 
لە سووریا، خیلافەتی ئیس���ل��امی لە عێراق و سووریا، 
جەنگی ناوخۆ لە یەمەن و لیبیا، ...، تا چەند باوەڕت 
ب������ەو تێزە هەیە كە باس لە كۆتایی پەیمانی س������ایكس/

پیكۆ دەكات؟
ژان مارك������ۆ: من پێوایە ئ������ەم گریمانەیە نابێت بە هەند 
وەرنەگیرێ������ت. ئەم������ە گریمانەیەكە كە لەپێش������مانەوە 
ڕێدەكات. هەڵوەشانەوەی عێراق و سووریا، جەنگی ناوخۆ 
ل������ە لیبیا و یەمەن كۆمەڵێك دات������ان كە ئەم گریمانەیە 
بەهێ������ز دەكەن. بەڵام من پێموایە تائێس������تاش ئێمە هەر 
لە نێو س������ایكس پیكۆداین. تا ئێستاش شتێكی تازەمان 
نییە كە سایكس پیۆی تێپەڕاندبێت و شانسی مانەوەی 

وڵاتانی خاكی ئیسلام بۆ 
چوونەدەرەوە لە قەیرانە 
گەورەكان، پێویستیان بە 

گەشەیەكی ئابووری بەهێز و 
سەرلەنوێ دابەشكردنەوەیەكی 
دادپەروەرانەی سامان بەسەر 

هاووڵاتیاندا هەیە

لە عێراقدا ئێمە دەستوورێكمان 
هەیە كە بە فەرمی دان بە 

حكومەتی هەرێمی كوردستاندا 
دەنێت و لەسەر ئاستی جیهانیش 

ئەم دانپیادانانە شەرعییەتی 
خۆی وەرگرتووە و لە 2007یشەوە 

توركیا هەموو دەرگاكانی خۆی 
بۆ كردووەتەوە

لە ڕۆژهەڵاتدا هەبێت. ڕاس������تە لەگەڵ دروس������تبوونی 
خیلافەتی ئیسلامی داعشدا، پۆستەكانی سەر سنووری 
نێوان عێراق و سووریا سووتێنران، بەڵام ئەوەش ڕاستە كە 
شانس������ی مانەوەی داعش وەك چوارچێوەیەكی دەوڵەتی 
تەواو لاوازە. بەدیوێك������ی دیكەدا، ئەو كیانانەی كە لە 
ئێس������تادا دروست دەبن، یان تائیفین یان ئیتنی، بەمەش 
ئێمە هەر لەنێو لۆژیكی س������ایكس پیۆكدا دەمێنینەوە. 
وات������ە دروس������تبوونی دەوڵەتێكی تائیف������ی، خیلافەی 
ئیس���ل��امی، یان ئیتنی، دەوڵەتی كوردی، نەك سایكس 
پیكۆ هەڵناوەش������ێنێتەوە، بەڵكو ڕۆحی س������ایكس پیكۆ 
قووڵتر دەكاتەوە. كاتێك دەڵێم ئەم گریمانەیە لێرەیە، لەبەر 
ئەوەیە كە س������ڕینەوەی س������نوورە تائیفی و ئیتنیكەكان 
نابێت بە شێوەیەكی ڕادیكاڵانە بخرێتە دەرەوەی هەموو 
خوێندنەوە و لێكدانەوەكانەوە، گەرنا ئێمە هێشتا دوورین 

لە بەدیهێنانی ئەم گریمانەیە.
گوڵان: ئێوە یەكێكن لەو پڕۆفیس������ۆرانەی كە چەندین 
س������اڵە لە نزیك������ەوە چاودێری وڵاتانی خاكی ئیس���ل��ام 
دەكەن و چەندین كاری مەیدانیتان لەس������ەر ئەم وڵاتانە 
ئەنجام������داوە. چۆن داهاتووی وڵاتانی خاكی ئیس���ل��ام 

سەرۆك بارزانی لە گەل نوێنەری قەداسەتی پاپای ڤاتیكان

دەبینن؟ ئۆتۆریتاریزم، تیرۆریزم، دیموكراس������ی، ئێوە ئەم 
وڵاتانە دەخەنە كوێی ئەم ڕژێمانەوە؟

ژان مارك������ۆ: لەگ������ەڵ س������ەرهەڵدانی شۆڕش������ەكانی 
2011 دا، جیهان������ی عەرەب������ی چەندی������ن گۆڕانكاری 
قووڵی بەخۆیەوە بین������ی. ئەو گۆڕانكارییانە بەرهەمی 
»تەحەولە« گەورەكان و لێكدژە بكوژەكانی نێو خودی 
كۆمەڵگ������ە عەرەبییەكان بوون، كە بەداخەوە پێویس������ت 
نەبیندران و نەخوێندرانەوە، تەنانەت لەلایەن ئەوانەشەوە 
كە شۆڕش������ەكانیان ئەنجامدا. لێرەوە، جیهانی عەرەبی 
ڕووبەڕووی كۆمەڵێك ڕووداو بووەوە كە نە خۆی بۆ ئامادە 
كردبوو، نە زانیش������ی وەریانبگێڕێتە سەر گۆڕانكاریی 
سیاسیی درێژخایەن و دامەزراو. من پێموایە، بۆ چوونە 
دەرەوە ل������ە قەیرانە گەورەكان، وڵاتانی خاكی ئیس���ل��ام 
پێویس������تیان بە گەشەیەكی ئابووری بەهێز و سەرلەنوێ 
دابەش������كردنەوەیەكی دادپەروەرانەی س������امان بەس������ەر 
هاووڵاتیاندا هەیە. گۆڕانكاریی سیاسی و دیموكراسی 
لە كۆمەڵگەیەكدا ڕوونادات كە لە كۆڵانە داخراوەكاندا 
چەقیبێت و هاووڵاتییەكانی هیچ ئاسۆیەكی ئومێدیان 
ل������ە بەردەمدا نەبێت و پێیانوا نەبێت كە س������بەینێیان لە 

ئیسلام لە دەرەوەی مێژوودا 
نییە، ئیسلام وەك كریستیانیزم 
لە نێو مێژوودایە و وەك 
چۆن گۆڕانكاری مێژوویی 
دروستدەكات، ئاواش 
گۆڕانكارییە مێژووییەكان كارایی 
بەسەرەوە دادەنێن و دەیگۆڕن

سەرۆك بارزانی لەگەڵ شاندێكی باڵای ئەنجوومەنی پیرانی ئەمەریكا

ئەمڕۆیان باش������تر دەبێت. هەروەها گرفتێكی گەورەی 
دنیای عەرەبی بریتییە لە دابەش������بوونی بەسەر هەردوو 
ڕەگەزی ئیتن������ی و تائیفیدا، كە ڕێگەنادات ش������تێك 
ب������ە ناوی »هاووڵاتی« دروس������ت ببێت و هەلومەرجی 
بیرۆك������ەی هاووڵاتیب������وون ئامادە ناكات. ڕاكێش������انی 
گرفتەكان بۆ نێو چوارچێوە تائیفییەكان و لەچاپدانەوەیان 
لە بەرگێكی تائیفیدا، یەكێكە لەو مەترس������ییانەی كە 
دەتوانێت كۆمەڵگەیەك هەڵوەشێنێتەوە. بەڵام لەسەر ئەم 
تابلۆ ڕەش������ەش، چەند ئومێدێك ه������ەر هەن. بۆ نموونە 
تونس و مەغریب. ل������ەم دوو وڵاتەدا، گۆڕانكارییەكان 
بەشێوەیەكی نەرم دروست دەبن و ئومێدی سبەینێیەكی 
باش������تر ختۆكەی هاووڵاتیان دەدات. جیهانی عەرەبی 
دەكرێت كار لەسەر ئەم مۆدێلە بكات و وەك گریمانەیەك 

قابیل بە جێبەجێكردن تەماشای بكات.
گوڵان: پێش ئەوەی كۆتایی ب������ەم دیالۆگەمان بێنین، 
پێمخۆشە بزانم ئێوە چی لەسەر تێزی »ئیستیسنای« 
ئیس���ل��امی دەڵێن. وەك ئاگادارن لە ئێستادا دەیبەتێكی 
ف������راوان لە ڕۆژئاوادا لەس������ەر ئەم تێزە دروس������ت بووە. 
لایەنگرانی ئەم تێزە پێیانوایە كە ئیس���ل��ام ئایینێك نییە 

وەك هەر ئایینێكی دیكە و ناتوانێت خۆی لەگەڵ دنیای 
مۆدێڕن و تایبەتمەندییەكانیدا بگونجێنێت. ئیس���ل��ام نە 
دەتوانێت دیموكراسی قبووڵ بكات، نە عەلمانییەت. من 
بەش������بەحاڵی خۆم پێموایە ئەمە وەهمێكە لەسەر ئیسلام 
دروس������تكراوە نەك خودی ئیسلام، رای ئێوە لەو بارەیەوە 

چییە؟
ژان مارك������ۆ: منیش هەمان بۆچوون������م هەیە و پێموایە 
تێزی »ئیسلامی ئیستیسنا« پەیوەندییەكی قووڵی بە 
ئیسلامۆفۆبیاوە هەیە. وڵاتانی خاكی ئیسلامیش وەك 
هەر كیش������وەرێكی دیكە، لە نێو فاكتی سیاس������یدان و 
مەحكوومن بە پەیوەندییەكانی بەرژەوەندی و گەشەی 
ئاب������ووری و پێگەكانی������ان لە نێو سیس������تمی جیهانیدا. 
ئەوەی كە لە ئەوروپا و ئەمریكای باكوور و ئەمریكای 
لاتیندا ڕوودەدات، هەر ئەو ش������تانەن ك������ە لە وڵاتانی 
خاكی ئیس���ل��امدا ڕوو دەدەن. نەخێر ئیسلام لە دەرەوەی 
مێژوودا نییە، ئیسلام وەك كریستیانیزم لە نێو مێژوودایە 
و وەك چۆن گۆڕانكاری مێژوویی دروستدەكات، ئاواش 
گۆڕانكارییە مێژووییەكان كارایی بەس������ەرەوە دادەنێن و 

دەیگۆڕن.

تائێستاش توركیا هەر 
دەترسێت لەوەی كە دروستبوونی 
دەوڵەتێكی كوردی لە عێراقدا، 

كارایی ڕاستەوخۆ، یان 
ناڕاستەوخۆ بەسەر كوردستانی 
توركیاوە دابنێت. بەڵام تازە 
شەمەندەفەرەكە وێستگەكەی 

بەجێهێشتووە

هەتا ئایین و دەوڵەت لە یەكتری 
جیانەكرێنەوە كێشەكانی رۆژهەڵاتی 

ناوەڕاست بەرەو چارەسەر ناچن

نۆرما كلایر مۆریوزی ئوستادی زانستی سیاسەتە لە زانكۆی ئیلینوس 
لە ش������یكاگۆ و پسپۆڕ و تایبەتمەندە لە تیۆری سیاسەت و سیاسەتی 
رۆژهەڵاتی ناوەڕاست و وڵاتانی ئیسلامی. بۆ قسەكردن لەسەر رەوشی 
ئێس������تای رۆژهەڵاتی ناوەڕاست و ئەو ش������ەڕە ئایینی و مەزهەبییەی 
ئێستا ناوچەكەی گرتۆتەوە، ئەم وتووێژەمان لەگەڵ خاتوو نۆرما كلایر 

ئەنجامداو بەمجۆرە وەڵامی پرسیارەكانی گوڵانی دایەوە.

پڕۆفیسۆر نۆرما كلایر مۆریوزی  بۆ گوڵان:

لەبەرامبەر ئاییندا. دیارە لە رۆژهەڵاتی ناوەڕاستدا رژێمی 
س������ەركوتكار هەبوون كە‌ خۆیان بە عەلمانیەت ناس������اندووە، 
هەروەها رژێمی س������ەركوتكار هەبوون پاساوی ئایینییان بۆ 
خۆیان هێناوەتەوە. ئەوەی جێی داخە لە ئێس������تادا خەڵكێكی 
زۆر روودەكەن������ە ئایین وەك بەدیلێك بۆ س������ەركوتكاری، لە 
كاتێك������دا دەكرێت ئایین زۆر مانابەخ������ش بێت و پاڵنەرێكی 
ئەخلاقی بەهێز دەس������تەبەر بكات، بەڵام كاتێك دەگۆڕێت بۆ 
ئەجێندایەكی سیاس������ی، ئەوا بە توندی ئەوانەی دیكە دوور 
دەخاتەوە و سەردەكێش������ێت بۆ توندڕەوی و دوژمنكارییەكی 
زۆر لەگەڵ ئەوانەدا كە جیاوازن لێی. ئەمە دەمانگەڕێنێتەوە 
بۆ پرس������یارەكەتان دەربارەی مێژووی سەدان ساڵ پێش ئێستا 
لە بەش������ەكانی دیكەی جیهاندا كە رژێمەكان و پاش������اكان و 
حكومەت������ەكان ش������ەرعیەتی ئایینییان دا ب������ە خۆیان و هەر 
كەس������ێك پابەند نەبوو بە ئایینەوە و كەمینەی ئایینی بوو، 
ئ������ەوا مایەی كێش������ە بوو، واتە تەنان������ەت هاووڵاتی بوون و 
دڵسۆزیش������یان مایەی كێش������ە بوو. دەبێت بزانین ئەو جۆرە 
سیستم و حوكمڕانییە گونجاو، یان رەوا نییە و بۆ رێكخستنی 

كۆمەڵگە رێگەیەكی سەقامگیر نییە. 
* هەندێ كێش������ەی هەڵپەسێردراو هەن لە وڵاتی سووریا لە 
نێ������وان نەتەوە و گرووپە ئیتنیی������ە جیاوازەكاندا، لەو وڵاتەدا 
سوننەكان زۆرینەن، هەمان شت لە عێراقیشدا هەبوو، تاوەكو 
هاتنی ئەمریكا س������وننەكان حوكمڕانیی عێراقیان دەكرد كە 
كەمینە بوون، بەڵام لە دوای س������اڵی 2003ـەوە، واتە دوای 
حوكمڕانی ش������یعەكان، لە بری ئەوەی وڵاتەكە س������ەقامگیر 
بێت، بەرەو خوێنڕێژی چوو، دۆخەكەش لە ش������ەڕی ناوخۆوە 
نزیك بووەوە، واتە بەو ش������ێوەیە نەبوو ك������ە ئەمریكا هیوای 
بۆ دەخواس������ت. ئایا ئەگەر لە سووریا زۆرینە حوكمڕان بن، 
هەمان س������یناریۆی عێراق دووبارە نابێتەوە؟ ئایا چارەس������ەر 
چییە كاتێك لە دیموكراس������یدا زۆرینە حوكم دەكات، ئەمەش 

لە عێراقدا نەبووە چارەسەر؟
- پێموای������ە ئەوەی ئێ������وە دەیڵێن لەم رووەوە تەواو راس������ت و 
دروس������تە. ئەوەی لە عێراقەوە فێری بووین، كارەس������ات بوو، 
ئێستاش مایەی كارەساتە و ئەوەی لە سووریاشدا روودەدات 
كارەساتە، من نامەوێت بڵێم خراپترە، چونكە چۆن بەراوردیان 
دەكەین؟ ئایا چەند كەس كوژراون؟ ئەمە تراژیدیایەكی زۆر 
زۆر خراپ������ە. ترس و نیگەرانی من ئەوەیە لە وڵاتانێكی وەك 
سووریا و عێراقدا مێژووی هاووڵاتیبوون بوونی نەبووە، واتە 
پرسەكە پەیوەس������ت نییە بە حوكمڕانی كەمینە و زۆرینەوە، 
بەڵكو لە عێراق، یان س������ووریادا دیموكراسی بوونی نەبووە، 
ئەوەی هەبووە دیكتاتۆرێك بووە كە گرێدراوە بە خانەوادەیەك، 
ی������ان ناوچەیەك������ەوە، ی������ان نوخبەیەك و .. هت������د. ئەمە بۆ 
قۆناغی دواتریش خراپە، چونكە لە س������ەرەتادا موعارزە لە 
سووریا موعارزەیەكی دیموكراس������ی و جەماعی بوو، بەڵام 
ب������ە ماوەیەكی كورت گۆڕا ب������ۆ موعارزەیەكی ناوچەیی و 
توندڕەو و تایفەگەری و دژ بە دیموكراسی و دژ بە فرەیی. 

* ئەگەر لە مێژووی ئەوروپا بڕوانین، دەبینین شەڕی سی 
س������اڵەی ئایینی،‌ بە جیاكردنەوەی ئایین لە دەوڵەت كۆتایی 
هات و لەئەنجامدا دەوڵەتی نەتەوەیی دروس������ت بوو. حاڵی 
حازر رۆژهەڵاتی ناوەڕاس������تیش بە هەمان ئاراستەی شەڕی 
تایفەگ������ەری و ئایینی������دا دەڕوات. ئایا ب������ە تێڕوانینی ئێوە 
تا چ راددەیەك هەمان چارەس������ەر –جیاكردنەوەی ئایین لە 
دەوڵەت- دەبێتە هۆی چارەسەركردنی كێشەكانی رۆژهەڵاتی 

ناوەڕاست؟
- گرنگ������ە ئایین لە دەوڵ������ەت جیابكرێتەوە، بەڵام ئەوە تەنها 
كاری نووكە قەڵەمێك نییە كە بە بڕیارێك لە نووسینگەیەكدا 
بدرێت، بەڵكو ئەوە بڕیارێكی سیاسیش������ە كە نەك هەر تەنها 
حكومەت، بەڵكو دەبێت خەڵكیش ئەو بڕیارە بدەن. ئەمەمان 
نەك هەر تەنها لە مێژووی سەرەتای دەوڵەتی نەتەوە بینیوە، 
بەڵك������و بەو دواییە بینیم������ان، بۆ نموونە: ل������ە ئیرلەندا، كە 
دوای چەندین س������ەدە لە دوژمنایەتی لە نێوان پرۆتستانت و 
كاسۆلیكەكان – كە هەردوولایان مەسیحی بوون-، گەیشتن 
بە رێككەوتنی ئاش������تی و دابەش������كردنی دەس������ەڵاتەكان، 
ك������ە هەردووكیان گرنگن، هەم رێككەوتنی ئاش������تی و هەم 
رێككەوتنی دابەش������كردنی دەس������ەڵاتەكان. هەروەها ئەوەش 
گرنگ‌ ب������وو كە دان بەوەدا بنرێت ك������ە گرووپە جیاوازەكان 
مافیان هەیە ودەتوانن پێكەوە بژین و رێز لە یەكتری بگرن و 
یەكتر قبووڵ بكەن. كەواتە گرنگە جیاكردنەوە لە نێوان ئایین 
و دەوڵەتدا بكرێ������ت، بەتایبەتی لە كۆمەڵگە فرەئایینەكاندا، 
ل������ەوەش گرنگتر بوون������ی ئیرادەیەكی سیاس������ییە كە رێز لە 

جیاوازی و فرەیی بگرێت. 
* ل������ە دوای جەنگ������ی یەكەمی جیهانی و ل������ە دەیەكانی 
ئەم دواییەدا گەلان������ی رۆژهەڵاتی ناوەڕاس������ت پێیانوابووە 
دیكتات������ۆرەكان  رژێم������ی عەلمانین و تێڕوانینی������ان وابووە 
كە عەلمانی������ەت دیكتاتۆری������ەت بەرهەم دەهێنێ������ت، لەبەر 
ئەوە پێیانوایە ئیس���ل��ام تاكە چارەس������ەرە، هەر لەبەر ئەوە لە 
دوای رووخان������ی دیكتاتۆرەكان لە بەه������اری عەرەبیدا پارتە 
ئیسلامییەكان گەشەیان كرد. پرسیارەكە ئەوەیە تا چ راددەیەك 
پشتیوانی رۆژئاوا بۆ دیكتاتۆرەكان بووە هۆی نائومێدكردنی 
گەلانی رۆژهەڵاتی ناوەڕاس������ت لە رووی دیموكراس������ی و 
عەلمانیەتەوە، بەتایبەتی كە ئەمریكا هاوپەیمانی دیكتاتۆر 

و پاشایەتییەكانی ناوچەكە بووە؟ 
- ئەم پرس������یارەی ئێوە دوو بەش������ی هەیە. مەس������ەلەكە ئەوە 
نیی������ە ئەمریكا بە دیاریكراوی پش������تیوانی ل������ە دیكتاتۆرە 
عەلمانییەكان كردبێت و پاڵپش������تی لە دیكتاتۆری ئیسلامی 
نەكردبێت. كەواتە كێشەیەكی گەورە هەیە كە ئەمریكا، یان 
رۆژئاوا پشتیوانییان لە دیكتاتۆریەت كردووە لە رۆژهەڵاتی 
ناوەڕاست و شوێنەكانی دیكەدا و گریمانەی ئەوەیان كردووە 
هێش������تا خەڵكی ئامادە نین بۆ دیموكراسی و دیكتاتۆریەت 
مایەی سەقامگیرییە و ئەگەری زیاترە بەرژەوەندیی رۆژئاوا 
بێنێتەدی. بەشی دووەمی پرسیارەكە پەیوەستە بە عەلمانیەت 

تاوەكو لایەنە درەكی و 
ناوخۆییەكان درك بە گرنگیی 
گفتوگۆ و فرەیی و رێزگرتن 
نەكەن، ئەوا رۆژانێكی زۆر 

سەخت چاوەڕێی ناوچەكە دەكات

هێشتا ئەمریكا هێزێكی مەزنە 
و كێشەیە ئەگەر هێزێكی مەزن 
بەسەر خۆیدا دابخرێت و زیاد 
لە پێویست سەرقاڵ بێت بە 

بەرژەوەندییەكانی خۆیەوە

تراژیدیای جیهانی هاوچەرخ 
ئەوەیە نەمانتوانیوە لە دەرەوەی 

دەوڵەتی نەتەوەیی بیر 
بكەینەوە. كاتێكیش دەوڵەتی 

ئیسلامی دەبینین كە خۆی 
وەك دەوڵەتێكی نەتەوەیی 

ناخاتەڕوو، ئەوا پتر دوژمنكارە 
بەرامبەر كەمینەكان، هەمان 
مومارەسەی دوورخستنەوە دژی 

كەمینەكان پیادە دەكات

هەر ئەمەش وایكرد كەس������انێكی دیكە پتر رۆبچنە ناسنامە 
و پێكهاتەكانی خۆیانەوە، لەبەر ئەوەی ترسی ئەوەیان هەبووە 
بكرێنە ئامانج تەنها لەبەر ناس������نامە ئایینییەكەیان، بەهۆی 
ئەوەی س������ەر بە ناوچەیەكی دیاریك������راون، یان گرووپێكی 

ئیتنی دیاریكراون.
* كێش������ە راس������تەقینەكە بریتییە لە سیستمی دەوڵەت، ئەو 
سیس������تمەی لە رۆژهەڵاتی ناوەڕاستدا و لە دوای جەنگی 
یەكەمی جیهانەوە داڕێژرا، بۆتە س������ەرچاوەی پش������ێوی و 
توندوتیژی، ئایا كاتی ئەوە نەهاتووە بیر لە جۆرێكی دیكەی 
دەوڵەت بكرێتەوە بۆ كۆتاییهێنان بەو ناس������ەقامگیرییەی لە 

رۆژهەڵاتی ناوەڕاستدا هەیە؟
- لەم س������اتەوەختەدا لەوە دڵنیا نیم كە دووبارە داڕشتنەوەی 
س������نوورەكان دەرئەنجامێكی ئیجاب������ی لێدەكەوێتەوە، دەكرێت 
مومكین بێت لە سایەی هەلومەرجێكی جیاوازتر، هەلومەرجی 
ئاش������تی و گفتوگۆكردن و هاوكاریك������ردن گۆڕانكاری لە 
س������نوورەكاندا بكرێت. ئەم حاڵەتەم������ان لە كۆماری چیك و 
كۆم������اری س������لۆفاكیا بینی كە زۆر بە ئاش������تییانە دابەش 
بوون. لەلایەكی دیكەوە یوگسلافیاشمان هەیە كە ئەمە زۆر 
هاوش������ێوەی ئەوەیە كە لە رۆژهەڵاتی ناوەڕاستدا دەیبینین. 
كەواتە تراژیدیای جیهانی هاوچەرخ ئەوەیە نەمانتوانیوە لە 
دەرەوەی دەوڵەتی نەتەوەیی بیر بكەینەوە. كاتێكیش دەوڵەتی 
ئیس���ل��امی دەبینین كە خ������ۆی وەك دەوڵەتێك������ی نەتەوەیی 
ناخاتەڕوو، ئەوا پتر دوژمنكارە بەرامبەر كەمینەكان، هەمان 
مومارەسەی دوورخس������تنەوە دژی كەمینەكان پیادە دەكات، 
بەڵام لەس������ەر بنەمای ئایینی نەك نەتەوەیی. كەواتە ئەمە 
هەمان كێش������ەیە ل������ە رووی دوورخس������تنەوە و توندوتیژی و 
جینۆس������اید، كە پێشتر لەسەر دەس������تی دەوڵەتی نەتەوەیی و 

ئێستاش لەسەر دەستی دەوڵەتی ئیسلامی روودەدەن. 
* ئایا پێتوایە بێ چارەسەركردنی كێشەی كورد سەقامگیری 
لە رۆژهەڵاتی ناوەڕاستدا بەدی دێت و بۆچی ئەمریكا وەك 

پێویست ئاوڕ لەم كێشەیە ناداتەوە؟ 
- كێش������ەی كورد كێش������ەیەكی درێژخایەنە لە رۆژهەڵاتی 
ناوەڕاس������تدا و هیچ كاتێك بە جەماعی چارەس������ەر نەكراوە، 
بە دڵنیاییەوە ئەوە كێش������ەیەكی سەرەكییە لە جیهانی دوای 
جەنگ������ی یەكەمی جیهان������ی، كە دابەش������كردنی دەوڵەتی 
نەتەوەیی كێشەیەكی گەورە بوو، بەتایبەتی بۆ كورد و ناوچە 
كوردییەكە، بەڵام لە ئێس������تادا دۆخەكە ب������ۆ ئەو وڵاتانەی 
كوردی������ان تێدایە و ل������ە عێراق و س������ووریا و توركیا و ئێران 
بە تەواوەت������ی جیاوازە، حكومەتەكانیش جی������اوازن، هەروەها 
كەشە سیاس������ییەكەش زۆر زۆر جیاوازە. ئەوەی لە سوریادا 
دەگوزەرێت كارەس������اتە بۆ هەموو لای������ەك، بەڵام لە عێراقدا 
هەرێمە خۆبەڕێوبەرەكە س������ەقامگیرییەكی باش������ی بەخۆوە 
بینی������وە، گەرچی لەگەڵ حكومەتی ناوەند بارگرژی هەیە. 
لە توركیا ئەگەرچی شەڕیش نییە، بەڵام كوردان بارودۆخیان 
زۆر خراپە، تا ئێس������تاش وەك كەمینە دانیان پێدانانرێت و بۆ 

ماوەیەك������ی دوور و درێژە دووچاری س������ەركوتكاری بوون و 
ناوچەكەش بە سەربازی كراوە. كەواتە هەر یەكێك لەم وڵاتانە 
خاوەن كێش������ەیەكی جیاوازن و مەرج نییە لەم س������اتەوەختەدا 
كێشەیەكی كوردی یەكگرتوو هەبێت، بەڵكو كێشەی جیاواز 
هەیە و من دڵنیانیم لەوەی یەك جۆر چارەس������ەریش هەبێت، 

بەتایبەتی لە ئێستادا و لە سایەی ئەم كەشەدا. 
* سەرەڕای هەموو ئەو كێشە و ئاڵۆزییانە، دەبینین ئەمریكا 
سیاس������ەتێكی روونی نییە، نایەوێت، یان ناتوانێت كێشەكان 
بە خێرایی چارەس������ەر بكات و دۆخی ناوچەكە سەقامگیر 
ب������كات. ئایا ئەمە بە مانای ئەوە نایەت كە رۆڵی ئەمریكا 
ل������ە ناوچەكەدا بەرەو داكش������ان دەچێ������ت و جیهانیش بەرەو 
فرەجەمسەری دەچێت؟ ئایا تێگەیشتنی ئێوە بۆ سیاسەتی 

ئەمریكا لەم رووەوە چییە؟ 
- ئاش������كرایە ئەمریكا پاشەكش������ەی كردووە لە تێوەگلان لە 
رۆژهەڵات������ی ناوەڕاس������تدا. پێموایە لە هەن������دێ رووەوە زۆر 
پاشەكش������ەی كردووە لە رووی ئ������ەوەی حكومەتی ئەمریكا 
بڕیارێكی روون نادات لەس������ەر بنەمای شیكردنەوە داڕێژرا 
بێت. واتە لەس������ەر بنەمای زانیاری و بایەخدانی تەواو بێت 
بە ه������ەل و مەرجە مەحەلییەكە و لایەن������ە مەحەلییەكان لە 
رووی ئ������ەوەی كێ تێوەگلاوە و پاس������اوەكانیان چین و چی 
لە مەترس������یدایە. بەڵام لە بری ئەوە سستی رووی تێكردووە 
و بڕی������اری هەڕەمی دەدات لە ب������ارەی ئەوەی كێ دوژمنە 
و كێ دۆس������تە و زۆربەی ئەو بڕیاران������ە ناكۆكن بە یەك و 
وەك دەوترێت دەس������تی راس������ت ئاگاداری ئەوە نییە دەستی 
چەپ چی دەكات. بەڵام هێش������تا ئەمریكا هێزێكی مەزنە 
و كێش������ەیە ئەگەر هێزێكی مەزن بەس������ەر خۆیدا دابخرێت 
و زی������اد لە پێویس������ت س������ەرقاڵ بێت ب������ە بەرژەوەندییەكانی 
خۆیەوە. هەربۆیە گرنگە زۆرێ������ك لە گەمەكارەكانی دیكە 
لە جیهاندا، لە نێویان������دا یەكێتی ئەوروپا هاوكار و پابەندبن 
بە س������ەقامگیركردنی دۆخەكە و گفتوگۆیەكی ئاش������تییانە 
بخەنەگەڕ بۆ چارەس������ەركردنی هەندێ ل������ەو ناكۆكییانەی 
ناوچەكە. هەروەها دەبێت دانیشتووان و لایەنە مەحەلییەكانیش 
هەوڵ بدەن پابەندبن بە گفتوگۆیەكی فرەیی و دابەشكردنی 
دەس������ەڵاتەوە. لەلایەكی دیكەوە ئەوەی لە سعودیە دەیبینین 
بریتییە لە سیاس������ەتێكی كورتخایەن ك������ە لایەنەكانی دیكە 
پەراوێ������ز و دوور دەخاتەوە، ئەمە زۆر كورتخایەنە و تەنانەت 
روون نییە بەرژەوەندی س������عودیە ل������ە یەمەندا چییە و چی 
روودەدات ئەگ������ەر هێزی زەمینی ب������ۆ رەوانە بكەن؟ چونكە 
یەمەن وڵاتێكی س������وننە نییە، چی لەگەڵ دەكەن؟ داگیری 
دەك������ەن؟ پێدەچێت س������عودیە بیركردنەویەكی سیاس������ی زۆر 
كورتخایەنی هەبێت، ئەوان ش������تەكان ب������ە رەهایی دەبینن لە 
ناوچەكەدا و ئەمەش ناتەندروستە بۆ هەموو لایەك. كەواتە 
تاوەك������و لایەن������ە دەرەكی و ناوخۆیی������ەكان درك بە گرنگیی 
گفتوگۆ و فرەیی و رێزگرت������ن نەكەن، ئەوا رۆژانێكی زۆر 

سەخت چاوەڕێی ناوچەكە دەكات. 

لە وڵاتانێكی وەك سووریا و 
عێراقدا مێژووی هاووڵاتیبوون 
بوونی نەبووە، واتە پرسەكە 
پەیوەست نییە بە حوكمڕانی 
كەمینە و زۆرینەوە، بەڵكو لە 
عێراق، یان سووریادا دیموكراسی 
بوونی نەبووە

جێی داخە لە ئێستادا خەڵكێكی 
زۆر روودەكەنە ئایین وەك 
بەدیلێك بۆ سەركوتكاری، لە 
كاتێكدا دەكرێت ئایین زۆر 
مانابەخش بێت و پاڵنەرێكی 
ئەخلاقی بەهێز دەستەبەر بكات

خەڵكی رۆژهەڵاتی ناوەڕاست لەگەڵ 
دیموكراسین، بەڵام پشتگیری رۆژئاوا 

بۆ دیكتاتۆرەكان حەماسی خەڵكی 
كەمكردۆتەوە

پڕۆفیسۆر میلانی كەمێت 
پسپۆڕ لە سیاسەتی رۆژهەڵاتی ناوەڕاست بۆ گوڵان:

* ل������ە جیهان������ی ئەم������ڕۆدا زۆر باس ل������ە كوالیتی 
دامەزراوەكان دەكرێت بۆ پێناسەی دەوڵەتی بەهێز، دیارە 
یەكێك لە پرس������ە گرنگەكانیش رێكخس������تنی ئایینە لە 
چوارچێوەی دامەزراوەكاندا. ئای������ا تاچەند رۆژئاوا لە 

رێكخستنی دامەزراوەكانی دەوڵەتدا سەركەوتوو بووە؟
- ئەوەی بەلای منەوە بەڕاستی جێی بایەخە، بریتییە لە 
پەرەپێدان������ی دامەزراوەی دەوڵەتی بەهێز و هێنانە ئارای 
ئەگەری راس������تەقینە بۆ بەرەوپێش������چوونی ئابووری و 
كۆمەڵایەتی. هەروەها بەرەوپێشچوونی كۆمەڵایەتی و 
ئابووری و ئەگەری روودانی بەرەوپێشچوونی ئابووری 
و كۆمەڵایەتی، ئەگەرچ������ی بە دڵنیاییەوە لە ئەمریكا 
و زۆرێك ل������ە وڵاتە ئەوروپییەكان������دا ئەگەری بزاوتی 
كۆمەڵایەتی بۆ زۆر كەس لە پاشەكش������ەدایە، بەهۆی 
ناڕێكی و نایەكسانی لە دەرفەتدا، بەڵام تەركیزی من 
لەسەر سروش������تی دەوڵەتی و ئەگەری بەرەوپێشچوونە، 
نەك داڕش������تنی دامەزراوەكان ك������ە ئایین لە خۆبگرێت، 
یان نا. بە هەڵە لێم تێمەگەن، ئەمانە پرسیاری گرنگن، 

بەڵام دڵنیا نیم لەوەی ئەمانە ریشەی كێشەكان بن.
*گەلێك جار رەخنەی ئەوە لە رۆژئاوا دەگیرێت، بەوەی 
رۆژئاوا هاریكاری هێزە دیموكراتییەكانی لە رۆژهەڵاتی 
نەكردووە و زیاتر لەخەمی س������ەقامگیریدا بووە، ئەوجا 
بەهەر نرخێ������ك بووبێت. ئایا تاچەند ئەم هەڵوێس������تەی 
رۆژئاوا كاریگەری نەرێنی لەسەر رۆژهەڵاتی ناوەڕاست 

هەبووە؟
- پێموایە ئەمە خاڵێكی زۆر گرنگە، راپرس������ییەكانی 
رای گشتی لە رۆژهەڵاتی ناوەڕاستدا ئەوە دەخەنەڕوو 
ك������ە خەڵكی لەگ������ەڵ چەمكی دیموكراس������یدان، واتە 
مەس������ەلەكە ئەوە نییە خەڵكی دژ بە دیموكراس������ی بن، 
بەڵام دیموكراس������ی لە رووی عەمەلیی������ەوە نازناوێكی 
خراپی پێب������ڕدراوە، لەبەر ئەوەی هێ������زە رۆژئاواییەكان 
كە بە ناوی دیموكراس������ییەوە كاری������ان كردووە، لە رووی 
عەمەلییەوە پشتیوانی دیكتاتۆرەكانیان كردووە، بۆیە لە 
رووی ئەزم������وون و لە رووی عەمەلییەوە دیموكراس������ی 
نازناوێك������ی خراپی پێب������ڕدراوە. خاڵێكی دیكە كە بووە 
هۆی ئەوەی هەندێ لە گەلانی ناوچەكە حەماسێكی 
كەمتریان هەبێت بۆ دیموكراس������ی لە چاو ئامانجەكانی 

دیكەدا، بریتییە لەو ناس������ەقامگیرییەی لە ناوچەكەدا 
دروس������ت بوو. كەواتە ئەمە شتێكی سروشتییە و ئەمە 
بە مانای ئەوە نای������ەت كە خەڵكی لە رووی تیۆرییەوە 
دژی دیموكراسین، بەڵكو مەسەلەكە ئەوەیە گواستنەوە 
بەرەو سیستمێكی كراوەتر و پتر دیموكراسی هاوشان بوو 
بە نائارامی و پش������ێویەكی زۆر، لەبەر ئەوە دیموكراسی 

كەمتر سەرنجڕاكێش دەركەوت. 
* ئەگەر هەڵوەستەیەك لەسەر كێشەی سووریا بكەین، 
هەست بە جۆرە نائومیدبوونێك بەرامبەر بە چارەسەری 
دیموكراتی دەكرێت. ئایا ئەمە ئەو بۆچوونە پشتڕاس������ت 
ناكاتەوە كە لەوانەیە هەمان س������یناریۆی ئیخوان دووبارە 

ببێتەوە؟
- كێشەی سووریا كێش������ەیەكی دژوارە و پێدەچێت وەك 
وڵاتێكی یەكگرتوو نەمابێتەوە. لەبەر ئەوەی حاڵی حازر 
رژێمی ئەس������ەد بەشێكی وڵاتەكەی كۆنتڕۆڵ كردووە و 
بەشێكی لەلایەن داعش و بەشێكی لەلایەن بەرەی نوسرە 
و بەش������ێكی لەلایەن ئەوانی دیك������ەوە كۆنتڕۆڵ كراوە، 
كەواتە ش������تێك نەماوە بە ناوی سووریایەكی یەكگرتوو. 
زەحمەتە بۆ من ببینم كە دواتر چۆن پێكەوە دەمێنێتەوە. 
لێرەدا پرسیارەكە ئەوەیە كێ حوكمڕانی دەكات؟ چونكە 
تەنانەت ئەگەر زۆرینەی سوننەش بێت، ئەوا ئەمە بە چ 
مانایەك دێت، چونكە لە ئێستادا بەهێزترین لایەنەكانی 
نێو موعارەزە بریتییە لە رێكخ������راوە توندڕەوەكانی وەك 
داعش، بۆیە وای نابینم كە بتوانن لەوە زیاتر كۆنتڕۆڵی 
خاك������ی دیكە بكەن. كەواتە راس������تە حوكمی زۆرینەی 
لەم چەش������نە مایەی كێش������ەیە بە بێ بوونی چاودێری 
و لێپرس������ینەوە و بە بێ بوونی دامەزراوەی پێشكەوتوو. 
ئەم حاڵەتە لە عێراقدا بەرجەس������تە بوو. لە س������ووریادا 
رێگەیەكی دوور و درێژترمان لە پێشە و نازانین كۆتایی 
س������ووریا چۆن دەبێت و ئایا وەك یەك وڵات دەمێنێتەوە 

یان نە.
* ئەگەر لەس������ەر كێشەی كورد هەڵوەستە بكەین، ئایا 
پێتوایە س������ەقامگیری لە رۆژهەڵاتی ناوەڕاس������تدا بێ 
چارەس������ەركردنی كێش������ەی كورد بەدی دێت؟ بۆچی 

ئەمریكا وەك پێویست ئاوڕ لەم كێشەیە ناداتەوە؟ 
- ئەگ������ەر تەواو راس������تگۆ بم لەگەڵتان������دا، ئەوا نازانم 

پڕۆفیسۆر میلانی كەمێت ئوستادی سیاسەتی حوكمڕانی لە زانكۆی هارڤارد و تایبەتمەندە لە سیاسەتی ئابووری 
و پەرەپێدانی رۆژهەڵاتی ناوەڕاست. بۆ قسەكردن لەسەر كوالیتی دامەزاروەكانی دەوڵەت و رۆڵی دامەزراوەكان لە 
رێكخستنی سیاسەتی كۆمەڵایەتی و چارەسەركردنی كێشەكان، ئەم وتووێژەمان لەگەڵی سازكرد و بەمجۆرە رای 

خۆی بۆ گوڵان خستەڕوو.

ئەم ململانێ و شەڕی بە 
وەكالەتە زۆرترین ناسەقامگیری 
لێدەكەوێتەوە

ئەگەر بارودۆخەكە بەمشیوەیە 
بڕوات، بە دڵنیاییەوە ئەمریكا 
دەستڕۆیشتوویی خۆی لە 
ناوچەكەدا لە دەست دەدات

دەبێت رێگەیەك هەبێت 
بۆ ئەوەی ئەمریكا و هێزە 
ئەوروپییەكان لەگەڵ هەموو 
ئەم وڵاتانەدا گفتوگۆ بكەن 
و هەوڵ بدەن مامەڵە لەگەڵ 
بارودۆخەكەدا بكەن

چ������ۆن دەوڵەتە دراوس������ێكانی كوردس������تان رازی دەبن 
ب������ە دروس������تبوونی دەوڵەتێكی س������ەربەخۆی كوردی. 
ش������تێكی زۆر باش دەبێت ئەگەر ئەوە رووبدات، ئەویش 
لەبەرچاوگرتن������ی ئەو بەرهەڵەس������تییەی لە ناوچەكەدا 
بۆی دروس������ت دەبێت. هەروەها هێ������زە رۆژئاواییەكانیش 
دوودڵ دەبن لە بەرەوپێش������بردنی ئەم پرسە، لەبەر ئەوەی 
هاوپەیمانەكانی������ان لە ناوچەكەدا ناڕەحەت دەبن. كەواتە 
لە رووی سیاسەت و دیپلۆماسیەتی نێودەوڵەتییەوە وای 
نابینم هێزە رۆژئاواییەكان بەهۆی بەرهەڵستیی دەوڵەتە 

دراوسێكانەوە ئەو پرسە بەرەوپێش ببەن.
* ئەگەر بێنە سەر ململانێی نێوان ئێران و سعودیە كە 
ئێستا خۆی لە ململانێی نێوان سوننە و شیعە بەرجەستە 

دەكات، ئایا چۆن سەیری ئەم هاوكێشەیە دەكەیت؟
- تاوەك������و ركاب������ەری ناوچەیی نێوان ئێران و س������عودیە 
و وڵاتان������ی كەنداو چارەس������ەر نەكرێ������ت، نازانم چۆن 
س������ەقامگیری لەم ناوچەیەدا دێتەئ������اراوە. هەر كاتێك 
ئەمری������كا بكەوێتە گفتوگۆ لەگ������ەڵ ئێراندا، وڵاتانی 
كەنداو نیگەران دەبن. كەواتە دەبێت رێگەیەك هەبێت بۆ 
ئەوەی ئەمریكا و هێزە ئەوروپییەكان لەگەڵ هەموو ئەم 
وڵاتان������ەدا گفتوگۆ بكەن و هەوڵ بدەن مامەڵە لەگەڵ 
بارودۆخەكەدا بكەن، چونكە ئەم ململانێ و شەڕی بە 

وەكالەتە زۆرترین ناس������ەقامگیری لێدەكەوێتەوە و دەبنە 
هۆی زەمینەخۆش������كردن بۆ گرووپە توندڕەوەكان و بۆ 
ناسەقامگیری كە دەبێت ئەمە بوەستێندرێت. ئەگەر لە 
ژمارەی قوربانییە مرۆییەكانی س������ووریا و شوێنەكانی 
دیك������ە بڕوانین، ئەوا بۆم������ان دەردەكەوێت كە ئەمە لە 
رووی ئەخلاقییەوە هەڵەیە و دەبێت رابوەس������تێندرێت، كە 
من تا ئێس������تا هیچ ئاماژەیەكی راوەس������تاندنی نابینم. 
ئەمەش مایەی كارەس������اتە بۆ سیاس������ییەكان و لەوەش 
گرنگتر بۆ خەڵكانی مەدەنی و دانیشتووانەكە. ئەگەر 
بارودۆخەكە بەمش������یوەیە بڕوات، بە دڵنیاییەوە ئەمریكا 
دەستڕۆیشتوویی خۆی لە ناوچەكەدا لە دەست دەدات، 
ئەمە هیچ گومانێك هەڵناگرێت، ئەمە لە بەش������ێكیدا 
بۆ لایەنی ئابووری و لە بەش������ێكیدا بۆ هەڵوێستی رای 
گشتی دەگەڕێتەوە دوای سەركێشییەكانی ئەفغانستان 
و عێراق. واتە لەلایەك دەس������تبەرداربوونی ئەمریكا لە 
رۆڵ������ە تەقلیدییەك������ەی كە بۆتە ه������ۆی خراپتر بوونی 
بارودۆخەكە، لەلایەكی دیكەشەوە كێشەی رۆژهەڵاتی 
ناوەڕاس������ت ئەوەن������دە ئاڵ������ۆزە و درێژخایەن������ە كە هیچ 
چارەس������ەرێكی روون لە ئارادا نییە، ئەمەش وا دەكات 
لەوە تێبگەین كە بۆچی داڕێژەرانی سیاسەتی ئەمریكا 

نایانەوێت چالاكانە تێوە بگلێن. 

هێزە رۆژئاواییەكان كە بە ناوی 
دیموكراسییەوە كاریان كردووە و 
لە رووی عەمەلییەوە پشتیوانی 

دیكتاتۆرەكانیان كردووە، 
بۆیە لە رووی ئەزموون و لە 
رووی عەمەلییەوە دیموكراسی 
نازناوێكی خراپی پێبڕدراوە

بەبێ سەربەخۆیی تەواوی كوردستان
رۆژهەڵاتی ناوەڕاست سەقامگیری 

بە خۆیەوە نابینێت

پڕۆفیسۆر جۆزیف ئۆلمەرت ئوستادی زانستی 
سیاسەتە لە زانكۆی ئەمریكا لە واشنتۆن و پسپۆڕ 
و تایبەتمەندە لە مێژووی رۆژهەڵاتی ناوەڕاست 
و سیاسەتی رۆژئاوا بەرامبەر وڵاتانی شام. بۆ 
قسەكردن لەسەر بارودۆخی ئێستای رۆژهەڵاتی 
ناوەڕاس������ت و رەهەندی گۆڕانكارییەكان، چەند 
ئۆلمەرت  پڕۆفیسۆر  ئاڕاس������تەی  پرسیارێكمان 

كرد و بەمجۆرە وەڵامی گوڵانی دایەوە.

رۆژهەڵاتی ناوەڕاس������تدا رەوتەك������ە پێچەوانەیە، دوایین 
نموونەیەك كە مایەی دڵتەنگی بێت توركیایە كە لە سایەی 
دەسەڵاتی پارتی داد و گەشەپێداندا، دوور دەكەوێتە لە 
نەریتی سكۆلاریزم كە بریتییە لە جیاكردنەوەی ئایین لە 
دەوڵەت. ژەنەڕاڵ سیس������ی لێدوانێكی جێی بایەخی دا، 
كاتێك باس������ی لە پێویستی ئەنجامدانی چاكسازی كرد 
لە ئاییندا، بەڵام بەگشتی هەلومەرجەكە مایەی هاندان 
نییە لەو وڵاتانەدا كە كەلتووری لێبووردەیی ئایینی تێدا 
نییە، هەروەها ژێرخانی كۆمەڵگەی مەدەنی بوونی نییە 
تێیاندا، بەڵكو ئەوەی هەیە و ئەوەی لە ئارادایە بریتییە 
لە میراتێك������ی دوور و درێژی خوێناوی و تایفەگەری 

*ئەوەی ئێستا لە رۆژهەڵاتی ناوەڕاست دەیبینین، زۆر 
لە چاودێران بە ئەوروپای س������ەردەمی ش������ەڕی ئایینی 
ب������ەراوردی دەكەن، ئایا تاچەند بە هاوش������ێوەی ئەوروپا 
كێشەكانی رۆژهەڵاتی ناوەڕاستیش چارەسەر دەكرێت؟

- ش������ەڕی ئایینی‌ پێش سێ س������ەدە لە ئەوروپا روویدا، 
بەڵام ئێستاش ئایین لە چەند بەشێكی ئەوروپا گرنگە، 
وەك ناوچەی بەلقان، ئەو ناوچانەی لە ژێر داگیركاری 
ئیمپراتۆریەتی عوس������مانی بوون، بۆیە‌ ناتوانین لایەنی 
ئایینی فەرامۆش بكەین ل������ەو گرژی و ناكۆكییانەی 
لە بەش������ەكانی دیكەی ئەوروپا لەئارادان، وەك ئۆكرانیا 
و ئیرلەندا و ش������وێنەكانی دیك������ە. هەرچۆنێك بێت، لە 

جۆزیف ئۆلمەرت  
تایبەتمەند لەسەر مێژووی رۆژهەڵاتی ناوەڕاست بۆ گوڵان:



ـی
ســ
ـــا
سـیـ

25 ژمارە )1023(  2015/4/27

ناوەڕاست سەقامگیر دەبێت، لەبەر ئەوەی كێشەی كورد 
یەكێكە لە كێش������ە دێرینەكانی ناوچەكە و هەتا ئێس������تا 

بەبێ چارەسەر ماوەتەوە؟ 
- نەخێر، رۆژهەڵاتی ناوەڕاس������ت هەرگیز س������ەقامگیر 
نابێت بێ س������ەربەخۆییەكی تەواوی نەت������ەوەی ئازا و 
بوێری كورد، ئەو بارودۆخەی لە سووریادا هاتۆتە ئاراوە 
دەرفەتێك دەڕەخسێنێت، بەڵام من گەشبین نیم لە بارەی 
توركی������ا و ئێرانەوە. بژی پێش������مەرگەی نەبەرد و ئازا، 
ئێوە پێویس������تتان بە خەڵكی خۆتانە بۆ ئەوەی ش������ەڕی 
ئازادیتان بۆ بكەن، لەگەڵ بوونی هەل و مەرجێكی لە 
باری ئیقلیمی. ئ������ەوەی یەكەمتان هەیە، بەڵام ئەوەی 
دووەمیان لە ئارادا نییە. ئەمە تراژیدیایەكی گەورەیە.

* بەڵام ئێس������تا سیس������تمی دەوڵەت ل������ە رۆژهەڵاتی 
ناوەڕاس������ت دووچاری شكست بووە، ئایا پێتوا نییە ئەو 

سیستمە پێویستی بە دووبارە رێكخستنەوە هەیە؟
-  بەڵێ، دەوڵەتەكانی رۆژهەڵاتی ناوەڕاس������ت قەوارەی 
ناشەرعین. چارەسەر ئەوەیە دۆخەكە پێچەوانە بكەنەوە. 
لەبری ش������ەڕكردن لە دژی تایفەگ������ەری، لێگەڕێن با 
حوكمڕان������ی بكات، ب������ەڵام كێ دەرفەت������ی پێ بدات؟ 
من هیوا دەخوازم ئەم دەوڵەتان������ە نوێنەرایەتی پێكهاتە 
ئیتن������ی و ئایینییە یەكگرتووەكان بك������ەن، بەڵام ئەمە 
ب������ەم زووانە روون������ادات. ئێمە مەحكوومی������ن بەوەی لە 

ناسەقامگیرییەكی بەردەوامدا بین. 
* ئێس������تا باس لە فراوانبوونی مەدی شیعە و هیلالی 
ش������یعە دەكرێت لەناوچەكە، ئایا تاچەند مەدی ش������یعە 

مەترسی لەسەر كۆی ناوچەكە دروست دەكات؟
- دامەزراندنی، یان بەردەوامبوونی هیلالی شیعە درێژە 
ناكێشێت. لەبەر ئەوەی رەوتی مێژوو، هەروەها جیهانی 
سوننەش رێگەنادەن بۆ ماوەیەكی دوور و درێژ بمێنێتەوە. 
هەروەها خەلافەتێكی سوننەش دروست نابێت، تەنانەت 
لە س������ایەی عوس������مانییە نوێیەكەش������دا، كە ئەردۆگان 

دەیەوێت نوێنەرایەتی بكات. 
* هەس������ت دەكرێت بەرامبەر ئەم بارودۆخە سیاس������ەتی 
ئەمریكا كەمتەرخەمە، یان دەستەوەس������تانە و ناتوانێت 
هیچ بكات، ئایا لەگ������ەڵ ئەم بۆچوونەیت و لەمبارەوە 

چی دەڵێت؟
- رەنگە وا بێت، بەڵام من خۆم بە دوور دەگرم لەوەی بە 
دەرئەنجامی كرچ و كاڵ بگەم. ئەمریكا سیاس������ەتێكی 
ناڕوون دەگرێتەبەر و پێدەچێت گرەو لەس������ەر ئەس������پی 
دۆڕاو بكات، بەڵام ئەمریكا خاوەنی هێزێكی سەربازی 
و ئاب������ووری و گەورەیە و بەدڵنیاییەوە رەنگە لە مانگی 
تش������رینی دووەمدا گۆڕانكاری دروس������ت بێت. دەبێت 

چاوەڕێ بكەین و ببینین.

بۆیە وێناكردن������ی جیاكردنەوەی ئایین لە دەوڵەت نزیكە 
لە مەحاڵەوە.

* كەواتە پرسی بونیادنانی دیموكراتی لە رۆژهەڵاتی 
ناوەڕاس������ت پرسێكی دوورە، ئایا تاچەند رۆژئاوا ئۆباڵی 
ئەم ئاژاوە و ناسەقامگیرییەی رۆژهەڵاتی ناوەڕاستی 

بەردەكەوێت؟ 
- ئۆباڵی شكس������تهێنانی دیموكراس������ی لە رۆژهەڵاتی 
ناوەڕاس������تدا مەخەنە ئەس������تۆی رۆژئاوا. بەدڵنیاییەوە، 
حوكمڕانیی كۆڵۆنیاڵی كە چەند دەیەیەك درێژەی كێشا، 
جێ پەنجەی بەسەر زۆر بواری ژیانەوە جێهێشتووە، بەڵام 
هێزی ئیسلامی سیاسی ئوسوڵی هەڵقوڵاوی نەریت و 
میراتێكی قووڵ������ە. توركیا نزیكترین وڵاتێك بوو لەوەی 
لە هەمان كاتدا هەم دیموكراس������ی و هەم عەلمانی بێت، 
بەڵام لە ئێستادا و لە سایەی حكومەتێكی ئیسلامیدا، 
بە خێرایی هەن������گاو هەڵدەگرێت ب������ەرەو حكومەتێكی 
خۆسەپێن. لە سایەی ئیخوان موسلمیندا میسر وڵاتێكی 
دیموكراس������ی نەبوو، ئەگەرچی مورس������ی كەس������ێكی 
هەڵبژێردراویش بوو، لەب������ەر ئەوەی هەڵبژاردن بە تەنها 
پێوەر نییە بۆ دیموكراس������ی راس������تەقینە. بڕوانە خودی 
میسر لە سەردەمی حوكمڕانیی ئیخواندا چۆن هێرشی 
دڵڕەقانە و بەردەوام دەكرایە س������ەر كەمینە ئایینییەكان. 
رەنگە لە ئێس������تادا تونس تروس������كەی ئومێدێك بێت. با 
ئەوەمان لە یاد بێت كە بۆ چەند س������اڵ سەددام حوسێن 
و هەروەها حزبی بەعس لە س������ووریا بانگەشەی ئەوەیان 
دەكرد كە ئەوان نوێنەرایەتی ناس������یۆنالیزمی عەلمانی 
دەكەن، بەڵام ئەوان و ئێس������تاش س������ووریا دیكتاتۆری 

خوێنڕێژ بوون. 
* بەڵام ئێس������تا لە عێراق و س������ووریا كێش������ەكە بەرەو 
تایفەگەری هەنگاوی هەڵگرتووە و زەحمەتە چارەس������ەر 
بكرێت، ئایا مەترسی ئەوە نییە هەمان سیناریۆی عێراق 

لە سووریا پێچەوانە بێتەوە؟ 
- زۆر باشە، كێشەكە لێرەدایە، كێشەكە لە تایفەگەریدایە 
ك������ە مەرج نییە بە تەواوەت������ی هاوواتای ئایین بێت. بۆ 
ماوەی زیاتر لە هەزار س������اڵ عەلەوییەكان لە سووریادا 
چەوس������ێندرانەوە و كەوتبوونە ژێر ب������اری فەتوایەكی 
بەنێوبانگ������ی ئیبن تەیمیەوە ك������ە رایگەیاندبوو ئەوان لە 
كافرەكانی������ش خراپترن. ئەمەش بە مانای ئەوە هات كە 
عەلەویی������ەكان بە نیمچە مرۆڤ س������ەیر دەكران لەلایەن 
زۆرینەی سوننەكانەوە. بە دڵنیاییەوە ئەمە پاساوی ئەو 
كارە قێزەونانە نییە كە لەلایەن رژێمی عەلەوی ئێستاوە 
ئەنجام دەدرێن، بەڵام ئێمە شتەكان لە سیاقی مێژوویی 

خۆیدا دادەنێین.
* ئایا بێ چارەس������ەری كێش������ەی ك������ورد رۆژهەڵاتی 

ئێوە پێویستتان بە خەڵكی 
خۆتانە بۆ ئەوەی شەڕی 

ئازادیتان بۆ بكەن، لەگەڵ 
بوونی هەل و مەرجێكی ئیقلیمی 
لە بار. ئەوەی یەكەمتان هەیە، 
بەڵام ئەوەی دووەمیان لە ئارادا 

نییە

ئەوەی لە ئارادایە بریتییە 
لە میراتێكی دوور و درێژی 
خۆێناوی و تایفەگەری بۆیە 

وێناكردنی جیاكردنەوەی ئایین 
لە دەوڵەت نزیكە لە مەحاڵەوە

بەردەوامبوونی هیلالی شیعە 
درێژە ناكێشێت. لەبەر ئەوەی 

رەوتی مێژوو، هەروەها جیهانی 
سوننەش رێگەنادەن بۆ ماوەیەكی 
دوور و درێژ بمێنێتەوە. هەروەها 

خەلافەتێكی سوننەش دروست 
نابێت، تەنانەت لە سایەی 
عوسمانییە نوێیەكەشدا، كە 

ئەردۆگان دەیەوێت نوێنەرایەتی 
بكات

هاوكاری و هەماهەنگیی نێوان لایەنگرانی ئایینزاكانی 
سوننە و ش������یعە لە عەرەب و شوێنكەوتووانی ئایین و 
ئایینزاكانی دیكە، كەواتە ئەم جۆرە یەكێتییە دەتوانێت 
تیرۆریس������تان كە لە دەرەوەی س������نوور هاتوون، یان ئەو 
عێراقییانەی كە خیانەتیان لە نیشتمان و گەلەكەیان و 
كێشە ڕەواكەیان كردووە، تێكبشكێنێت. وا هەست دەكەم 
كە بەش������داریكردنی رۆڵەكانی ئەنبار و سەلاحەددین و 
دواتریش موسڵ، لەو ش������ەڕانەی ئێستا و دواتریش لە 

كاروانی سەختی خەباتدا رۆڵی بەرچاوی دەبێت.
راونانی تیرۆریس������تانی تازە شتێكە و ئەنجامدەدرێت 
و بەبێ كەمترین گومان س������ەردەگرێت، بەڵام كێشەكە 
لە عێراقە كە پەیوەس������ت نییە بەو تیرۆریستە بكوژانە، 
بەڵكو بە بوونی سیستەمێكی سیاسی كە پشت بە پێنج 

نیشانەی نەرێنی دەبەستێت:
1- بوونی حزبی سیاسی كە پەیڕەوی ئایین و ئایینزا 
دەكات وەك بنەمایەكە بۆ قەوارەو چالاكییە سیاس������ی و 

بە درێژایی بەرەكانی شەڕ و لە قەزاكانی پارێزگای 
دیالە و س������ەلاحەددین و ئەنبار و كەركووك و ش������نگال 
و زوممار و مەخمور و دەش������تی نەینەوا و ناوچەكانی 
دیكە سەركەوتنگەلێكی گرنگ بە سەر تیرۆریستانی 
داع������ش بەدیهات، تا ئێس������تاش زۆر ل������ەو پارێزگایانە 
)بە پارێزگای نەینەوایش������ەوە( بەتایبەتیش موسڵ لە 
چاوەڕوانی چەند شەڕێكی یەكلاكەرەوەدان دژی چەتە 

تاوانكارەكانی داعش.
وا دی������ارە هەموو خەڵكی عێراق دەركیان بەوە كردووە 
كە سەركەوتن لە شەڕ دژی چەتەكانی داعشی دڕندە 
بە بێ یەكێتیی هێز مەحاڵە بێتەدی، یان بەبێ یەكێتیی 
نەتەوەكانی عێراقی فیدڕاڵ لە خەباتكردندا دژی ئەو 
چەتانە كە دوژمنی پەیڕەوكار و شوێنكەوتووانی هەموو 
ئایین و ئایینزاكانی عێراقن، هەروەها بە بێ هاوكاری 
و هەماهەنگیی نێوان رۆڵەكانی گەلی كورد و گەلی 
عەرەب و س������ەرجەم نەتەوەكانی دیكەی عێراق و بە بێ 

كازم حەبیب 

بەرەو بەشداریكردنێكی فراوان و 
بەرپرسیارانە بۆ راونانی تيرۆریستان 

لە عێراقدا

هەموو خەڵكی عێراق دەركیان 
بەوە كردووە كە سەركەوتن 

لە شەڕ دژی چەتەكانی 
داعشی دڕندە بەبێ یەكێتیی 
نەتەوەكانی عێراقی فیدڕاڵ 

لە خەباتكردندا دژی ئەو 
چەتانە كە دوژمنی پەیڕەوكار 
و شوێنكەوتووانی هەموو ئایین 
و ئایینزاكانی عێراقن مەحاڵە 

بێتەدی

راونانی تیرۆریستانی تازە 
شتێكە و ئەنجامدەدرێت و بەبێ 

كەمترین گومان سەردەگرێت، 
بەڵام كێشەكە لە عێراقە كە 

پەیوەست نییە بەو تیرۆریستە 
بكوژانە، بەڵكو بە بوونی 

سیستەمێكی سیاسی كە پشت بە 
پێنج نیشانەی نەرێنی دەبەستێت

كۆمەڵایەتییەكانیان، كە ئەمەش روویەكی پێشێلكردنی 
دیموكراس������ییە  مەدەنیی  كۆمەڵگەی  پرەنس������یپەكانی 
كە پش������ت بە پرەنس������یپی هاووڵاتیبوون دەبەستێ، نەك 

ناسنامەی لاوەكی. 
2- بوونی سیس������تەمێكی سیاس������ی لەسەر بنەمای 
تایفەگەری و پشككاریی تایفەگەری لە دابەشكردنی 
دەس������ەڵات و دامەزراوەكانی دەوڵەت، لە دەوڵەتێكدا كە 
تێیدا دەگوترێت) ئیس���ل��ام ئایینی دەوڵەتە!( لە كاتێكدا 
كە دەوڵەت كەس������ایەتییەكی مانەویی������ە و ئایینی نییە 
و ناش������كرێ ئایینی هەبێت، دواتر پرەنسیپی دەوڵەتی 
دیموكراس������ی بریتییە لە) ئایین بۆ خوایەو نیشتمانیش 

بۆ هەمووان(.
3- بوونی زەمینەیكی ش������یاو بۆ س������ەرهەڵدان یان 
ل������ە كۆمەڵگەی  پەیدابوون������ی ململانێ������ی نەتەوەیی 
عێراقیدا لەبەر چەند هۆیەك كە پەیوەستن بە بونیادی 
دەوڵ������ەت و كۆمەڵگ������ە و پەیوەندییەكانی بەرهەمهێنان 
و كۆمەڵایەتیی ناو ئ������ەو كۆمەڵگەیە، وێڕای بوونی 
لاوازیی و كەموكوڕیی لە هەندێ بەندی دەس������تووری 
عێراق و نەبوونی یاس������ا كە ئ������ەو پەیوەندییانەی نێوان 
حكومەت������ی فیدڕاڵ و حكمەتی هەرێمی كوردس������تان 
رێكدەخات. هەروەها هەوڵی دوورخستنەوەی حوكمڕانان 
لە جددییەتی چارەس������ەری كێشەكانی ئێستای عێراق، 
شێوەیەكی تایبەتیش لەنێوان عەرەب و كورددا سەبارەت 
ئەوەی پێی دەگوترێت )ناوچە ناكۆكی لە س������ەرەكان( 
بەپێی ئەوەی كە دەس������تووری س������اڵی 2005ی عێراق 
بناغەی  نەچەس������پاندنی  هەروەها  چەس������پاندوویەتی، 
دروس������ت ل������ە مامەڵەك������ردن و پەیوەندییەكاندا لەگەڵ 
س������ەرجەم نەتەوەو لایەنگرانی ئایی������ن و ئایینزاكان لە 

عێراقدا.
4- دواكەوتوویی ئابووری و كۆمەڵایەتی و بونیادی 
شێواوی ئابووری نیش������تمانی و ئەو سەرخانە شلۆق و 
دواكەوتووەی لەسەری هەڵچنراوە، هەروەها هۆشداریی 
ش������ێوێندراو و نەبوونی دادپەروەری������ی كۆمەڵایەتی لە 
دابەشكردن و جارێكی دیكەی دابەشكردنەوەی داهاتی 
نەتەوەیی و بەكارهێنانی، جگە لە هەڵكش������انی ئاستی 
ه������ەژاری و بوونی كەلێنێكی گ������ەورەی نێوان داهات 
و بێكاریدا، ئەمە وێ������ڕای زاڵبوونی گەندەڵی دارایی 
و كارگێڕی، هاوكات ئەوەی كە پەیوەس������تە بە كردەوە 
تیرۆریستییەكان بە هەموو شێوە و ئامانجەكانیانەوە لە 

وڵاتدا.
5- س������ەرباری هەم������وو ئەمانە دەوڵەت������ە لەرزۆك و 
هەرەسهێناوەكەی ئێستا كە دامەزراوە، حوكمڕانەكانی و 
زۆربەی سیاسەتمەدارەكانی رێگە بە دەوڵەتانی دراوسێ 

و دەوڵەتانی گ������ەورە دەدەن بە ت������ەواوی و بەردەوامی 
دەس������توەردەنە كاروباری ناوخۆ و ل������ە زیانگەیاندن بە 
پەیوەندییەكانی نێوان ئەو نەتەوانەو شوێنكەوتووانی ئایین 
و ئایینزاكان و بەش������داریكردن لە رەواجدان بە رق و كینە 
و لە كاریگەریی نێگەتیڤانە بۆ س������ەر پەیوەندییەكانی 

عێراق لەگەڵ سەرجەم گەل و دەوڵەتانی جیهاندا.
كاتێك ئەم شتانە دەستنیشان دەكەین و هەوڵ دەدەین 
چارەسەری پراكتیكییان بۆ بدۆزینەوە، پێویستە یەكەم شت 
لە زەمینەی واقیعی عێراقەوەو لە شڕۆڤەكردنی فاكتەرە 
كاراكانەوە دەس������ت پێ بكەین، هەروەها بە پشتبەس������تن 
بە ئەزموونەكانی عێراق بە درێژایی دەیەكانی رابردوو 
و بە ش������ێوەیەكی تایبەتی لەوەت������ەی رووخانی رژێمی 
پاش������ایەتی تا دەگاتە هەر پێنج رژێمە كۆمارییەكان و 
ئەمڕۆش، هاوكات ئاشنابوونی ورد بەو فاكتەرانەی كە 
بوونەتە هۆی روودانی ئەو راپەڕین و شۆڕش و كودەتاو 
مەینەتی و كارەس������اتانەی وڵاتیان گرتۆتەوە، هەروەها 
دەرككردن بەو راستییەی كە هەموو ئەو شتانە پەیوەست 
بوونە بە نەبوونی ئازادیی تاك و ئازادییە گش������تییەكان 
و ژیانی دیموكراس������ی و پەراوێزخستنی گەل بە هەموو 
پێكهاتەكانییەوەو پیادەكردنی س������تەم و چەوساندنەوەی 
سیاس������ی و كۆمەڵایەتی و شەڕوش������ۆڕەكان، جگە لە 
دەستنیش������ان كردنی رۆڵی دەرەكی لەو هەموو ش������تانە 
ك������ە رۆڵی لاوەكییە بە بەراورد لەگەڵ رۆڵی بنەڕەتیی 

ناوخۆ.
ئەو چارەس������ەرانەی بۆ عێراق خوازراون بەقەد ئەوەی 
بەراستی ئاس������انن لە رووی پرەنسیپەوە، لەهەمان كاتدا 
بەقەد واقیعی ئێستا ئاڵۆزو تێكچڕژاوو و درێژخایەنن، 
چونكە لەلایەك پێویس������تیان بە ئی������رادەی حوكمڕانانی 
هۆش������یارو ژیر هەیە، هەروەها بە ئیرادەی گەل و هێزە 
هۆشیارو ژیرەكان لەلایەكی دیكەوە، پرسیارە قورسەكەش 
ئەوەیە: ئایا ئێمە ئەوەندە كەس������ی هۆشیارو ژیرمان لە 
نێ������و حوكمڕانی و كۆمەڵگەدا هەیە؟ كە وا پێویس������تە 
عێراق ئەو جۆرە هۆش������یارو عاقڵان������ەی هەبێت دوای 
ئەو هەموو ئەزموونە تاڵانەی ش������ەش دەیەی رابردوو، 
ئەگەر نا كارەساتەكە گەورەیە و قەیرانەكانی داهاتووش 
زۆر توندت������رو س������ەختترو تاڵتر دەبن بۆ س������ەر تێكڕای 

كۆمەڵگە.
عەقڵانییەتی هزرو سیاس������ەت دەڵێت كە لەسەر حزبە 
ئیسلامیە سیاس������ییەكانی ئێستا) سوننەو شیعەكان(كە 
حزبی ئایینزایی و تایفین پێویستە دەرك بەوە بكەن كە 
ئەوان ناتوانن حوكمڕانیی عێراق بكەن بە دادپەروەری و 
یەكسانی لە پێگەی ئایینی و تایفەگەرییەوە، لە وڵات 
و كۆمەڵگەیەكی فرە نەتەوەو ئایین و ئایینزاو بۆچوونی 

هزری و سیاسیدا، هەروەها پێویستە ئەم واقیعە بگۆڕن 
و دەس������ت بكەن ب������ە دامەزراندنی حزبی سیاس������ی كە 
ئایین و ئایینزا نەكەن ب������ە بناغەی حوكمڕانی، بەڵكو 
تاكەكانی������ان مافی تەواویان دەبێت لە پەیڕەوكردنی ئەم 
ئایی������ن و ئەو ئایینزایە بەبێ هی������چ جیاوازییەك، بۆیە 
ئەنجامدانی ئەمە زۆر ئاسانە بۆ خەڵكی عاقڵمەند كە 
هەس������ت بە تاڵیی و مەینەتی������ی گەل دەكەن لە میانی 
چاوگێڕان������ەوەی جیددی بەو كارەی كە سیس������تەمی 
سیاس������یی تایفەگەری������ی و پش������كایەتیی تایفەگەری 
لەوەتەی رووخاندنی دیكتاتۆریەت تا بەئەمڕۆ دەگات 

بە عێراق و گەلەكەی كردووە. 
جا ئەگەر ئەو حزبانە دەركیان بەم راستییە روونە كرد، 
ئەوا مانای وایە كە سیستەمی سیاسیی عێراق پێویستە 
لەسەر بنەمای پشكایەتیی تایفەگەری بنیات نەنرێت، 
بەڵكو لەس������ەر بنەمای زۆرینە و كەمینەی سیاس������ی 
بنیات بنرێت، لێرەدا بنیادی دانیشتوانی كۆمەڵگە ئەو 
زۆرینەیەو كەمینەیە دەس������ت نیشان دەكات بەپێی ئەو 
حزبانەی ك������ە بەرنامەكانیان بە ئایینێك یان ئایینزایەك 
نابەس������تنەوە، بەڵام مانای ئەوە نییە كە پرەنسیپەكانی 
رەوش������ت نەمێنێت كە پێویستە لە ئایین و ئایینزاكان یان 
مافی مرۆڤدا بوونیان هەبێت، ئەمەش بە واتای ئەوەیە 
كە كۆمەڵگە بە هەموو هێزو حزبە سیاس������ییەكانییەوە 
رووەو كۆمەڵگەیەكی مەدەنی دیموكراس������یی عەقڵانی 

هەنگاوبنێت.
لەم ش������ێوە حوكمڕانییە نیش������تمانی و دیموكراسییەدا 
دەكرێ لەس������ەر بنەماگەلێكی دیموكراس������ی و ساغدا 
كێشە هەڵپەس������ێردراوەكانی نێوان حكومەتی فیدڕاڵ و 
حكومەتی هەرێمی كوردس������تان و لەگەڵ ئەنجومەنی 
پارێ������زگاكان و لەگ������ەڵ نەتەوەكان������ی دیك������ە بەپێی 
پرەنسیپەكانی دەستوور چارەسەربكرێن، هەروەها ئەوەی 
كە پێویس������ت دەكات بگۆڕدرێت و هەمواربكرێتەوە یان 
راس������تبكرێتەوە بۆ بەلاوەنانی تەمومژ یان ناكۆكی یان 
ئەو دەقانەی لێكدان������ەوەی زۆر هەڵدەگرن، من بڕوای 
ت������ەواوم هەیە ب������ە بوونی ئەو توانایە ك������ە رێگەدەدات 
بە دامەزراندن������ی پەیوەندییە مرۆییە دروس������تەكان لە 

كۆمەڵگەی عێراقیدا. 
وڵاتێ������ك ك������ە پەیوەندیی������ە مرۆییەكان������ی تێدا بێت 
لەنێوان نەتەوەو ش������وێنكەوتووانی ئایی������ن و ئایینزاكان 
و پرەنس������یپەكانی دیموكراسی و یاس������اكان و دەستوور 
حوكمڕانی بكات پەیوەست بە پەیوەندیی نێوان حكومەتی 
فیدڕاڵ و حكومەتی هەرێم و ئەنجومەنی پارێزگاكان، 
هەروەها یاس������او رێساكانی كار لەسەر بنەمای زۆرینەو 
ورێزگرتن لە رای كەمین������ە رێكی بخات، دەتوانێت بە 

ئاراستەی داڕش������تنی بەرنامەگەلێك هەنگاو بنێت بۆ 
پەرەپێدانی ئابووری و مرۆیی كە پشكداریی بكات لە 
سوودوەرگرتنی عەقلانییەتێكی زیاتری داهاتی نەوتی 
خ������او، هەروەها لە بەدیهێنان������ی فرەلایەنیی ئابووری و 
دامەزراندنی پڕۆژە پیشەس������ازی و كش������توكاڵییەكان و 
كاراكردنی رۆڵی كەرتی تایب������ەت و كەرتی حكومی 
و كەرتی تێكەڵدا، دواتر گۆڕینی بنیادی چینایەتیی 
كۆمەڵگە وبنیادی هۆش������یاریی ت������اك و كۆمەڵگە و 
دەوڵەمەندكردنی س������امانی نیش������تمانی و چاككردنی 
پرۆس������ەی دابەش������كردنەوەی داهات������ی نیش������تمانی و 
بەكارهێنانی ئەو داهاتە. ئینجا چاككردنی ئاستی ژیان 
و گوزەرانی زۆرینەی هەژاران لە دانیشتووانانی وڵاتدا، 
ئەم جۆرە ئاراس������تەیە یارمەتیدەرە لە دەس������تەبەركردنی 
پەرەپێدانی راستەقینەی شارستانییەتی وڵات، هاوكات 
دانانی سنوورێك بۆ تیرۆر و گەندەڵی و دەستێوەردانی 
دەرەكی لە كاروباری ناوخۆی عێراق و لە سیاس������ەتی 

دەرەوەیدا.
ئ������ەم وێناكردنە بۆ دەوڵەتی دیموكراس������یی فیدڕاڵ 
و حوكمڕانیی باش پێوس������تی بە بوون������ی دیدگایەكی 
فەلس������ەفیی عەقڵانی و رۆشنبیرییەكی دیموكراسیی 
هەیە لای حوكمڕانانی عێراق، ژیان س������ەلماندوویەتی 
كە گەل گیری خوارد ت������ا كۆتایی حوكمڕانیی نوری 
مالیكی كە دەبووایە وای لێ بەسەر نەیەت، بەڵام ئایا 
دكتۆر حەی������دەر عەبادی دەتوانێت ئەم حاڵەتە بگۆڕێت 
كە لەلایەن دكتۆر ئیبراهیم جەعفەری و نوری مالیكی 
و هەموو حزبە ئیس���ل��امییە سیاسییەكانەوە، -چ شیعە 
یان س������وننە- هاتەئ������اراوە؟ ئەو رێكارانەی تائێس������تا 
گیراونەتەبەر ئاماژە دەكەن بۆ چاكبوونێكی رێژەیی لە 
هەندێ لایەنی پرۆسەی ئێستای عێراقدا، بە تایبەتیش 
لە هەڵوێس������ت وەرگرتن لە ئاست تەیاركردنی دانیشتوان 
لە ئەنبارو س������ەلاحەددین و موسڵ بۆ خەباتكردن دژی 
داعش و بە هاوكاریی تەواو لەگەڵ س������وپای عێراقدا، 
لەپاڵ ئەوەی كە بەرپرس������یارێتیی سەركردایەتیكردنی 
حەش������دی ش������ەعبی وەرگرتووە كە وا پێویست دەكات 
س������ەركردەكانی ئەو حەشدانە بگۆڕێت كە بەسەركردەی 
میلیش������یا چەكدارەكان لە قەڵەم دەدرێن، لێرەدا دەمەوێ 
بڵێ������م كە چاكس������ازییەك لە رێكارەكان������دا هاتۆتەدی، 
لەوانەش هەماهەنگی لەگەڵ هەرێمی كوردس������تان و 
هێزەكانی پێش������مەرگە بۆ ئازادكردنی موسڵ، نەك لەو 
سیاس������ەتانەی كە پێویستە سیستەمی سیاسیی عێراق 
بیگرێتەبەر بۆ دەربازبوون لە پشكایەتیی تایفەگەری، 
چونكە تا ئێستا دوورە لەوەی كە بۆ گۆڕینی رێڕەوی 

كاروانی رەوشی نەرێنی مایەی پەسندكردن بێت.

لەم شێوە حوكمڕانییە 
نیشتمانی و دیموكراسییەدا 
دەكرێ لەسەر بنەماگەلێكی 
دیموكراسی و ساغدا كێشە 
هەڵپەسێردراوەكانی نێوان 
حكومەتی فیدڕاڵ و حكومەتی 
هەرێمی كوردستان بەپێی 
پرەنسیپەكانی دەستوور 
چارەسەربكرێن  

بەغدا پایتەختی میلیشیا و 
دەوڵەتی پاشاگەردانی

س������ەرەڕای ئەو لێدوانە جیاوازانەی دەربارەی رۆڵی هێزەكانی س������وپا و پۆلیسی عێراقی دەدرێن، كە رۆڵیان تەنیا 
بەرگریكردن������ە، هاوكات چەندین پارێزگا و ش������ار بەتایبەتیش ناوچە سوننەنش������ینەكان داگیركراون و كەوتوونەتە 
ژێر دەس������ەڵاتی تیرۆریس������تانی داعش، بەڵام ئەو حەشدە ش������ەعبییەی كە بەم دواییە دامەزراوە، دەستی بە سەر 
هەموو ناوچەكانی دیكەی پارێزگاكانی عێراقدا بەتایبەتیش ناوچە شیعەنش������ینەكاندا گرتووە، ئەویش لە میانەی 
دابەش������كردنی جوگرافی لە نێوان ئەو لایەنانەی لە چوارچێوەی حەش������دی شەعبیدان. ئەمەش وای كرد جارێكی 
دیكە دیاردەی دۆزینەوەی تەرمی نەناس������راو و كوژراو دوای پەیدابوونی ئەو میلیش������یایانە زیاتر س������ەرهەڵبدات. 
ئەمە وێڕای بێ س������ەروبەریی لە ناو پایتەختدا لە ئاكامی هەڵگرتنی چەك و بەرزكردنەوەی ئاڵای جیاوازی ئەو 
پێكهاتانە لە ژێر ناوی وەفاداری و دڵس������ۆزی بۆ وڵات، لە لایەكی دیكەوە وا هەس������ت دەكرێت كە ئاڕاستەیەكی 
سیاسیی نادیاری عێراقی لە ئارادایە وەك سەرەتایەك بۆ دابەشكردنی عێراق، یان دامەزراندنی هەرێمی دیكە كە 

پێشتر چەندین جار سیاسەتمەداران و هاووڵاتیان بانگەشەیان بۆ كردووە.

راپۆرتی/ گوڵان- بەغدا

 چوونە ناو بەغدا تەنها بۆ شیعە ئاساییە
كاتێك لە پارێزگای كەركووكەوە بەرەو بەغدای پایتەخت 
ب������ەڕێ دەكەویت كە تەنی������ا 255 كیلۆمەتر لە یەكەوە 
دوورن، دەبینی������ت كە مەوداك������ە دوو ئەوەندەیە بەهۆی 
داخستنی رێگەی سەرەكیی نێوان ئەو دوو شارە، بۆیە 
پێویس������تە رێگەیەكی دیكە هەڵبژێریت كە بە درێژایی 
ئەو رێگەیە چەندین میلیش������یا بە ئاڵای رەنگاوڕەنگی 
ئایینیی������ەوە كۆنتڕۆڵیان كردووە. هەر چەند لە خاڵێكی 
پش������كنین نزیك ببیتەوە، میلیشیایەكی جیاواز دەبینیت 
كە سەر بە لایەنێكی دیاریكراوە، جگە لە عێراقییەكان، 
)ئێرانی و لوبنانی(یش������یان تێدایە و ئیدی هەر تاقمەو 
ئاڵایەكیان لەس������ەر بازگەكە هەڵواس������یوە و هەر یەكێك 
ل������ە كارمەندانی ئەو بازگەیە پارچە پەڕۆیەكیان 
ل������ە ناوچەوانی������ان بەس������تووە و ناوی 
میلیشیایەك، یان یەكێك لە 
نی  نیا كا مە ئیما
ل������ێ 

 ، ە و ا سر نوو
)یاحس������ین،  وەك������و: 

پیاوانی  هەرچەن������دە  یاعب������اس( 
ئایینی و موفتییەكانی ئیسلام قەدەغەیان 

كردووە جگە لە خودا وش������ەی )یا( لە پێش هەر 
ناوێك دابنرێت.

نێ������وان  جوگرافی������ی  دابەش������بوونی   
میلیشیاكان

رێگەی مردن و گەشتی ئیفلیجی 
دەبێت،  كەس������ێك  هەر  یاوەریی 
كات������ێ دەیەوێ������ت بچێت������ە 
بەغ������دا، ل������ە ب������ەر ئەو 
هەموو ناخۆشی و 
نگ  ستە ئا

و كاولكارییەی رووی لە ناوچەكانی ئەم وڵاتە كردووە. 
لە هەم������ان كاتدا لەو چەند س������ەد كیلۆمەترەی نێوان 
كەركووك و بەغدا تووش������ی 39 خاڵی پشكنین دەبیت، 
كە لەوانە تەنیا س������ێ خاڵی پش������كنین بەدەست سوپا و 

پۆلیسەوەن، ئەوانی دیكە پشكی میلیشیاكانن.
ئەو كەس������ەی كە ش������یعەیە بەوێدا تێدەپەڕێت، ئەوانە 
دەناس������ێت، بۆیە دەگوترێ هەن������دێ هێز هەیە رێگەكە 
دادەخەن و خەڵكەكە دەپش������كنن، ب������ەڵام كەس نازانێت 

ئەوانە كێن و سەر بە كام لایەنن.
لەبەغدا زیاتر لە 46 جۆری میلیشیا هەن كە هەموویان 
لە چوارچێوەی حەشدی شەعبیدان، لەوانە: )عەسائیبی 
ئەهلی حەق، س������وپای مەهدی، س������وپای ئیس���ل��ام، 
كەتائیبی حیزبوڵا، لیوای حوسەین، هێزەكانی ئەبوفەزڵ 
عەباس و چەكدارانی بەدر و ...تاد(، ناوەكان و ئاڵاكان 
كۆتاییان نایەت، هەر حزب و هێز و میلیشیایەك ئازادە 
بە ئارەزووی خ������ۆی هاتوچۆ بكات بە ئاگاداری، یان 
بێ ئاگاداریی حكومەتی بەغدا كە هەمووش������یان هەر 
چەكدارن. وێڕای ئەمەش دەبینیت لەسەر هەر خاڵێكی 
پشكنین، یان بارەگایەكی حكوومی و حزبی 
و ئەمنی ئاڵایەكی ئایینی هەیە 
لە  گوزارش������ت  ك������ە 
لە  جۆرێك 

 ، میلیش������یا
جی������اوازی  هێزێك������ی  ی������ان 

ئیس���ل��امی دەكات، وا هەست دەكەیت كە لە ناو 
حوسەینییەكدایت.

عەبدولستار مەحموود نووس������ەر و توێژەری مێژوویی، 
لە ب������ارەی ئەو بارودۆخە تایبەت ب������ۆ گوڵان گوتی: 
»پڕۆژەی������ەك لە ئارادایە بۆ دابەش������كردنی پلەبەپلەی 
عێراق، ئەویش لە میانی دامەزراندنی هەرێمەكانەوەیە، 
كە ئەمەش خەونی زۆر ل������ە هاووڵاتیانە، كاتێ لایەنە 

ئەمنییەكان بڕیاریان دا هیچ ئاوارەیەكی س������وننە، یان 
كورد نابێت بێتە نێو بەغداوە، تەنیا لە رێگەی كەفیلەوە 
نەبێ������ت، ئەمەش بە هەنگاوێك������ی ئەرێنی دانانرێت لە 
رووی رێزگرتن لە هاووڵاتی������ان، بۆیە لە هەر خاڵێكی 
گشتیی پش������كنینیدا كە پێیدا دێیتە ناو بەغدا، هێزی 
جیاوازیی ئەمنی دەبینیت، لەوانە میلش������یای حەشدی 
شەعبی، كە بە ناشیرینترین جۆر هەڵسوكەوت لەگەڵ 
هاووڵاتیانی س������ڤیل و ساكار و ئافرەت و منداڵ و پیر 
و پەككەوت������ە دەكەن و لە خاڵەكانی پش������كنیندا لەبەر 
تیش������ك و گەرمای خۆردا وەستێنراون و بەرپرسانی ئەو 
ش������وێنانەش هیچ بەهایەكیان بۆ دانان������ن، لە كاتێكدا 
دەبینیت كە سیاس������ەتمەداران لە پەرلەمان و حكومەتی 
عێراق تەنیا وش������ەی بریق������ەدار و بەڵێن������ی پووچ بە 

هاووڵاتیان رادەگەیەنن.« 
 بەغدا پایتەختی بێ سەروبەری

لە ئێس������تادا رەوش������ی ناو بەغدا لەوپ������ەڕی حاڵەتی 
مەترس������یداری مێژووی ئ������ەو ش������ارەدایە، تەنانەت لە 
سەردەمی هێرش������ەكەی هۆلاكۆش بەم شێوەیە نەبووە، 
ژاوەژاو و جەنجاڵی و بێ سەروبەری میلیشیای جیاواز 
و تەرمی نەناس������راو لە بەغدا بەرچاو دەكەوێت، ئەوەش 
ناش������اردرێتەوە كە سەدان چەكدار پۆشاكیان لەبەردایە و 
چەكی جۆراوجۆریشیان پێیە. لەلایەكی دیكەوە دڵگران 
دەبیت كاتێ بەغدای پایتەخت بەم ش������ێوەیە دەبینیت، 
چونكە كۆنتڕۆڵی تەواوی بارودۆخەكەی لەدەس������تداوە 

و تەنیا بە فەرمانی حەش������دی ش������ەعبی ئیش 

و كارەكان رای������ی دەكرێت، هەروەها ژێرخانی ش������ارەكە 
و س������ەروەری یاسا هەرەس������یان هێناوە و هەر یەكە لەو 
میلیشیایانە یاسای تایبەت و چەكی تایبەت و مەرجەع 

و سەركردەی تایبەت بە خۆیان هەیە.
هاوكات وەزارەتی ژینگە رایگەیاندووە كە رێژەی پیسبوون 
و ژاوەژاو ل������ە بەغدای پایتەخت ل������ە بەرزبوونەوەدایە، 
لەم رووەوە ئەمیر عەلی حەس������ون بەڕێوەبەری گشتیی 
فەرمانگەی هۆش������یاركردنەوەو راگەیاندنی ژینگەیی 
روونی كردەوە كە )فەرمانگەی پاراستن و چاككردنی 
ژینگ������ە ل������ە ناوچەی ناوەڕاس������ت( لە رێ������ی ئامێر و 
دەزگاكانیەوە ئەوەی تۆماركردووە كە بەرزبوونەوەیەكی 
لە رادەبەدەر لە پیس������بوون و ژاوەژاو هەستی پێدەكرێت، 
ئەم رێژەیەش لە نێوان 5،37 بۆ 76 دیس������بلە، واتە لە 
رێژەی دیاریكراوی ستانداردی رێكخراوی تەندروستیی 
جیهانی بەرزترە كە بە 45 بۆ 55 دیس������بل دەستنیشان 

كراوە. 
هاووڵاتی سامر موحسین كە خەڵكی جادریەی بەغدایە 
دەپرسێت: تاكەی هەر بە دەست ترس و خەم و پەژارەوە 
ل������ە بەغدا و عێراق������دا بناڵێنین؟ تاكەی بەم ش������ێوەیە 
جیاوازی لە نێوان بەرپرس و هاووڵاتی ئاساییدا هەبێت؟ 
تاكەی لە ژاوەژاوەو بێ س������ەروبەری و دواكەوتوویی و 
نەخوێندەواری و هەژاریدا ژیان بەسەر بەرین؟ تاكەی وا 
هەس������ت بكەین كە ئێمە لە وڵاتی خۆماندا بێگانەو بێ 

دەرەتانین؟

لەو چەند سەد كیلۆمەترەی 
نێوان كەركووك و بەغدا تووشی 

39 خاڵی پشكنین دەبیت كە 
لەوانە تەنیا سێ خاڵی پشكنین 

بە دەست سوپا و پۆلیسەوەن، 
ئەوانی دیكە پشكی میلیشیاكانن

رەوشی ناو بەغدا لەوپەڕی 
حاڵەتی مەترسیداری مێژووی 
ئەو شارەدایە، تەنانەت لە 

سەردەمی هێرشەكەی هۆلاكۆش 
بەم شێوەیە نەبووە، ژاوەژاو 
و بێ سەروبەری و میلیشیای 
جیاواز و تەرمی نەناسراو 

بەرچاو دەكەوێت

لە كوردستاندا زەمینە و 
قەناعەت بۆ ریفۆرم و نوێبوونەوە 
لە فیقهی  ئیسلامدا دروست بووە و 

گرنگە پشتگیری لێ بكرێت

هادی عەلی سیاسەتمەدار و شارەزای ئیسلامی سیاسی بۆ گوڵان:

ئەوەی لە كەلەپووری ئیسلامدا 
هاتووە و لە كتێبەكاندا 

نووسراوەتەوە بەشێكی نەك بۆ 
ئێستا بەڵكو بۆ سەردەمی خۆیشی 

هەڵە بووە

ی������ان دەركەوتنی  س������ەرهەڵدانی دیاردەی توندڕۆیی، 
گرووپ������ی تون������دڕۆ، تایب������ەت نیی������ە بە ئایی������ن، یان 
نەتەوەیەكی دیاریكراو، بۆیە گرنگە لەسەر ئەم دیاردەیە 
خوێندنەوەی قووڵی فیك������ری بۆ بكرێت و لەو زەمینە 
و هۆكارانە بكۆڵینەوە كە دەبنە هۆكاری س������ەرهەڵدانی 
توندڕۆیی، یان دەركەوتنی گرووپی توندڕۆ. ئەوەی لە 
كوردستان جێگەی دڵخۆش������ییە، ئەوەیە وێڕای بوونی 
دیاردەی فرەلایەنی و بیروڕای ئازادی رادەبڕین، بەڵام 
هەم������وو لایەنەكان ب������ە ئایینی و عەلمانییەوە لەس������ەر 
ئ������ەو رایە كۆك و هاودەنگن بەوەی پێویس������تە رێگە لە 
دیاردەی توندڕۆیی بگێرێت و ئەو هۆكارانە دەستنیشان 
بكرێ������ت كە دەبنە ه������ۆی بەرهەمهێنانی توندوتیژی و 
توندڕۆیی لە كۆمەڵگەی كوردس������تاندا. بۆ قسەكردن 
لەسەر ئەم پرسە گرنگە ئەم دیمانە تایبەتەمان لەگەڵ 
هادی عەلی سیاسەتمەدار و شارەزا لە پرسی ئیسلامی 
سیاس������ی لە كوردس������تان ئەنجامدا و بەمجۆرە وەڵامی 

پرسیارەكانی گوڵانی دایەوە.

* م������اوەی زیات������ر لە س������اڵێكە گرووپێك ب������ە ناوی 
تیرۆریس������تانی داع������ش دەركەوتوون، ئ������ەم گرووپە لە 
م������اوەی 10 مانگ������ی رابردوو دەوڵەتێكی������ان بە ناوی 
و  راگەیاندووە  ئیس���ل��امی(  )دەوڵەت������ی خەلافەت������ی 
ئاڵای )لا الە الا اللە(ی������ان بەرزكردۆتەوە و لەژێر ئەم 
بەیداخە پیرۆزەدا هەرچی تاوان و كاری نامرۆڤایەتییە 
ئەنجامی دەدەن، ئایا ئەگەر خوێندنەوەیەكی فیكری بۆ 
سەرهەڵدانی گرووپی داعش بكەین، چۆن ئەم گرووپە 

دەخوێنێتەوە؟
- بێگوم������ان داعش نموونەیەكە كە ب������ە ناوی ئایینی 
ئیس���ل��امەوە كاری توندڕۆیی و ترسناك ئەنجامدەدات، 
هەتا ئێستاش لە نێو ئەو گرووپانەی بە ناوی پیرۆزی 
ئیسلامەوە سەریانهەڵداوە، دەتوانین بڵێین داعش دوانموونە 
و توندترین و ترسناكترینیانە، بەڵام دیاردەی توندڕۆیی 
ناسنامەیەكی دیاریكراو نییە، تایبەت بێت بە ئایینێك، 
یان نەتەوەیەكی دیاریكراو، بەڵكو توندڕۆیی پەیوەستە 
بە سروشتی مرۆڤەوە، ئەوەی ئەم دیاردەیە گەورە دەكات 
و رۆڵی تێدا دەگێڕێت، پەیوەندی بە ژینگەی سیاسی 
و كۆمەڵایەت������ی و كەلتووری هەی������ە، ئەمانە وادەكەن 
توندڕۆییەكە بچێتە دۆخێكی فراوان و ترسناكەوە، دیارە 
لەم راستەوە گرنگە بزانین ئەو ناوچەیەی داعشی تێدا 
درووس������ت بووە، بەرهەمی ئەو ژینگە ناتەندروس������ت و 
ناس������ەقامگیرەیە كە ناوچەكەی پێدا تێدەپەڕێت، دوای 
راپەڕینەكانی وڵاتانی عەرەبی كە لە تونس������ەوە دەستی 
پێكرد و پاشان میسری گرتەوە، سەرەتا ئەم راپەڕینانە 
راپەڕینی خەڵك بوون و هەموو هاووڵاتیانی ئەو وڵاتانە 
بە شێوەیەكی ئاشتییانە بەشدارییان تێدا كرد، دروشمی 
س������ەرەكییان داواكاری بوو بۆ دادپەروەری و ئازادی و 
م������اف و كەرامەت بۆ هاووڵاتیان، بەڵام ئەم راپەڕینانە 
لەسەر ئاستی ئیقلیمی و نێودەوڵەتی‌ رێگەیان پێنەدرا، 
بەهەمان شێوازی ئاشتیخوازانە ئامانجەكانیان بەدەست 
بهێنن، بەتایبەتیش كە راپەڕینەكان گەیش������تە سووریا، 
ئەوا بەش������ار ئەسەد و رژێمەكەی زۆر بە توندی خەڵكە 
راپەڕیوەكەیان س������ەركوت كرد و پاشانیش سووریا بووە 
گۆڕەپانی دەس������تێوەردانی ئیقلیم������ی و نێودەوڵەتی و 
زیاد لەمەش بووە جۆرێك لە ش������ەڕی مەزهەبگەرایی 
نێوان ش������یعە و س������وننە، بێگومان ل������ە دوای رووخانی 
رژێمی پێش������ووی بەعس������ەوە لە عێراق كەم تا زۆر ئەو 
شەڕە مەزهەبگەراییەی نێوان ش������یعە و سوننە بوونی 
هەبووە، بۆیە لەنێو ئەم ژینگە سیاس������ییە ناتەندروست 
و ناس������ەقامگیرەدا، ئ������ەو گرووپە توندڕۆ و ترس������ناكە 
)داعش( هاتۆتەئاراوە، ئ������ەم گرووپەش بۆ هێنانەوەی 
پاس������او بۆ كارە دڕندە و ترسناكەكانیان پەنا بۆ هەندێك 

هێزی پێشمەرگەی كوردستان 
زۆر قارەمانانە مەترسییەكەی 
راگرت، بەڵام دوورخستنەوەی 
مەترسیی داعش لەسەر ئاستی 
فیكری و رۆشنبیریش پێویستی 

بە پەرچدانەوە هەیە

ماوەی چەند سەدەیەكە جۆرێك 
لە راوەستان و چەقبەستن و 

دواكەوتوویی رووی تێكردووە، 
ئەو بارودۆخەی ئێستا جیهانی 

ئیسلامی تێدایە، ئەو بارە 
ناسەقامگیر و دواكەوتووییە 

كە دەیبینین، یەكێك لە 
هۆكارەكانی ئەو دواكەوتوویی و 
چەقبەستنەی ئیسلام دەگەڕێتەوە 

بۆ نەبوونی پرۆسەی ئیجتیهاد

تەفسیر و هەندێك ئەحكام دەبەن كە لە یەكێك لە قۆناخە 
مێژووییەكاندا هەبوون، ئەمەش ئێستا داعش وەك خۆی 

جێبەجێی دەكات.
* دیارە ئێس������تا هەرێمی كوردستان راستەوخۆ لەگەڵ 
مەترس������یی داعش مامەڵ������ە دەكات، ئای������ا چۆن ئەم 

مەترسییە لە كوردستان دوور بخەینەوە؟
- ئێمە وەك هەرێمی كوردستان هەتا ئێستاش بەشێكین 
ل������ە عێراق، لە ناوچەیەكی پڕمەترس������ی و ئاژاوەیەكی 
زۆرداین، بۆیە بمانەوێت، یان نەمانەوێت لەو مەترسییانە 
بەدوور نابین، جگە لەمەش ئێستا لە هەرێمی كوردستان 
هەلومەرجێكی تایبەت هەیە، ئەزموونێكی سیاس������یمان 
هەیە، بۆیە بە شێوەیەك لە شێوەكان هەندێك هێز و لایەنی 
ئیقلیمی چاویان بەم ئەزموونەی كوردستاندا هەڵنایەت، 
ئەمەش هۆكارێكە بۆ ئەوەی كوردستان لە مەترسی دوور 
نەبێت، هەر بۆیە دوای ئەوەی داعش موسڵی داگیری 
كرد و بەرەو تكریت و سامەرا رۆیشت و لە بەغدا نزیك 
بووەوە، هیچ كەسێك مەزندەی نەدەكرد بەو شێوەیە داعش 
پەلاماری هەرێمی كوردس������تان بدات، چونكە هەرێمی 
كوردستان تەنیا فەرمانی بە پێشمەرگە كردبوو ناوچە 
كوردستانییەكانی دەرەوەی هەرێمی كوردستان كۆنتڕۆڵ 
بكات، واتە هەڵوێستی بەرگریكردنی وەرگرتبوو، بەڵام 
بەداخەوە بینیمان لە پڕێكدا داعش پەلاماری هەرێمی 
كوردس������تانی دا و تەنانەت مەترسیشی لەسەر هەولێر 
دروست كرد، هەروەها زۆر دڕندانە پەلاماری شنگالی 
دا و تاوانێكی گەورەیان بەرامبەر هاووڵاتیانی كوردی 
ئێزیدی ئەنجام دا، بەرپەرچدانەوەی ئەم مەترس������ییەش 
پێویستی بە كاردانەوە هەبوو لەسەر ئاستی سەربازی، 
ل������ەم ب������وارەدا هێزی پێش������مەرگەی كوردس������تان زۆر 
قارەمانانە مەترسییەكەی راگرت، بەڵام دوورخستنەوەی 
مەترسیی داعش لەسەر ئاستی فیكری و رۆشنبیریش 
پێویس������تی بە بەرپەرچدانەوە هەیە، بۆ ئەمەش زانایان 
و بیرمەندانی ئیس���ل��ام و هەتا لایەنە ئیس���ل��امییەكانی 
بەرپرسیاریەتییەكی  رووبەڕووی  كوردستانیش  هەرێمی 
گ������ەورە دەبنەوە و دەتوانن لەم ب������وارەدا رۆڵێكی گەورە 
بگێڕن بۆ ئەوەی مەترس������یی داعش لەس������ەر هەرێمی 
كوردس������تان دوور بخەنەوە. لێرەوە دەتوانم بڵێم: ئێمە لە 

دوو رەوەوە پێویستە بەرەنگاری داعش بینەوە:
1. رووبەڕووبوونەوەی داعش وەك هێزێك كە لە دەرەوەیە 

و هەڕەشەیە بۆ سەر كوردستان.
2. لەمە ترسناكتر بەرهەمهێنانی فیكری داعشە لە ناو 

كوردستاندا كە پێویستە بەرەنگاری ببینەوە.
بۆیە ئەگەر ئێمە هەموو پێكەوە كار بكەین بۆ ئەوەی لە 
ناوەوە زەمینەی بەرهەمهێنانی فیكری داعش نەهێڵین، 

ئ������ەوا بەرەنگاربوونەوەی داع������ش وەك هێزێك لە دەرەوە 
كارێكی هێندە قورس نابێت. لەمەش مەبەس������ت ئەوەیە 
رێگە نەدەین ژینگەی سیاسی ناتەندروست دروست بێت 
كە هۆكارێكە ب������ۆ بەرهەمهێنانی توندوتیژی، ئەمەش 
بە دادپەروەری كۆمەڵایەتی و نەهێش������تنی هەژاری و 
بایەخ������دان بە توێژی لاوان دێت������ەدی، دوای ئەمانەش 
گرنگ������ە رۆش������نبیران و زانایانی ئیس���ل��امی و لایەنە 
ئیسلامییەكان هەریەكەیان بەپێی توانای خۆیان رۆڵی 

كاریگەری خۆیان بگێڕن.
* داعش لە ژێرناوی پیرۆزی ئیس���ل��ام هێرش������ی كردە 
س������ەر‌ ئێزیدیی������ەكان و وەك بینیمان بە ه������ەزاران كچ و 
ژنی ئێزیدی وەك دەس������كەوتی ش������ەڕ و وەك كۆیلە و 
جاریە مامەڵەیان لەگەڵ كردن. ئایا وەك پس������پۆڕێكی 
ئیس���ل��امی چۆن سەیری ئەو پاساوانە دەكەن كە داعش 

بە ناوی ئایینەوە بۆ رەفتارەكانی دەیانهێنێتەوە؟
- ئ������ەوەی داعش ك������ردی، بەتایبەتی لە مەس������ەلەی 
هێرشكردنی بۆ سەر هاووڵاتیانی كوردی ئێزیدی، ئەم 
رەفتارە دڕندانە، نە ل������ە قوڕئان، نە لە فەرموودەكانی 
پێغەمبەر )د.خ( هیچ پاساوێكی بۆ نییە، ئەمەش لەبەر 
ئەوەیە داعش بە حیس������اب ئەم������ەی بە ناوی جیهادەوە 
كردووە، بەڵام ئەوەندەی ئێمە لە جیهاد تێگەیش������تووین 
و دەش������توانم بە بەڵگە بیسەلمێنم و بڵاویشم كردۆتەوە، 
جیهاد لە ئیس���ل��امدا بەپێی قوڕئان و فەرموودە راست 
و درووس������تەكان و رەفتارەكانی پێغەمبەر )د.خ( دژ بە 
كافر، یان بێ باوەڕ نییە، هەروەها جیهاد هەڵوێستێكی 
عەقائی������دی نییە دژی خەڵكی ب������ێ باوەڕ، یان غەیرە 
ئیس���ل��ام، بەڵكو جیهاد لە رێگەی خوا، هەڵوێستێكی 
ئەخلاقییە دژی زوڵم و ستەم، ئەوجا ئەو زوڵم و ستەمە 
ئیسلام بیكات، یان غەیرە ئیس���ل��ام، بۆیە قورئان باس 
لەوە دەكات جیه������اد لە چ كاتێكدا فەرزكراوە، تەنانەت 
جیهادی قیتالیش، ئەویش ئەو كاتانەیە كە موسڵمانان 
رووبەڕووی زوڵم و س������تەم دەبنەوە و جیهاد بۆ بەرگری 
لەخۆكردن و بۆ لابردنی ئەو زوڵم و س������تەمەیە لە سەر 
خەڵكی موس������ڵمان و غەیرە موسڵمانە، بۆ دابینكردنی 
ئارامییە بۆ ئەوەی خەڵك خواپەرس������تی خۆی بكات، 
بۆیە ئەوەی داعش كردوویەتی دژ بە هەموو ش������تێكە 
بەتایبەت������ی ئەو زوڵمەی بەرامبەر هاووڵاتیانی كوردی 

ئێزیدی لە شنگال و دەوروبەری ئەنجامیان داوە.
* ئێستا لەسەر ئاس������تی زانایان و بیرمەندانی ئیسلام 
لەسەر ئاس������تی جیهان، باس لە ریفۆرمی ئایینی، یان 
دووبارە خوێندنەوەی دەقەكانی قورئان دەكرێت، هاوكات 
هەوڵێ������ك هەیە بۆ ئ������ەوەی تەفس������یرێكی نوێ بەپێی 
بارودۆخی ئێستای جیهان بۆ دەقەكانی قوڕئان بكرێت، 

هەندێك هێز و لایەنی ئیقلیمی 
چاویان بەم ئەزموونەی 
كوردستاندا هەڵنایەت، ئەمەش 
هۆكارێكە بۆ ئەوەی كوردستان 
لە مەترسی دوور نەبێت

توندڕۆیی هەر توندڕۆیی 
بەرهەم دەهێنێت، توندڕۆیی 
عەلمانی توندڕۆیی ئایینی 
بەرهەم دەهێنێت و بە 
پێچەوانەشەوە توندڕۆیی 
ئایینی، توندڕۆیی عەلمانی 
بەرهەم دەهێنێت



ـی
ســ
ـــا
سـیـ

35 ژمارە )1023(  2015/4/27

ئایا تاچەند گرنگە بە ئەقڵی سەردەم دووبارە دەقەكانی 
قورئ������ان بخوێندرێتەوەو بۆ ئێس������تای كۆمەڵگەكەمان 

تەفسیری بۆ بكرێتەوە؟ 
- نكۆڵ������ی لەوە ناكرێ������ت كە جیهانی ئیس���ل��امی بە 
شێوەیەكی گش������تی ماوەی چەند سەدەیەكە جۆرێك لە 
راوەستان و چەقبەستن و دواكەوتوویی رووی تێكردووە، 
ئەو بارودۆخەی ئێس������تا جیهانی ئیسلامی تێدایە، ئەو 
بارە ناس������ەقامگیر و دواكەوتووییە كە دەیبینین، یەكێك 
لە هۆكارەكان������ی ئەو دواكەوتوویی و چەقبەس������تنەی 
ئیس���ل��ام دەگەڕێتەوە بۆ نەبوونی پرۆسەی ئیجتیهاد، 
لەب������ەر ئەوەی جیهان و ژیان ب������ەردەوام لە گۆڕاندایە و 
ئ������ەم گۆڕانكارییانەش لە چوارچێ������وەی نەگۆڕەكانی 
شەریعەتی ئیسلامدا، پێویستیان بە فیكری نوێ و بە 
ئیجتیهادی نوێ و بە فیقهی نوێ هەیە، بۆیە زانایان 
و بیرمەندانی ئیسلام دەتوانن ئیجتیهاد بكەن و فیكری 
ن������وێ و فیقهی نوێ بەرهەم بهێن������ن، بەڵام ئەوەی لە 
ئێستا لە گوتاری ئیسلامیدا دەردەكەوێت، ئەوەیە گوتار 
و تێگەیش������تن لە ئیسلام پشت بەو كەلەپوورە دەبەستێت 
ك������ە لەمێژوودا بوونی هەیە، ئەوج������ا لەبەر ئەوەی ئەو 
كەلەپوورە ماوەی چەند سەدەیەكە دواكەوتووە و چەقی 
بەس������تووە، ئەوا هەندێك ش������ت لەو كەلەپ������وورە هەیە، 
لەوانەیە ب������ۆ كاتی خۆی گونج������او بووبێت، بەڵام بۆ 
ئێستا گونجاو نەبێت، ئەوەی بۆتە كێشە، ئەوەیە هەموو 
ئەو كەلەپوورە ئیسلامییانە لە كتێبدا نووسراوەتەوە و لە 
بەردەستی موس������ڵماناندایە، موسڵمانیش بە شێوەیەكی 
گش������تی ئەم كەلەپوورە بەوجۆرە دەخوێننەوە وەك ئەوەی 
هەم������ووی ئایی������ن بێت و هەم������ووی وەك خۆی نەقڵ 
دەك������ەن، ئەمەش بەش������ێوەیەك لە ش������ێوەكان جۆرێك لە 
تێكەڵبوون و لێتێكچوونی دروس������تكردووە، وەك ئەوەی 
پێویستە موسڵمان بە هەموویەوە مولزەم بێت، بەڵام ئێمە 
وەك موس������ڵمان بە هەموو ئەو ش������تانە مولزەم نین كە 
ل������ەو كەلەپوورەدا هاتووە، ئەمەش لەبەر ئەوەیە لەوانەیە 
هەندێك لەو شتانە بۆ رۆژگاری خۆی بەسوود بووبێت، 
بەڵام بۆ ئێس������تا نەگونجێت، بۆیە ب������ە بۆچوونی من 
كەلەپووری ئیسلامی كە فیقهی ئیسلامی دەگرێتەوە 
و لەناو فیقهیشدا ئەوەی پەیوەندی بە سیاسەتەوە هەیە، 
پێویستە لەسەر زانایانی ئیس���ل��امی جۆرێك تەتەڵەی 
بك������ەن و پێداچوونەوەی پێدا بكەن، چونكە پێویس������تی 
بەدووبارە هەڵس������ەنگاندنەوە هەیە، سەبارەت بەم لایەنە 
زۆرێك لە زانایان پێیانوایە پێویستە ئەم پرسە بەمجۆرە 

پۆلین بكرێت:
یەكەم: بەشێكی ئەم كەلەپوورە بۆ كاتی خۆی پێویست 

بووە و سوودی هەبووە و بۆ ئێستاش سوودی هەیە.

دووەم: بەشێكی دیكەی بۆ كاتی خۆی سوودی هەبووە 
و گونجاو بووە، بەڵام بۆ ئێستا گونجاو نییە و سوودی 

لێ وەرناگێرێت.
سێیەم: بەشێكی دیكەی بۆ كاتی خۆیشی باش نەبووە 
و بەس������وود نەبووە، بەڵام هەڵ������ەی بكەرەكانیەتی وەك 
مرۆڤ، بۆیە موس������ڵمان لەهەر پل������ە و پایەیەك بێت، 
پێ������ش هەمووش������ت مرۆڤە و ئاساییش������ە مرۆڤ هەڵە 
دەكات. ئەم������ەش ئەوەمان پێدەڵێت: ئ������ەو كەلەپوورەی 
نووس������راوەتەوە سێ بەشە، لە بەش������ێكدا هەڵە و گوناه 
و كاری بكەرەكانیش������ی نووس������راوەتەوە، بۆیە ناكرێت 
ئێمە پابەند بین بە هەموویەوە و ناتوانین س������وودی لێ 
وەربگرین، بۆیە پێویس������تی بە نوێكردن������ەوە و دووبارە 
هەڵسەنگاندنەوە هەیە، هەندێك لەو شتانەی كە لەگەڵ 
قورئان و فەرموودە نەگونجاون و بۆ ئەمڕۆ س������وودیان 
نیی������ە، ناكرێت وەك ئایین س������ەیر بكرێن، لەبەر ئەوەی، 
ئەوەی ئایینە بە پلەی یەك������ەم قورئانە، دوای ئەویش 
فەرموودە راست و درووس������تەكانی پێغەمبەرە) د.خ(، 
لەگەڵ هەندێك شێوازی دیكە كە بەشێوەیەكی گشتی 
ئیجماعی لەسەر بووە، بەڵام كێشەی موسڵمانان ئەوەیە 
هەر هەم������وو كەلەپوورەكە وەك خ������ۆی نەقڵ دەكەن و 
هەمووشی وەك ئایین سەیر دەكەن. بۆیە دەبێت و گرنگە 

كەلەپوور و ئایین لێك جودا بكرێتەوە.
* ئایا تیرۆریس������تانی داعش بۆ پاساوی تاوانەكانیان 

سوودیان لەم كەلەپوورە وەرگرتووە؟
- بەڵ������ێ، هەم������وو گرووپە توندڕۆكان بە ش������ێوەیەكی 
نادروست سوود لەو كەلەپوورە ئیسلامییە وەردەگرن، بە 
شێوەیەكی ئینتقائییانە ئەو مێژووە دەخوێننەوە و ئەوەی 
خۆیان مەبەستیانە بۆ پاس������اوی كارەكانیان پەنای بۆ 
دەب������ەن. هەر بۆ نموونە كاتێك دەیانەوێت خەڵك بكوژن، 
دێن هەندێك تەفس������یر، یان فەتوا بەكاردەهێننەوە كە لە 
كتێب������ە فیقیهیەكاندا بوونی هەیە و دەڵێن: فڵان زانای 
ئیس���ل��امی وای گوتووە، بەداخەوە هەندێك لە زانایانی 
ئیس���ل��امیش لە وڵاتی س������عودیە و لە وڵاتانی دیكەی 
ئیس���ل��امیش هەڵگری هەم������ان بیروبۆچوون������ن، بۆیە 
زۆرێك لەم بۆچوونانە بۆتە سەرچاوەی بەرهەمهێنانی 

توندوتیژی و توندڕۆیی.
* ئەگەر لەناو میژووی ئیسلامدا سەیری تێگەیشتنی 
كورد بكەین بۆ ئایینی پیرۆزی ئیسلام، هەست دەكەین 
هەموو كات تێگەیشتنی كورد بۆ ئیسلام تێگەیشتنێكی 
ئاشتیخوازانە و پڕ لە لێبوردەیی و پێكەوەژیان بووە، ئایا 
تاچەند گرنگە پارێزگای لەو تێگەیش������تنەی كورد بۆ 
ئیسلام بكرێت و لەس������ەر ئەو بنەمایە وەك نەتەوەیەكی 

موسڵمان پەرە بە كەلتووری ئایینی خۆمان بدەین؟ 

هەموو زانایانی ئیسلامی و 
لایەنە سیاسییە ئیسلامییەكانی 

كوردستان بە شێوەیەكی 
گشتی میانڕەون و حەزیان لە 

توندڕۆیی نییە و تەنانەت 
دژایەتی توندڕۆییش دەكەن

دانیشتووانی كوردستان و 
گەلی كورد بەتایبەتی 

خاوەنی كەلتووری پێكەوەژیان 
و لێبوردەیین و درێژەدان 

بەم خەسڵەتە و پارێزگاری 
لێكردنی، خزمەت بە كوردستان 

دەكات 

- یەكێك لەخاڵە جوان و درەوش������اوەكانی میللەتەكەمان 
ئەوەی������ە بە درێژایی مێژوو موس������ڵمان ب������ووە و رۆڵی 
بەرچاوی هەب������ووە لە مێژووی ئیس���ل��امدا و چەندین 
زانای گەورە و پێشەوای لێهاتووی هەبووە، تەنانەت لە 
سەردەمێكی نزیكیشدا هەموو سەركردەكانمان دەرچووی 
مزگ������ەوت و حوجرەكان و مەدرس������ە ئایینییەكان بوون، 
لایەنێكی دیكەی جوانی كوردس������تان ئەوە بووە كە ئەم 
وڵاتە یەك رەنگ نەبووە، واتە یەك ئایین و یەك نەتەوە 
نەب������ووە، بەڵكو فرەئایین و فرەنەتەوە بووە، ئەمەش بۆتە 
هۆكاری ئەوەی دیاردەی پێكەوەژیان و لێبوردەیی ببێتە 
خەسەڵەتێكی خەڵكی كوردس������تان، بۆیە دانیشتووانی 
كوردستان و گەلی كورد بەتایبەتی خاوەنی كەلتووری 
پێكەوەژی������ان و لێبوردەیین و درێژەدان بەم خەس������ڵەتە و 
پارێزگاری لێكردنی، خزمەت بە كوردستان دەكات و لەم 

سەردەمەدا لە دیاردەی توندڕۆیی دووری دەخاتەوە.
* لەو كاتەوە كە داعش هێرشی كردۆتە سەر كوردستان، 
هەس������ت دەكەین تێكڕای گەلی كوردستان بە جیاوازی 
ئایین و نەت������ەوەوە، هەروەها بە جیاوازی بیروبۆچوونی 
سیاس������ییەوە، هەمووی لە یەك سەنگەر شان بە شانی 
پێشمەرگە دژی تیرۆریستانی داعش راوەستاوەن، ئەمەش 
نیش������انەی ئەوەیە كە هەتا ئێستاش كوردستان تێكەڵی 
نەبووە. هەڵسەنگاندنتان  توندڕۆییانە  بیروبۆچوونە  ئەو 
بۆ ئەم یەكڕیزی و یەكهەڵوێستییەی خەڵكی كوردستان 
و حزبە سیاسییەكان دژی تیرۆریستانی داعش چییە و 
تاچەند پاراستنی ئەم تەبایی و یەكڕیزی و لێبووردەیی 

و پێكەوەژیانە گرنگە؟
- پێش هەمووش������ت پاراستنی ئەم ئەزموونەی هەرێمی 
كوردس������تان بۆ هەر تاكێك پرس������ێكی چارەنووسسازە، 
دەس������تكەوتێكی نەتەوەی������ی و نیش������تمانی گەورەیە لە 
مێژووی نەتەوەكەماندا، پێش ئ������ەم ئەزموونە هەرگیز 
بە درێژایی مێژوو هەلێك������ی وا بۆ كورد هەڵنەكەتووە 
بۆ ماوەی نزیكەی 25 س������اڵ خۆی حوكمڕانی خۆی 
ب������كات، خاوەنی پەرلەمان و حكومەتی خۆی بێت، لەم 
قۆناخەشدا خەڵكی كوردستان بە جیاوازی بیروبۆچوونی 
سیاسی و سەرباری هەموو جیاوازی و ناكۆكییەكانی 
نێوانیان، هەموویان لەس������ەر رێزگرتن و پاراس������تنی ئەم 
ئەزموونە یەكدەنگ و یەكهەڵوێس������تن، دیارە مەترسی 
داعشیش بۆ س������ەر ئەم ئەزموونە مەترسییەكی جددی 
و ترس������ناك بوو، بۆیە خەڵكی كوردس������تان بە جیاوازی 
سیاس������ی و نەتەوەیی و ئایینەوە هەر هەموویان پێكەوە 
بوونە پشتیوانی پێش������مەرگە بۆ ئەوەی ئەو مەترسییە 
بڕەوێت������ەوە، ئەمەش هەڵوێس������تێكی گرنگ������ە و دەبێت 
ب������ەردەوام بین لەس������ەری بۆ ئەوەی ب������ە تەواوەتی ئەم 

مەترس������ییە برەوێنین������ەوە و بەرەو ئایندەیەكی گەش������تر 
هەنگاو هەڵبگرین.

* لایەنێك������ی دیك������ە كە ل������ە كوردس������تان بۆتە جێی 
مەترسی، مەس������ەلەی بوونی هەندێك بیروبۆچوونە كە 
بە شێوەیەكی ناڕاستەوخۆ هەمان تەفسیری داعش بۆ 
دەقەكانی قورئ������ان و فەرموودەكانی پێغەمبەر )د.خ( 
دەكەن، ئایا بوونی ئەو جۆرە بیروبۆچوونە لە كوردستان 
تا چەند جێگەی مەترسییە بۆ بەرهەمهێنانی فیكری 

داعش لەكوردستاندا؟
- شتێكی سەیر نییە ئەگەر لەسەر ئاستێكی سنووردار 
هەندێك بیروبۆچ������وون هەبن، توندڕۆیی بەرهەم بهێنن، 
ب������ەڵام ئەوەی من بە ش������ێوەیەكی گش������تی دەیبینم و 
هەس������تی پێدەكەم، هەموو زانایانی ئیسلامی و لایەنە 
سیاسییە ئیس���ل��امییەكانی كوردس������تان بە شێوەیەكی 
گش������تی میان������ڕەون و حەزیان لە توندڕۆی������ی نییە و 
تەنانەت دژایەتی توندڕۆییش دەكەن. ئێستا لە هەرێمی 
كوردس������تاندا لەناو چەندین كەس������ایەتی و بیرمەندی 
ئیسلامی قەناعەتێكی وا دروست بووە، بەوەی پێویستە 
جۆرێك ل������ە ریفۆرم و نوێكردنەوە ل������ە فیكر و فیقهی 
ئیس���ل��امیدا بكرێت، ئەمە خۆی بۆ خۆی ئەگەر لێی 
بگەڕێن، بە ئاراس������تەیەكی دروس������تدا دەڕوات، بەڵام 
ئەگ������ەر هەندێك دەنگ������ۆی توندڕۆی������ی ئایینی، یان 
عەلمانی هەبێت، ئەوانە كەمن، بەڵام گرنگە بزانین كە 
توندڕۆیی هەر توندڕۆیی بەرهەم دەهێنێت، توندڕۆیی 
عەلمان������ی توندڕۆیی ئایینی بەره������ەم دەهێنێت و بە 
پێچەوانەشەوە توندڕۆیی ئایینی، توندڕۆیی عەلمانی 
بەرهەم دەهێنێت. بۆیە گرنگە رۆش������نبیران و ئەوانەی 
ئەهلی فیكرن بە ش������ێوەیەكی هاوسەنگ و زانستییانە 
مامەڵە لەگەڵ ئەم پرس������ە بكەن، بۆ ئەوەی پاس������اوی 

توندڕۆیی بۆ هیچ لایەك دروست نەبێت.
* لایەنێكی دیكە كە گرنگە هەڵوەستەی لەسەر بكەین، 
كۆبوونەوەی موسڵمانان و نوێژی هەینیی مزگەوتەكانی 
كوردستانە، بەداخەوە هەندێك لەو مامۆستایانەی وتاری 
هەینی پێش������كەش دەكەن، بەهۆی باش تێنەگەیشتنیان 
لە ئایینی پیرۆزی ئیسلام، زۆر جار وتارەكانیان دەبێتە 
هۆكاری بەرهەمهێنانی جۆرێ������ك لە توندوتیژی، ئایا 
تا چەن������د گرنگە حكومەتی هەرێمی كوردس������تان بە 
یاس������ا ئەم پرسە رێكبخات و رێگە نەدات لە مینبەری 

مزگەوتەكانەوە توندوتیژی بەرهەم بهێنن؟
- گرنگە ئیش لەس������ەر ئەم پرس������ە بكرێت، لەبەر ئەوەی 
مزگەوت بەش������ێكی جیانەكراوەیە لە ژیانی كۆمەڵگەی 
موسڵمانان و لە ژیانی كۆمەڵگەی كوردەواری خۆیشمان، 
بۆی������ە گرنگە زۆر لۆژیكانە مامەڵ������ە لەگەڵ مزگەوت 

كەلەپووری ئیسلامی كە فیقهی 
ئیسلامی دەگرێتەوە و لەناو 
فیقهیشدا ئەوەی پەیوەندی بە 
سیاسەتەوە هەیە، پێویستە 
لەسەر زانایانی ئیسلامی جۆرێك 
تەتەڵەی بكەن و پێداچوونەوەی 
پێدا بكەن

جیهان و ژیان بەردەوام 
لە گۆڕاندایە و ئەم 
گۆڕانكارییانەش لە چوارچێوەی 
نەگۆڕەكانی شەریعەتی 
ئیسلامدا، پێویستیان بە فیكری 
نوێ و بە ئیجتیهادی نوێ و بە 
فیقهی نوێ هەیە

بكرێت، بۆیە دەبێت وەزارەتی ئەوقاف لە رێگەی یەكێتی 
زانایان������ی ئیس���ل��امی، هەروەها لایەنە سیاس������ییەكان كە 
خۆش������بەختانە هەموویان میانڕەون، هەروەها بیرمەندانی 
ئیس���ل��امی كار لەس������ەر ئەوە بكرێت ئەم پرسە رێكبخرێت 
و خەڵكانێك لەس������ەر مینەری مزگەوتەكان وتاری رۆژی 
هەینی بخوێننەوە كە توانایەكی باشی زانستییان هەبێت. 
لە راس������تیدا گرنگە مزگەوت و دامەزراوە ئایینییەكان بە 
ش������ێوەیەك لە شێوەكان حكومەت چاودێرییان بكات، بەڵام 
سروشتی مزگەوت و دامەزراوەی ئایینی بەو جۆرەیە بە 
ش������ێوەیەك لە شێوەكان س������ەربەخۆ بێت و بەشێك نەبێت لە 
دامەزراوەكانی دەوڵەت و دەسەڵات، بۆیە ئەگەر سەربەخۆ 
بوونایە و لەلای������ەن زانایان و بیرمەندانی ئیس���ل��امییەوە 
سەرپەرش������تی بكرێن، ئەوا دەكرێت لە رێگەی ئەوانیشەوە 
وتاربێ������ژەكان دیاری بكرێ������ن و ئاڵوگۆڕیان تێدا بكرێت و 
ئەم مەس������ەلەیە چارەسەر بكرێت، ئەمە وێڕای ئەوەی بۆ 
كوردس������تان جێگەی ش������انازییە كە بە شێوەیەكی گشتی 
زانایانی ئایینی ئیسلام لە سەر میانڕۆ حیساب دەكرێن.

* هەندێك لە پس������پۆڕان دەڵێن: پڕۆگرامی خوێندنی 
ئایینی ئیس���ل��ام لە كوردستان، پێویس������تی بە دووبارە 
هەڵس������ەنگاندنەوە و پێداچوونەوە هەی������ە، لەبەر ئەوەی 
پڕۆگرامەكە ناتوانێت ئیس���ل��امێكی ك������وردی بەرهەم 
بهێنێت، هەروەها بەشێكیش لە مامۆستایان كە وانەكان 
دەڵێنەوە، خۆیان بڕوایان بە توندڕۆیی هەیە و بە شێوازی 

توندڕۆیانە دەقەكان تەفسیر دەكەن، ئایا چۆن ریفۆرم لە 
پڕۆگرامی خوێندنی ئایینی بكەین؟

- گرن������گ ئەوەیە كێ ئ������ەو كارە دەكات و چ لایەنێك 
پێی هەڵدەستێت؟ بۆ نموونە لەم رۆژانە بڕیارێك دەرچوو 
قوتابخان������ە ئایینییەكان كە س������ەربە وەزارەتی ئەوقافن 
بگوازرێنەوە بۆ سەر وەزارەتی پەروەردە و خوێندنی باڵا، 
دەبینین ئەوە لای زانایانی ئیس���ل��امی و مامۆستایانی 
ئەو قوتابخانانە نیگەرانی دروستكردووە، ئەمەش مانای 
ئەوەیە ئەو بڕیارە وەك پێویس������ت دیراسەت نەكراوە، من 
پێش������تر سەبارەت بەم پرسە وام بیس������تبوو، لە وەزارەتی 
ئەوقاف لیژنەیەك لە زانایان و بیرمەندانی ئیس���ل��امی 
پێكهێندراوە بۆ ئەوەی باس لەو مەسەلەیە بكەن، بەڵام 
دی������ارە گوێ لەو لیژنەیە نەگی������راوە و بڕیارەكە دراوە. 
من پێموایە بەو ش������ێوەیە ریفۆرم ناكرێت، لەبەر ئەوەی 
ریفۆرم لە فیقهی ئیسلامیدا دەبێت فوقەهای ئیسلامی 
بیكەن، نەك خەڵكی دیكە، لە كوردس������تان چەندین زانا 
و بیرمەندی گەورەی وەك )موحس������ین عەبدولحەمید و 
مس������تەفا زەڵمی(مان هەیە و لە هەولێریش دادەنیشن، 
پێویس������تە ئەو خەڵكانە زەمینەیان بۆ بڕەخس������ێندرێت و 
دەس������ەڵاتیان پێبدرێ������ت، دەتوان������ن ریفۆرمیش بكەن و 
پرسەكەش راست بكەنەوە، بۆیە دووبارەی دەكەمەوە ئەم 
پرسە هەس������تیارە و پێویستی بە خەڵكی خۆی هەیە و 

ناكرێت هەموو كەس كاری لەسەر بكات.

ئەگەر ئێمە هەموو پێكەوە 
كار بكەین بۆ ئەوەی لە 

ناوەوە زەمینەی بەرهەمهێنانی 
فیكری داعش نەهێڵین، ئەوا 

بەرەنگاربوونەوەی داعش وەك 
هێزێك لە دەرەوە كارێكی هێندە 

قورس نابێت

زۆرینە و كەمینە

م������ەرج نییە كەمینە بە ژمارە ل������ە زۆرینە كەمتر بن، لەوانەیە 
پێچەوانەكەشی ڕاست دەربچێت، لەوانەشە لێرەدا ئەمە لە ڕووی 
ژم������ارە و چەندایەتی پێوەندیدار نەبێت بە كەم و زۆرەوە، ڕەنگە 
جومگەكانی وردەكاری ڕێژەكە بدرێتە پاڵ هێز و دەس������ەڵات، 
بەڵام هەمیش������ە بە پێی پێوەر لێكدەدرێت������ەوە، ئەو پێوەرەیە كە 
زۆرینەك������ە دیاری دەكات، كەمینەكانیش������ی دەخاتە دەرەوە، بە 
هەرح������اڵ بۆ ئەم پێ������وەرە مێژوویەك هەیە، ك������ە پێوەندی بەو 
كەلتوورەوە هەیە كە لە ئامێزیدا دەڕسكێت، بەڵام ئەمڕۆ دەبێتە 
شتێكی گەردوونیی، وەك چەشنێك لە یەككەلتوورەیی لێ دێت 
كە هێڵێكی جیاكەرەوە لە نێوان زۆرینەوە كەمینە دادەنێت، نەك 

كەمایەتیەكان بە شێوەی كۆ.
پێوەرەكە ئەمڕۆ وێنەی ئەو پیاوە سپیپێستە هۆشمەندە وەردەگرێت 
كە لە ناو دەزگاكاندا بە هەمان زمان دەپەیڤێ، س������ەبارەت بەم 
پێوەرەیە كە زۆرینە دەستنیشان دەكرێت، یان سروشتی مرۆڤایەتی 
دیاری دەكرێت، بەراورد بەم زۆرینەیەیە كە ڕەنگ و ڕەگەزی 
كەمین������ە جیاوازەكان دەردەكەون، كەمینەكان فڕێدەدرێنە دەرەوە: 
دەرەوەی سەنتەرو تەوەرەكان و دەرەوەی زمان، بەڵكو بۆ دەرەوەی 

نیشتمان لە هەندێ جاردا.
بەڵام ئەم )دەرەوەیە( تەنانەت گەر لە ش������وێن بەرجەستە بێتەوە، 
بە دەرەكی و س������ادەیی دەمێنێتەوە، چونكە پێوەندی كەمینەكان 
بە زۆرینەوە لە قووڵایی پێوەندی ناوەوە بە دەرەوە نییە، هێندەی 
ئەوەی پێوەندی كەنار یان پەراوێزە بە تەوەر یان بە سەنتەرەوە.

دەزانین كە پەراوێزو تەوەر لە ڕووی ش������وێنەوە دیاری ناكرێن، 
پەراوێ������ز ئەوە نییە كە لە ژێرەوە بێ������ت، یان ئەوەش نییە كە لە 
كەنارەكان، یان لە جەمس������ەرەكاندا بمێنێتەوە، پێوەندی پەراوێز 
بە س������ەنتەرەوە پێوەندی ناوخۆیی بە دەرەكیەوە نییە، پەراوێز بە 
دوور نییە لە س������ەنتەر و لێی سەربەخۆش نییە، بەڵكو هەمیشە 
پێوەی بەستراوەتەوە و پێوەی لكێنراوە تا ئەو ئاستەی دەتوانین 
پێی بڵێین هەر خودی س������ەنتەرەكە خۆیەتی ب������ە لێكترازان و 
دووركەوتنەوە لە خۆی، ئەو دەبێتە هۆی ڕیسوایی بۆ سەنتەر، 
ئاشكرابوونی لاوازییەكەی سەنتەرە، پەراوێز ئەو بزووتنەوەیەیە 
ك������ە گەواهیدەرە بۆ ئەوەی كە هەر ناوخۆییەك دەرەوەش لە خۆ 
دەگرێت، كۆس������وڕەكەش ئەو ڕیس������واییە لە خۆدەگرێت، هێزی 
پەرتوبڵاوو لەرزۆكە كە لە س������ەنتەر دەترازێت و جێی پێ لەق 

دەكات و لە شوێنی خۆی ڕایدەماڵێت..
هەر چ������ۆن پێوەندی كەمینە ب������ە زۆرینەوە پێوەن������دی دەرەوە 
نییە بە ناوەوە، هاوكات پێوەندی گش������ت بە بەش������ەكانەوە نییە، 

لەبەرئەوەیە وتم������ان پۆلێنكردنەكە لێ������رەدا پێوەندی بە ژمارەو 
چەندایەتیەوە نییە، ڕەنگە ژمارەی ڕەشپێست زۆر زیاتر بن لە 
ژمارەی سپیپێس������تەكان، لەوانەیە دانیشتووانی كەنارەكان زیاتر 
بن لە دانیشتووانی س������ەنتەرەكان، ڕەنگە ژمارەی ئافرەتان لە 
ژمارەی نێرەكان زیاترن، ڕەنگە من������داڵان ژمارەیان زیاتر بێت 
لە پێگەیشتووان، بەڵام زۆرینە هەمیشە بۆ ئەوەیان دەمێنێتەوە 

سیمپڵەكە دەسەلمێنێ..
زۆرین������ە ئەوەی������ان نییە ك������ە نموونەكە بس������ەپێنێ، یان خۆی 
بچەس������پێنێ، بەڵكو بە تەواوەتی خۆی بەس������ەردا دەس������ەپێنێ 
و خۆی بەس������ەردا دەكێشێت، سیمپڵ خەس������ڵەتێكی بەهایی و 
زەمەنی و لۆژیكی بەسەر پرۆسەی پۆلینكردنەوە هەیە، ئەوە؛ 
كە دادەمەزرێنێت، ئەوە؛ كە س������نوورو ئاس������ت هەڵدەسەنگێنێ. 
بەڵام بزووتنەوەكەی چۆن دەبێت و لە كوێدا بوونی دەردەكەوێت، 
لە كوێدا وەرچەرخان دەردەكەوێت، ئەمە بە سروشتی حاڵ لەسەر 
ئاستی س������یمپڵەكە نییە، چونكە سیمپڵەكە نموونەیە، پێوەرێكە 
ش������تەكانی پێ دەپێورێت، بە دەلالەتەكانی������ەوە پلەكانی پۆلێن 
دەكات، س������ەنتەرێكە پەراوێزەكانی پێوە دەلكێنرێت، وەرچەرخان 
لەس������ەر ئاس������تێكی زۆرینەیی نییە، چونكە ئەمە كاتێك لەو 
بڕوایەدا دەبێت كە سیمپڵ بەرجەستە بكات، ئەوەی مەبەستێتی 

نایبینێت، بەڵكو وەك دۆڵۆز پێی دەڵێت لەگەڵی ناگونجێت.
ئەگ������ەر زۆرین������ە »ناگونجێتە« ئەوە بەردەوامب������وون هەر بۆ 
كەمینەكان دەمێنێتەوە، چونكە كەمینە پەراوێزە، كەواتە فەزای 
ب������زاوت و وەرچەرخانە، بواری ئاگامەن������دی داواكراوە، فەزای 
بەردەوامێتیە. ئەگەر زۆرینە ناگونجێ بێت، بەو پێیەی ناگاتە 
وەدیهێنانی سیمپڵ، مادام هەمان سیمپڵ خۆی بێت، ئەو كاتە 
كەمایەتی������ەكان هەوڵ بۆ وەرچەرخ������ان دەدەن بەڵام بۆ ئەوە نا 
كە ببنە خودی س������ەنتەرەكە، بەڵكو بۆ ئەوەی س������ەنترالیزمی 
نەهێڵن، هەوڵ دەدەن بۆ ڕیسوا كردنی بنەماكانی ئەو پێوەرەی 
وەك س������یمپڵ دەكارێت، هەوڵیش نادەن ببنە جەمسەرەكەی تری 
دوالیزم، نێرایەتیە هەوڵ نادات ببێتە ئەلتەرناتیڤ بۆ مێیایەتی، 

یان سپیپێست ببێتە ڕەشپێست و ئاغا ببێتە كۆیلە..
ئەم������ە لە ناوچەوان������ی هەموو ئەوانە دەدرێ������ت كە بە دەنگی 
كەمینەكان هاوار دەكەن، ئەمەش بە ئامانجی تێكوپێكدانێكی 
پێوەرئاس������ایە كە جیهان بە پێی دوالیزمەكان دابەش دەكاتەوە و 
خ������ۆی دەخاتە لایەنی پۆزەتیڤەوە تا هەموو ئەوانی تر بهاوێتە 

ناو نێگەتیڤەوە.

بۆ گوڵان دەینووسێت

 عەبدولسەلام بنعەبدعالی
 بیرمەندی مەغریبی و 
ئوستادی فەلسەفە لە زانكۆی ڕیبات

6. چوارچێوەیەكی هاوبەشە بۆ بەرژەوەندیی هاوبەش، 
لەبەر ئەوەی زۆر جار ئەوە چوارچێوە هاوبەشەكانن كە 

بەرژەوەندیی هاوبەش دروست دەكەن.
7. بازنەیەكە بۆ ئینتیما بۆ یەك نیشتمان، لە ڕێگەی 
كۆكردنەوەی ت������ەواوی بازنە بچووك������ەكان لە بازنەی 

گەورەی نیشتماندا.
8. زەمین������ەی پێكەوەژیانی لەیەكچ������ووەكان و پێكەوە 
تەنها  پێكەوەژیان  هەڵكردن������ی جیاوازەكانە، چونك������ە 
س������ازانی نێوان لەیەكچ������ووەكان نیی������ە، بەڵكو پێكەوە 

هەڵكردنی نێوان جیاوازەكانیشە.
9. دایكی گش������تی ئەو یاسا و رێس������ایانەیە كە دواتر 
لەبەر رۆش������نایی ئ������ەودا دەردەچن، لەب������ەر ئەوەی بە 
تێپەڕبوونی كات، یاساكان پێویستییان بە هەمواركردنەوە 
دەبێت، بۆیە لەو هەمواركردنەوانەدا پێویس������تە پشت بە 

ستانداردێك ببەسترێت كە ئەویش دەستوورە.
10. ئاوێن������ەی دەرخس������تنی ئەرك������ەكان و دیاركردنی 
مافەكان������ە، چونك������ە زانینی هاووڵاتی������ان بۆ ماف و 
پارێزگاریكردنی  ب������ۆ  یەكەمە  ئەركەكانیان هەنگاوی 
مرۆڤ لە مافە تاكەكەس������ییەكانی و بۆ پاراس������تنی 
مافە گشتییەكانی لە هەر پێشێلكردن و دەستدرێژییەك 
و ب������ۆ رێزگرتن لەبەرامبەر و داننان بە مافەكانی و بۆ 
قەبووڵكردن������ی جیاوازییەكان و بۆ كاركردن بە بنەمای 
س������ازان و بۆ چارەسەركردنی كێشەكان بە ڕێگەچارەی 

ئاشتییانە.

لەگەڵ گەیشتنی پێغەمبەر )درودی خوای لەسەر( بۆ 
شاری )مەدینە(، زۆر كاری خێرای ئەنجامدا، یەكێك 
لەو كارانە كۆكردنەوەی خەڵكی ش������ار و نوێنەرانیان و 
نووسینەوەی دەستووری مەدینە بوو، چونكە دەستوور:

1. رێكخستنی پەیوەندیی نێوان دەوڵەت و هاووڵاتیانە، 
وات������ە وەك چۆن یاس������اكان پەیوەندیی نێ������وان تاكەكان 
رێكدەخ������ات، ئاواش دەس������توور وەك دایكی یاس������اكان 

پەیوەندیی نێوان دەوڵەت و هاووڵاتیان رێكدەخات.
نێوان هەمووانە،  ئارەزوومەندانەی  2. گرێبەس������تێكی 
چونك������ە ناكرێت هیچ ك������ەس و لایەنێك تەنها بۆچوون 
و جیهانبینییەكانی خۆی بەس������ەر ئەوانی دیكەدا فەرز 

بكات.
3. شتێك لە هەموو ش������تەكانی هەر لایەنێكی تێدایە، 

نەك هەموو شتەكانی هەر لایەنێك.
4. بازنەیەك������ە بۆ كۆكردنەوەی گش������ت، واتە لە پاڵ 
پاراستنی ناسنامە لاوەكییەكانی هەر توێژ و چینێكدا، 
دەس������توور جەخت لە ناس������نامە گەورەك������ەی هەمووان 

دەكاتەوە كە نیشتمانە.
5. خولگەیەكە بۆ جووڵەی ئاسایی و یاسایی هەمووان، 
ه������ەر وەك یاس������اكانی هاتوچۆ هۆكاری پاراس������تن و 
رێكخس������تنی جووڵە جیاواز و ئاراس������تە جیاكانی سەر 
شەقامن، دەستووریش ئاوا هۆكاری پاراستنی ئاسایشی 
نێو نیش������تمانە بە ڕێگرت������ن لە پێكدادان������ی پێكهاتە 

جیاوازەكان.

دەستووری نیشتمانی 
نەك ئیسلامی یان عەلمانی

هاوپەیمانێتییە دژەكان و دەرهاویشتەی 
لەسەر هەرێمی كوردستان

سنوورەكانی خۆی، هەموو ئەمانە بە دووری دەگرن لەو 
پەرەسەندنە هەرێمایەتییانەی لە ناوچەكەدا ڕوودەدەن، كە 
بێگومان گۆڕانكارییەكان لێكەوتەی ڕاس������تەوخۆی لە 

داهاتوودا بۆ سەر هەرێم دەبێت؟
لەو بادانەوەیەی ئێرانەوە دەستپێدەكەین، كاتێك لە سەرەتاوە 
بە گفتولفتی زبرەوە هەڵوێستی دەربارەی قەیرانی یەمەن 
دەردەبڕی، بەهۆی پاڵپشتی كردنی لە حوسییەكانی ئەو 
وڵاتە، هەروەها دژایەتیكردنی ئەو هێرش������انەی سعودیە 
و هاوپەیمانەكان������ی دەیانكردە س������ەر یەمەن، بەڵام دواتر 
ئێران لە زمانی هەڕەش������ەوە بایدای������ەوە بۆ خاوكردنەوە و 
نەرمی نواندن و هەڵوێستی دیپلۆماسییانە، كاتێ كەوتە 
پشی پش������ی بۆ باسكردنی ڕێگەچارەیەك و دۆزینەوەی 
ڕێگەیەكی ئاش������تییانە بۆ چارەس������ەری قەیرانەكە، ئەم 
گۆڕانكاریی������ە لە هەڵوێس������تەكانی ئێراندا نەبوو، تا ئەو 
كاتەی س������ەرۆك وەزیران������ی توركیا س������ەردانی ئێرانی 

نەكرد.
ئاخۆ ئەو ش������تانە چین كە ئێرانیان س������نووردار كرد و لە 
هەڕەشەلێكردنەوە هەڵوێستیان پێ گۆڕی بۆ مانۆڕكردن، 
هیچ بەڵگەیەك لە ئارادا نییە لەس������ەر لاوازبوونی ئێران، 
بەڵكو لێرەدا پرس������یارگەلێك زەق دەبنەوە، لەسەر شێوازی 
ئەو ڕێككەوتنانەی لە میانەی )چاوپێكەوتنی مێژوویی 

نێوان هاودژەكان(ی ئەمدواییە پێیگەیشتوون.
چ شتێك عەبادی سەرۆكی حكومەتی عێراقی پاڵپێوەناوە، 
ت������ا ڕوو لە ئەمریكا بكات، یان بە مەبەس������تی دژایەتی 
داعشەوە داوای پڕچەككردنی سوپای عێراق بكات، ئایا 
هۆكارەكە پڕچەككردنە، یان سووربوونە لەسەر ئەم بابەتە؟ 
ئای������ا پڕچەككردن هیچ بە پێویس������ت نەدەزاندرا، تا ئەو 
كاتەی داعش بە سەر )ڕومادی و تكریت(دا نەكەوت؟

وا دێتە بەرچاو ئەو هەموو س������اتانەی پێشتری جەنگی 

پێویس������تە س������ەبارەت بە ڕۆڵی كورد، یان پێگەكەی لە 
ژێر سایەی لێكنزیكبوونەوە هەرێمی و نێودەوڵەتییەكان، 
هەروەها لە س������اتەوەختانی ئ������ەو هاوپەیمانێتییانەی لە 
ماوەكانی پێش������وودا ئەنجامدراون، پرسیارگەلێ بكەین، 
بەتایبەت لە ئێستادا كە تەنانەت لە نێوان هاودژەكانیشدا 
شێوازێك لە لێكنزیكبوونەوەی كتوپڕانە هاتونەتە ئاراوە، 
بەتایبەتی������ش لێكنزیكبوونەوەكانی نێوان هەردوو زلهێزی 
ناوچەكە كە ئێران و توركیایە، ئەویش لە پاش س������ەردانی 
س������ەرۆك وەزیرانی توركیا بۆ ئێران و پێش������وازیلێكردنی، 
س������ەرەڕای ناڕازیبوونی هەندێك لە سەرانی ئێران لەسەر 
خودی سەردانەكە؛ نەك لەسەر ئەوەی چی لە هەگبەی 
ئەو س������ەردانە دەكەوێتەوە، وێڕای هەم������وو ئەمانەش بە 
یەكگەیش������تن و یەكتربینینەكەی نێوانیان هەر وەدیهات و 
پێكەوە بازێكیان دا بە سەر ئەو هەموو ململانێ مێژوویی 
و ناكۆكیی������ە مەزهەب������ی و چاوتێبڕینە شەخس������ییانەی 

نێوانیان.
س������ەرەڕای ئ������ەو هەم������وو ئاگاداركردنەوان������ەی توركیا 
بۆ ئێران س������ەبارەت دەس������تێوەردانی ئێران ل������ە كاروباری 
ناوخۆیی عێراق و لوبنان و س������ووریا و بەحرەین، ئەویش 
ب������ە هەنجەت������ی پارێزگاریكردن لە ش������یعەكانی ناو ئەو 
وڵاتانە، هاوش������ێوەش سەبارەت بە ئێران هەمیشە ڕێگری 
كردووە لە دەس������تێوەردانەكانی توركی������ا و داكۆكیكردنی 
تورك ل������ەو ئازەرییان������ەی بە زاری تورك������ی دەئاخافن، 
ی������ان دەس������تێوەردانەكانی توركیا لە كاروب������اری وڵاتانی 
تری ناوچەكە بە هەنجەتی وابەس������تەیی ئەو وڵاتانە بە 

مەزهەبی سوننەوە.
ئای������ا س������ەرقاڵبوونی هەرێمی كوردس������تان ب������ە گرفتە 
ناوخۆییەكانیی خۆیی و قەیرانە دارایی و ئابوورییەكەی 
و بەرەنگاربوون������ەوەی دژ بە داعش بۆ پارێزگاریكردن لە 

سۆلاڤ كاكه‌یی

جەنگی بە وەكالەت ئێستا لە 
ناوچەكەدا باویەتی، حزبوڵڵا 

بە نوێنەرایەتیی ئێران بەرگری 
لە شیعەكان دەكات و سعودیەش 
بە نوێنەرایەتی توركیا بەرگری 
لە سوننەكانی جیهانی عەرەبی 

دەكات

هەر لایەنێك بتوانێت جەنگی دژ 
بە داعش یەكلایی بكاتەوە، ئەو 

لایەنە دەبێتە دەسپێشخەر بۆ 
سەركردایەتیكردن و جڵەوگرتنی 

كاروباری ناوچەكەی لە چنگ 
دەخرێت

دژ ب������ە تیرۆر و دژ بە داعش بەس������ەر خاكی كوردەوە و 
لە لایەن پێش������مەرگەوە ئەو هەموو بەرەنگاربوونەوەیە كە 
دەكرا، بەو ش������ێوەیە مەترسیدار نەبووبێت و پڕچەككردنی 
پێوێس������ت نەبووبێت! یان ئەوە ترس و تۆقینە لە ڕاستیدا 
زیاتر لە مەترس������ییەكانی سعودیەیە پاش ئەوەی سعودیە 
جڵەوی كاروب������اری ناوچەكەی وەرگرت������ەوە و هێندەش 
گەشبینە بە توانای سەربازییانەی خۆی تا ئەو ڕادەیەی 
س������عودیە ڕایدەگەیەنێ كە لەناوبردنی داعش لە سووریا 

وێستگەی داهاتوویەتی.
ئەوەی ئاشكرا و ڕوونە بەلای هەر چاودێرێكی ئاساییەوە 
هەڵێنجان������ی ئەو ڕاس������تیەیە كە ه������ەر لایەنێك بتوانێت 
جەنگی دژ ب������ە داعش یەكلایی بكات������ەوە، ئەو لایەنە 
دەبێتە دەسپێش������خەر بۆ سەركردایەتیكردن و جڵەوگرتنی 

كاروباری ناوچەكەی لە چنگ دەخرێت.
هەروەها ڕاكێشانی س������ەرنجی هەمووان بۆ ئەمینداری 
گش������تیی حزبوڵڵا )حەس������ەن نەس������ڕوڵڵا( و ئەو شەڕە 
دەنوكەی لە میان������ەی چاوپێكەوتنێكی تەلەفزیۆنییەوە 
كاتێ������ك ئیدان������ەی هێرش������ەكانی س������عودیەی دەكرد بۆ 
س������ەر حوس������ییەكانی یەمەن و دەرچوونی لەو ش������ێوازە 
دیپلۆماس������ییەتە باوەی هەیەتی بۆ هەڕەش������ەلێكردن و 
بەڵێندانی بە وەڵامدانەوەی یەكلاكەرەوە، بە شێوەیەك وەك 
ئ������ەوەی كاری داكۆكیك������ردن و بەرگریكردنی لە لایەن 

ئێرانەوە پێڕاسپێردرابێت.
زمانحاڵی توركیا و ئێران سەرزارەكییانە بە یەكتری دەڵێن: 
»با واز لە وڵاتانی عەرەبی بهێنین، خۆیان گرفتەكانی 

ناوماڵی خۆیان یەكلا بكەنەوە«.
بەم ش������ێوەیە جەنگی بە وەكالەت ئێس������تا لە ناوچەكەدا 
باویەت������ی، حزبوڵڵا بە نوێنەرایەتی������ی ئێران بەرگری لە 
ش������یعەكان دەكات و س������عودیەش بە نوێنەرایەتی توركیا 

بەرگری لە سوننەكانی جیهانی عەرەبی دەكات.
بەڵام سووریا و ڕووخاندنی ڕژێمی ئەسەد شتێكە باوی 
نەماوە و كەوتۆت������ە ڕابردوو، بە ش������ێوەیەك دەتواندرێت 
بوترێ������ت زەحمەت بووە، ئەگەر نەڵێین مەحاڵیش بووە كە 
ڕژێمی بەعس������ی عەلەوی ئەس������ەدی بكەوێت، چونكە 
ئەو دۆسێیانەی ئاڕاس������تەی ڕووداوەكان وەردەچەرخێنن، 
)دۆسیەی ئەتۆمی ئێران و دۆسیەی داعش و دۆسیەی 
حوسییەكان و دۆسیەی قاعیدەو ئەفغانستان( هێندە زۆر 
و زەبەند بوون و بە ش������ێوەیەكی پۆزەتیڤ و نێگەتیڤانە 

كار لە یەكتر دەكەن.
ئەی سەبارەت بە كورد و هەرێمی كوردستان لەم ناوەندەدا 
چ باس������ە؟ ئ������ەم هەرێمە تەنیا كیانێك������ە كە ڕەوایەتی 
نێودەوڵەتی و ددانپیانراوی فەرمیی لە ناوچەكەدا هەیە، 
بە دەم و دەس������ت خۆی هێش������تۆتەوە لە ناو ئەو هەموو 

پەرەس������ەندنە خێرایان������ە و گۆڕانكارییە گەرم و گوڕ و 
قورسانەی لە جیهاندا بە خێرایی دروست دەبن.

هەرێمی كوردستان بووەتە نوێنەری ڕاستەقینەی كورد 
لە ناوچەكەدا، لە دەرەوەی هەرێمی كوردستانەوە ئەوەتا 
كورد لە ئێران لە ژێر چارشێوی ستەم و چەوساندنەوەی 
بەردەوام������دان، هەروەه������ا ك������ورد لە توركی������ا زۆربەی 
مافەكانیان فەوتێنراوە، جارێك فشاریان بۆ دێنن چەك 
فڕێ بدەن و جارێك ناچار دەبن بگەڕێنەوە بۆ شەڕكردن، 
جارێك هاوبەشییان پێدەكرێت و جارێك دادەبڕێندرێن لە 
هاوبەشایەتی، كوردیش لە سووریا پەرتەوازەن، لە ڕووی 
ئایدیۆلۆژی و فیزیاوییەوە ش������ێواون، ئەویش بە هۆی 
جیاوازیی زۆری ئاڕاستە سیاسییەكانیان و هەڵوێستیان 
لە هەمبەر ڕژێمی س������ووریا كە كەوتوونەتە نێوان دوو 
بەرەوە، بەرەیەكی پاڵپش������ت بۆ ئەو ڕژێمە و بەرەیەكی 
ئۆپۆزس������یۆن دژ بەو ڕژێمە، لە ڕووی فیزیاویش������ەوە 
زۆربەی زۆری دانیش������تووانی كوردی سووریا پەرت و 
بڵاو بوونەتەوە بە س������ەر وڵاتانی تردا و وەك ئاوارە ژیان 
دەگوزەرێنن، وەك گەلێكی س������ەرهەڵگرتوویان بەس������ەر 
هات������ووە، كە كەس ئامادە نیی������ە گوێیان بۆ ڕادێرێت و 

وەڵامی داخوازییەكانیان بداتەوە.
ئەگ������ەر بارودۆخی نێودەوڵەتی و هەرێمایەتی پێش������تر 
ڕژابێتە ناو ئەستێڵكی قازانجی هەرێمی كوردستانەوە، 
ب������ەڵام ئێس������تا ئیش������كالیەتێكی گەورە ل������ە ئارادایە، 
ئەویش دەستنیش������انكردنی س������یمای ڕۆڵی كوردە لە 
س������ایەی ئەم هاوكێش������ە )عەرەبی ـ توركی ـ فارسی(
یەدا لەم خۆرهەڵاتەی كە بووەتە ناوەندێك بۆ ململانێی 
نەتەوەیی و مەزهەبی نێوان ئ������ەو دەوڵەتانەی كوردیان 
بەس������ەردا دابەش������كراوە، كە هەریەكەیان بە هەنجەتی 
مەزهەبگەراییەوە، هەوڵ بۆ هەژموونكردنە سەر خاك و 

گەلانی ئەویتریان دەدات.
ل������ە كاتێك������دا ململانێی نێ������وان ئەو وڵاتان������ە نێوانیان 
ڕووپۆش������كراوە بە مەزهەبگەرایی و ڕاستییەكەشی وا 
نییە، چونك������ە ململانێیەكی نەتەوەییانەی ڕووتە، هەر 
نەتەوەیەك مەبەس������تێتی باڵ بكێشێت بە سەر زۆرترین 
ڕووبەری ئەویتردا، سعودیە بە ناوی ئیسلام، سووریای 
عروبەیی بە ناوی دژایەتی ئیسڕائیلەوە، ئێرانی فارسی 
ب������ە ناوی ش������یعەگەری، توركی������ای تۆڕانی بە ناوی 
س������وننەوە، ئەی لێرەدا پێگەی كورد لە ناو ئەم هەموو 
هاوپەیمانێتی و ڕێككەوتنە یەكتربڕ و هێنان و بردنانەدا 
كامەتا؟ ئایا بكەرێكی دیالۆگس������ازە، یان لە پەراوێزدا 
هەڵوێستێكی تەماشاچی دەبێ و لە چاوەڕوانی ئەوەی 
ك������ە كاروبارەكان بە كوێ دەگ������ەن، وەك ئەوەی هەموو 

ڕووداوەكان كە ڕوودەدەن پێوەندییان بەمانەوە نەبێت.

سیاسەتی ناڕۆشنی بانكی ناوەندی عێراقی 

بەهای دینار و ئابووری وڵاتی بەرەو 
داڕمان بردووە

بوونی بانك و سیاسەتە نەختینەییەكان لە هەر وڵاتێكدا بە 
بنەمایەكی سەرەكی بۆ بونیادنانی ئابووری و بەهێزبوونی 
بەهای دراوەكەی دادەنرێت، بەپێچەوانەشەوە دواكەوتوویی 
دەزگای بانكی و سیاسەتی هەڵەی دارایی و نەختینەیی 
ناجێگیربوونی بەهای پارەو دراوی لێدەكەوێتەوە. هەروەكو 
چۆن سیاسەتە نازانس������تییەكانی بانكی ناوەندی عێراق 
وایك������ردووە بەهای دین������اری عێراقی بەرامب������ەر دراوە 
بیانییەكان بەتایبەتی بەرامبەر نرخی دۆلاری ئەمریكی 
روو لەداشكان بكات و پرۆس������ەی پارەدانان لە بانكەكان 

زۆر رووی لە كزی كرد. تەنانەت هەرێمی 

كوردستان خاوەنی نوێنەری راستەقینە نین لە ئەنجومەنی 
بانكی ناوەندی و لە زۆر بەرنامە و راس������پاردەی دارایی 
و نەختینەیی كە لە بانكەكەوە دەردەچێت، ئاگادار نییە. 
بانكی ناوەندی عێراقی كە رۆژانە لە پرۆسەی فرۆشتنی 
دۆلاری ئەمریكی سەدان ملیۆن دینار بە هەدەر دەدات، 
كەچ������ی نەیتوانی نرخی ئاڵوگ������ۆڕی دیناری عێراقی 
بەرامبەر دراوە بیانیی������ەكان بەتایبەتی بەرامبەر دۆلاری 
ئەمریكی راگرێت، چونكە بەهای راستەقینەی هەموو 
پارەی������ەك لە هێزە یاس������ایی و ئابوورییەكەی وڵاتەكەدایە 
كە وادەكات یەدەگی دراوی بیانی و س������ەبیكە 
زێ������ڕی زۆری وەكو پاڵپش������تییەك بۆ بەهای 
دراوەكەی هەبێت. بۆ قس������ەكردن لەس������ەر 
ئەم پرس������ە راوبۆچوون������ی بەڕێوەبەری 
گشتی بانكی ناوەندی لقی هەولێر 
و شارەزایەكی بانكیمان وەرگرتووە 
كە لە دووتوێ������ی ئەم راپۆرتە 

دەیخەینەڕوو.

»هەرێمی كوردستان خاوەنی دوو لقی بانكی ناوەندییە 
ل������ە هەولێر و س������لێمانی كە س������ەرچاوەی كۆكردنەوەی 
س������ەرجەم داهاتەكانن، ئەمە جگە لەوەی سەرپەرش������تی 
88 بانك������ی حكووم������ی و 84 بانكی ئەهلی و چەندین 
بانك������ی پس������پۆڕایەتی ل������ە كش������توكاڵ و عەقاری و 
پیشەس������ازی دەكەن. ئەمە لەكاتێكدا لەس������اڵی 1991 
لە تەواوی هەرێمی كوردس������تان تەنیا 23 بانك هەبوو، 
لەم قەیرانەش������دا بانكە ئەهلییەكان سەرەڕای خراپبوونی 
بارودۆخەكە و كەمبوونەوەی داهات و قازانجەكان، بەڵام 
ل������ە كاروچالاكییان بەردەوامن و هیچ بانكێك دووچاری 
ئیفلاس������بوون نەبووەتەوە، بەپێچەوانەوە لە مامەڵەكانیان 
بەردەوامن و تەنان������ەت پێوەندییەكی توندوتۆڵیان لەگەڵ 
بانكە نێودەوڵەتییەكانیش هەیە. لقی بانكی ناوەندی لە 
هەولێر و س������لێمانی نوێنەریان ل������ە ئەنجومەنی ئیداریی 
بانكی ناوەندی عێراق هەیە، بەڵام نوێنەری بەردەواممان 
نییە و ئاگاداری سیاس������ەت و كار و چالاكی ئەو بانكە 
نین، ئەو رێنماییانەی دەردەچن، یان ئەو بڕیار و شێوازی 
كاركردن������ەی رۆژانە پەیڕەو دەكرێ������ن، دوای دەرچوونی 
رێنماییەكان ئاگادارین، پاس������اوی بانكی ناوەندی بەغدا 
بۆ نەبوونی نوێنەری كوردس������تانی لەناو بانكەكە ئەوەیە 

نرخی دینار بەرامبەر دۆلار لەسەر بنەمای 
ئەو بڕە دۆلارەیە كە رۆژانە بانكی ناوەندی 

عێراق بە نرخێكی دیاریكراو دەیفرۆشێت

پرسی سیاسەتی دارایی و نەختینەیی بانكی ناوەندی 
لەس������ەر چۆنیەتی رووبەڕووبوونەوەی گرفتی دارایی و 
پاراس������تنی بەهای دیناری عێراقی بە یەكێك لەو خاڵە 
گرنگانە دادەنرێت كە رۆڵی لە پاراستنی سەقامگیری 
دراو هەیە، بۆ قس������ەكردن لەس������ەر ئەم لایەنە، ئەدهەم 
كەریم دەروێش بەڕێوەبەری گشتی لقی بانكی ناوەندی 

لە هەولێر بەم جۆرە ڕای خۆی بۆ گوڵان خستەڕوو.

ئەدهەم كەریم دەروێش 
بەڕێوەبەری گشتی لقی بانكی ناوەندی لە هەولێر بۆ گوڵان :

كە ئەو دوو لقەی بانكی ناوەندی لە هەولێر و سلێمانی 
نەگەڕاوەتەوە س������ەر بانكەكەیان، ئەمەش پێویس������تی بە 
دان و س������تاندن و رێككەوتن هەی������ە، تاوەكو میكانیزمی 
كاركردن و بەشی كوردستان لەناو بانكی ناوەندی بەغدا 
زامن بكەین. بەهێزی بەهای دیناری عێراقی لەس������ەر 
بنەمای فرۆش������تنی دۆلار بوو لەلایەن بانكی ناوەندی 
عێراقەوە، بەپێچەوانەوە ئەگ������ەر بانكی ناوەندی رۆژانە 
دۆلار نەفرۆش������ێت، راس������تەوخۆ بەهای دۆلار بەرامبەر 
دیناری عێراقی روو لە هەڵكش������ان دەكات، واتا بەهای 
دیناری عێراقی و راگرتنی س������ەقامگیریی بەهاكەی 
بەرامبەر دۆلار لە سەر بنەمایەكی نازانستی بووە، ئەویش 
فرۆشتنی دۆلارە بە نرخێكی كەمتر لە نرخی راستەقینەی 
خۆی، نەك لەسەر سیاسەتی دەوڵەت و بەهێزیی ئابووری 
دەوڵەتی عێراق، بەرزبوونەوەی بەهای دۆلاریش بەرامبەر 
دین������اری عێراقی كە لەم ماوەی������ەی رابردوودا روویاندا، 
هۆكارەك������ەی بۆ ئەوە دەگەڕێتەوە ك������ە بانكی ناوەندی 
بڕە دۆلارێكی كەمتری رۆژانە دەخس������تە ناو بازاڕەوە. 
راستە داش������كانی جیهانی نرخی نەوت و شەڕی داعش 
و ئاوارەبوونی س������ێ ملیۆن عێراقی شوێنەواری لەسەر 
بودجەی عێراق و ئابوورییەكەی داناوە، بەڵام داشكانی 
ئەم دواییەی نرخ������ی دیناری عێراقی بۆ كەمبوونەوەی 
ئ������ەو بڕە دۆلارە دەگەڕێتەوە كە ب������ە نرخێكی دیاریكراو 
رۆژانە بانكی ناوەندی عێراق دەیفرۆش������ێت، لەكاتێكدا 
وا پێویس������ت بوو، سیاس������ەتێكی نەختینەییتر هەبێت كە 
لەس������ەر بنەمای بەهێزیی ئابووری و هەناردەكان بەهای 
دین������ار بەرز بكرێتەوە، ئەمە ئەو حاڵەتەیە كە هەریەك لە 
وڵاتانی توركیا و ئێران و لوبنان و تەواوی وڵاتانی تری 
دنیا بەهای دراوەكەیان راگرتووە. بە شێوەیەكی گشتی 
خراپی باری ئابووری و پەیڕەوكردنی سیاسەتی هەڵەی 
ئابووری وایكردووە بەهای دینار لاواز بێت، لەبری ئەوەی 
كار بكرێت بۆ چارەس������ەركردنی هۆكارە راستەقینەكانی 
داش������كانی نرخی دینار، بانكی ناوەندی عێراق هاتووە 
لە رێگەی فرۆشتنی دۆلار نرخی دیناری چەسپاندووە، 
هەر ئەمەش������ە وایكردووە لە ناوچەكانی باشووری عێراق 
ئاودیوكردن������ی دۆلاری ئەمریكی بۆ ئێ������ران زۆر بێت، 
چونك������ە ئەو وڵاتە گەمارۆی ئابووری لەس������ەرە و زۆر 

پێویستیان بە دۆلاری ئەمریكی هەیە.«
س������ەبارەت بە كار و چالاكی بانكەكانی كوردستانیش، 
بەڕێوەبەری لقی بانكی ناوەندی هەولێر گوتی: »بوونی 
ئەو ژمارە زۆرەی بانك لە كوردستان نیشانەیەكی روون و 
بەرچاوە بۆ دەستپێكردنەوەی چالاكی بانكی و پێشخستن 
و پەرەپێدانی بازرگانی و ئابووری، تاكو س������اڵی 2013 
وردەوردە بانكەكان روویان لە پێشكەوتنێكی باش كردبوو، 

ئەمەش دوای ئ������ەوەی جموجوڵی بازرگانی و ئابووری 
لەناوخۆ و دەرەوەی هەرێم رووی لە بووژانەوە كردو قەرزی 
بانكی و س������لفەی عەقاری و كشتوكاڵی و پیشەسازی 
دەدرا و ئەم������ە جگە لە چەندی������ن كار و چالاكی تری 
بانكی، بەڵام لە مانگی 1ی ساڵی 2014 كاتێك بەغدا 
بەش������ە بودجەی هەرێمی بڕی و گەم������ارۆی ئابووری 
خس������تەوە سەر هەرێمی كوردستان و بە ئاشكرا دژایەتی 
بەرامبەر خەڵكی كوردستانی راگەیاند، ئێستاش ناردنی 
بچڕ بچڕ و رێژەیەكی كەمی بەشە بودجەی كوردستان 
واتا نەناردنی پارە بۆ كوردس������تان ئەمەش گەمارۆیەكی 
نەختینەییە كە حكومەتی بەغدا بەرامبەر كوردس������تان 
و گەلەكەی س������ەپاندی، بەمش������ێوەیە ئەو پارە كاشەی 
كە هەیە كە لە بەش������ە بودجە و داهاتەكانی حكومەتەوە 
س������ەرچاوەی گرت������ووە، ڕووی لەكەمبوون������ەوە ك������رد، 
بانكەكانیش چاوەڕوانی ئەوەیان نەدەكرد ئەو گەماڕۆیە 
دارایی و نەختینەییەی بەغدا لەسەر كوردستان وا درێژە 
بكێش������ێت و بەردەوام بێت، گەمارۆیەكە تا ئێس������تاش بە 
ش������ێوازی جیاجیا بەردەوامی هەیە. تەنانەت سستبوونی 
جموجۆڵی بازرگانیش������ی لێكەوتەوە، كە بە ش������ێوەیەكی 
گش������تی داهاتەكانی حكومەتی������ش كەمی كرد. ئەمانە 
هەم������ووی وایانك������ردووە مامەڵەكردن������ی بانكەكان كەم 
بێتەوە. بەمجۆرە بانكیش وەكو هەموو دەزگایەكی تری 
دارای������ی و ئابووری لە هەرێمی كوردس������تان دووچاری 
سستبوونی كار و چالاكی و كەمبوونەوەی مامەڵەكردن 
بوو. تەنان������ەت لقەكانی بانكی ناوەن������دی لە هەولێر و 
سلێمانی ناتوانن س������ەرچاوەی یەدەگی دراو هەڵبگرن، 
چونكە ه������ەر داهاتێك بێتە ئەم لقانەی بانكی ناوەندی، 
دەبێ������ت بە بەغ������دا بڵێین و لە بودجەم������ان دەبڕێت، ئەو 
بودجەیەی دەهاتە كوردستان مانگانە بوو كە بۆ مووچە 
و وەبەرهێنان و بوارەكانی خزمەتگوزاری تەرخان دەكرا. 
دەربازبوون لە شوێنەوارەكانی هەڵكشانی بەهای دۆلاری 
ئەمریك������ی بەرامبەر دیناری عێراقی كارێكی ئاس������ان 
نییە، بەتایبەتی ك������ە جۆرە دڵەڕاوكێ و نامتمانەییەكی 
لەلای هاووڵاتیان و بیزنس������كار و بازرگانان لێكەوتۆتەوە 
و ترس������ی زیاتر داشكانی بەهای دینار لەئارادایە، بەڵام 
من هەرگیز پێش������بینی بەردەوامبوونی داشكانی نرخی 
دینار و هەڵكش������انی نرخی دۆلاری ئەمریكی بەرامبەر 
دیناری عێراقی ناكەم، چونكە هەروەكو پێش������تر ئاماژەم 
پێدا، نرخەكە لە س������ەر بنەمای پرۆس������ەی فرۆش������تنی 
دۆلاری ئەمریكییە بە نرخێكی دیاریكراو كە بە تەئكید 
رێوشوێنی دیكە دەگرێتەبەر بۆ راگرتنی هەڵكشانەكەی 
نرخی گۆڕینەوەی دۆلاری ئەمریكی بەرامبەر دیناری 

عێراقی.«

پێشبینی بەردەوامبوونی داشكانی 
نرخی دینار و هەڵكشانی نرخی 

دۆلاری ئەمریكی بەرامبەر 
دیناری عێراقی ناكەم

لەبری ئەوەی كار بكرێت 
بۆ چارەسەركردنی هۆكارە 

راستەقینەكانی داشكانی نرخی 
دینار، بانكی ناوەندی عێراق 

هاتووە لە رێگەی فرۆشتنی 
دۆلار نرخی دیناری چەسپاندووە

داشكانی جیهانی نرخی نەوت و 
شەڕی داعش و ئاوارەبوونی سێ 

ملیۆن عێراقی شوێنەواری لەسەر 
بودجەی عێراق و ئابوورییەكەی 

داناوە، بەڵام داشكانی ئەم 
دواییەی نرخی دیناری عێراقی 
بۆ كەمبوونەوەی ئەو بڕە دۆلارە 

دەگەڕێتەوە كە بە نرخێكی 
دیاریكراو رۆژانە بانكی ناوەندی 

عێراق دەیفرۆشێت



ـی

ژێرخانی ئابووری و كاركردن 
لە بانكەكان لاوازە هەر بۆیە نەتوانراوە 

سووڕانەوەی پارە خێراتر بكرێت

س������ەبارەت بە رۆڵی بانكەكان بۆ كەمكردنەوەی شوێنەوارەكانی ئەو سیاسەتە چەوت و پاوانخوازییە نەختینەییەی 
بەغدا پەیڕەوی دەكات، كە كاریگەری توندی لەس������ەر بەهای دیناری عێراق������ی و تەنانەت لاوازبوونی بانكەكان 
هەیە، دكتۆر جەودەت جەعفەر خەتاب پسپۆڕی یاریدەدەر و شارەزا لە بواری بانك بەمجۆرە رای خۆی بۆ گوڵان 

خستەڕوو.

دكتۆر جەودەت جەعفەر خەتاب
پسپۆڕی یاریدەدەر و شارەزا لە بواری بانك بۆ گوڵان:



ـی
ســ
ـــا
سـیـ

»یەكەمینجار نییە گرفت و قەیرانی دارایی لە هەرێمی 
كوردس������تان روو دەدات. ل������ە س������اڵی 1991 ل������ە دوای 
كشانەوەی دامودەزگاكانی حكومەتی بەغدا بە دەزگای 
بانكیشەوە لە هەرێمی كوردستان ئەو بۆشاییە كارگێڕی 

و نەختینەییە سەریهەڵدا.
 ئەوە بوو بەهیچ ش������ێوەیەك بەغدا مامەڵەی لە سەرجەم 
ئاس������تەكان لەگەڵ هەرێمی كوردستان نەدەكرد، ئەو كاتە 
وەزارەتی دارایی بۆ رووبەڕووبوونەوەی دۆخەكە پرسی بە 
ش������ارەزایانی بانكی و نەختینەیی كرد بۆ رێكخستنەوە و 
دووبارە داڕشتنەوەی سیاسەتەكان بە رەچاوكردنی دۆخەكە. 
ئەوە بوو بانكی ناوەندی كوردستان بە هەیكەلێكی نوێ 
دامەزرا، كە جگە ل������ە كاروبارە دارایی و نەختینەییەكان 
چەندین بواری دیكەی وەكو چاودێری و بەدواداچوونی 
بۆ س������ەر كاروب������اری بانكەكان لە ئەس������تۆ گرت، بەڵام 
ئەركی چاپكردن������ی دراوی نەدەكرد، واتە ئەو بانكە دوو 
ئەركی س������ەرەكی نەدەكرد، ئەویش كۆنتڕۆڵكردنی پارە 
لە رێگەی چارەسەری سیاسەتی نەختینەییەوە، هەروەها 
مامەڵەكردن لەگەڵ دەرەوە. واتا بەرپرسیارە لە سیاسەتی 
دارایی و نەختینەیی حكومەت و چارەسەركردنی گرفتی 
خس������تنەڕووی پارە و راگرتنی نرخەك������ەی. كەواتە لەم 
ئەزموونەوە بۆمان دەردەكەوێت هەر نەتەوەیەك بیەوێت لە 
پاشكەوتەیی دەربازی بێت، دەبێت هەنگاوی بوێر بنێت، 
ئەو كات وەكو ئەمری واقیع ئەو هەنگاوە دەچەسپێت و لە 
دان و س������تاندن و رێككەوتنەكانیش سوودی دەبێت. لێرەدا 
پێویس������تە ئاماژە بەو راس������تییە بكەین كە هۆكاری بێ 
بەهابوونی نرخی دینار، یاخود ناسەقامگیری نرخەكەی، 
ب������ۆ بانك������ی ناوەندی عێ������راق ناگەڕێت������ەوە، بەڵكو بۆ 
كەموكوڕی ئابووریی عێراق دەگەڕێتەوە كە شوێنەواری 
لەس������ەر هەموو بوار و كەرتەكان هەیە، لەسەرووشیانەوە 
كەرتی دارایی و نەختینەیی، بەڵام ئەمە ئەوە ناگەیەنێت 
كە ئێمە كەرتی بانكی پش������تگوێ بخەین. هەمووشمان 
دەزانین بیرۆكراتیەت و ئاستەنگە ئیدارییەكان چەندە زۆرە 
لە ناو دامەزراوە حكوومییەكان لە كاتێكدا فەرمانبەرانی 
زیادە لە كەرتی بانك������ی حكوومی هەیە، بەپێچەوانەی 
بانكی ئەهلی كە چوار پێنچ فەرمانبەر هەموو ئەركەكە 
جێبەجێ دەكەن. هەروەها بانكەكانمان كەموكورتییان هەیە 
لە بواری فەرمانبەرانی لێهاتووی شارەزا، واتا دەرامەتی 
مرۆیی لە ئاس������ت پێشكەوتنەكانی سەردەمدا لاوازە، ئەم 
س������ێ هۆكارە بوونەتە ه������ۆی لاوازبوونی توانای بانكی 
كە ل������ە هەژماركردنی قازانج و زیان بەش������ێكی زۆر بۆ 
خەرجییەكانی مووچەی فەرمانبەران و پاداشت دەچێت. 
لایەنێك������ی تری كەموكورتیی كەرتی بانكی لە هەرێمی 
كوردس������تان بریتییە لە لاوازیی ئاسانكاری و شارەزایی 
بانكی كە بووەتە هۆی كەمبوونەوەی مامەڵەكارانی بانكی 
و هەروەها لە غیابی توێژینەوەی كەڵكی ئابووری بۆ ئەو 

قەرزانەی كە بانك دەیدات، زۆر لەو قەرزانە سوودیان بۆ 
پێشخستنی كەرتەكان نەبووە. هەروەها ژێرخانی كاركردن 
لە بانكەكانی كوردس������تان لاواز و كلاس������یكییە و زۆر بە 
كەمی تەكنەلۆژیا بەكاردەهێندرێت، لەكاتێكدا لەجیهانی 
دەرەوە بە ئەلەكترۆنی كراوە. ئەمانە هەموویان وایانكردووە 
دەستاودەس������تكردنی پارە رۆتین و سست و سووڕانەوەی 
لاواز بێت. لەكاتێكدا چەند دەستاودەستكردنی پارە خێراتر 
بێت، جموجوڵێكی زۆر بە ئابووری دەدات و لە دیاردەی 

بێبازاڕی دەربازمان دەبێت.
راسپاردەكان بۆ بەهێزكردنی ژێرخانی بانكەكان:

1. دووبارە چاوخش������اندنەوە بە موڵك������داری بانكەكان و 
چۆنیەتی میكانیزمی كاركردنیان.

2. واباشترە موڵكداری بانكەكان بۆ دامەزراوەی سەربەخۆ 
بگوازرێنەوەو لە رێگەی ئەنجومەنی كارگێڕییەوە بەڕێوە 

ببرێن.
3. بانكەكان بكرێنە كۆمپانیای هاوبەش لەنێوان كەرتی 
تایب������ەت و حكوومی، یان هەندێك لە بانكەكان بەتایبەت 

بكرێن و شێوازی بانكی پشكدار دابمەزرێ.
4. خێراكردن لە دەركردنی یاس������ای بانكەكان بە شێوەیەك 

لەگەڵ پێشكەوتنەكانی سەردەمدا بگونجێن.
5. جێبەجێكردنی سیستەمی بانكی ئەلەكترۆنی. 

6. پەیڕەوكردنی سیس������تەمی ئەلەكترۆنی بۆ تەسوییەی 
ژمێركاری چەكەكان .

7. گرنگی������دان ب������ە كادی������ری بانكی ل������ە رێگەی – 
دامەزراندن������ی پەیمانگایەكی تایبەت ب������ۆ پێگەیاندنی 
فەرمانبەران������ی بانك – دانانی پڕۆگ������رام و هەیكەلی 

پەیمانگاكە- هەروەها دانانی كۆمەڵەیەك بۆ بانك.
8. هاندان������ی هاتنی بانك������ە بیانییەكان ك������ە رۆڵی لە 
باش������كردنی ئاستی خزمەتگوزاری بانكی و پێشخستنی 
ش������ێوازی كاركردن و ب������ە ئەلەكترۆنیكردن������ی بانكەكان 
دەبێت )گەرچی ئەم هەن������گاوە دەبێتە هۆی لاوازبوونی 
توان������ای كێبڕكێی  بانك������ە كوردس������تانییەكان، چونكە 
بانكە پێش������كەوتووەكانیان نییە، بۆ چارەس������ەركردنی ئەم 
كەموكورتیی������ەش پێویس������تە بانكە كوردس������تانییەكان بە 
هاوش������ێوەی بانكە بیانییەكان ئاس������تی خزمەتگوزاری و 

توانایان پێش بخەن(.
9. هان������ی بانكەكانی كوردس������تان بدرێت ب������ۆ دانانی 
س������ندوقی وەبەرهێنان بە مەبەستی فراوانكردنی ئاستی 

وەبەرهێنان.
10. بانك������ەكان هانبدرێ������ن ب������ۆ مامەڵەك������ردن بە دراوە 

بیانییەكان، یان پێدانی قەرز بەو دراوانە.
11. پلانێ������ك ب������ۆ یەكگرتنی بانك������ەكان دابڕێژرێت بۆ 

دروستكردنی یەكێتی گەورەی بانكەكان .
12. نەرمێت������ی نواندن لە دیاریكردنی نرخی س������وود كە 

بگونجێت لەگەڵ بارودۆخی ئابووری هەرێم« . 

بانكەكان هانبدرێن بۆ 
مامەڵەكردن بە دراوە 

بیانییەكان، یان پێدانی قەرز 
بەو دراوانە

هاندانی هاتنی بانكە 
بیانییەكان كە رۆڵی لە 

باشكردنی ئاستی خزمەتگوزاری 
بانكی و پێشخستنی شێوازی 

كاركردن و بە ئەلەكترۆنیكردنی 
بانكەكان دەبێت

هۆكاری بێ بەهابوونی نرخی 
دینار، یاخود ناسەقامگیری 

نرخەكەی، بۆ بانكی ناوەندی 
عێراق ناگەڕێتەوە


